
Shkup, 4 dhjetor - Vdekshmëria e fëmijëve në Ma-
qedoni, që përfshin moshat nga lindja deri në
moshën një vjeç - paraqitet me shifra shqetësue-
se. Alarmante janë të dhënat statistikore për num-
rin e fëmijëve që lindin të vdekur. Vetëm në nëntë
muajt e fundit, në Maqedoni kanë vdekur gjithsej
187 foshnja. Trendi i vdekjeve në mbi 200 për çdo
vit është evidentë thuajse tërë dekadën e fundit.
Kështu të paktën flasin të dhënat zyrtare të Entit

Shtetërorë për Statistikë të Maqedonisë (ESHS).
“Prej janari deri në shtator të këtij viti kanë lindur
16.411 fëmijë, ndërsa po këto nëntë muaj kanë
vdekur 187. Vitin e kaluar (2016) kanë lindur
23.002 foshnja të gjalla dhe 197 të vdekur, ndërsa
gjatë vitit kanë vdekur gjithsej 273 fëmijë”, thonë
nga ESHS-së. Nga Spitali Gjinekologjik Akusherik
“Nënë Tereza”, në Çair, asnjë nga gjinekologët e
kontaktuar nuk deshi të komentoj...

Alarmante, çdo vit vdesin mbi 200 foshnja

Tradita, 
kështu është 
e destinuar 
të përfundojë 

Kur pesë vjet më parë në Progra-
min Vjetor i Ministrisë së Kulturës
për mbështetjen e projekteve të
interesit nacional u përfshi edhe
një tjetër festival teatror - lajmi u
prit me kërshëri, pse jo edhe me
skepticizëm. Me kërshëri, sepse
Teatri i Tetovës, si një institucion
ende i pakonsoliduar mirë, marrja
përsipër e një angazhimi të tillë
dukej si një kapërcim në ajër, si
pamje me xhiro...

Auschwitz,
lufta për 
ta ruajtur
tmerrin

5 për qind 
më shumë për 

rrogat në arsim

Nga 2018-a RIGJYKIMI I
SMILKOVËS

"Monstra" 
nuk do ta ketë 
fatin e "Sopotit"
�

Gati dy muaj pas zgjedhjeve lokale - partitë shqiptare nuk japin sinjale se do thërrasin takim
liderësh, edhe pse duket qartë se ka vonesa në miratimin e Ligjit për gjuhët, për të cilin ligj LSDM
po insiston në futjen e amendamenteve shtesë për të inkorporuar në propozim-ligj edhe gjuhët e
komuniteteve tjera në vend. Është harruar edhe barazimi financiar i rajoneve, ndërsa nuk u arrit
as 12 kilometra autostradë të futen në Buxhetin 2018

Portet në bregdetin shqiptar kanë funksionuar që në
kohët e lashta, si në Dyrrah, Ulqin, Tivar, Aulonë
(Vlorë), Apoloni, Onhezmi (Sarandë) etj. Gjatë
periudhës së principatave u ngritën skela të vogla
kryesisht në grykat e lumenjve në Shirgj (Bunë),
Shëngjin, Shufada (Mat), Rodon, Bashtovë
(Shkumbin), Pirg dhe Spinaricë, zhvillimi i të cilave u
frenua gjatë periudhës së pushtimit osman. Gjatë

viteve 1928-1934 u ndërtua porti detar i Durrësit dhe
disa pontile druri në Sarandë, Vlorë e Shëngjin, të cilat
u shkatërruan gjatë Luftës së Dytë Botërore. Nga viti
1945 deri në vitin 1952, u rindërtua porti i Durrësit dhe
disa kalata betoni në Vlorë, Sarandë e Shëngjin. Gjatë
bregdetit Jon janë ndërtuar kalata e pontile në gjirin e
Spilesë në Himarë dhe në Sasaj. Porti kryesor i vendit
mbetet ai i Durrësit.

KU GABOI ALBINI
"Kur thonë se Albin Kurti ka bërë gabime mos
vallë duan të thonë se ka bërë dhe bën gabim që
sakrifikon veten për çështjen kombëtare? Ka bërë
gabim që u bashkua me UÇK, që pasi u lirua nga
burgu, nuk mendoi të pasurohej por kundërshtoi
UNMIK-un, Planin Ahtisari, Eulexin, privatizimet
korruptive të pronës publike, Hashimin, Mustafën
e kompaninë? Apo bëri gabimin që frymëzoi
dhjetëra mijëra aktivistë e qytetarë që e kanë
kthyer Lëvizjen në subjektin më të madh politik
në Kosovë? Unë për vete nuk i gjej ndonjë gabim.
Ju lutem me ndihmoni...", shkruan publicisti Enis
Sulstarova në FB.

DEBATET SHTERPE AKADEMIKE
"E mirëpres dhe përgëzoj Qeverinë e Republikës së
Kosovës për vendimin e sotëm për ta proceduar
për ratifikim në Kuvendin e Republikës së Kosovës
marrëveshjen për shënimin e vijës kufitare
ndërmjet Republikës së Kosovës dhe Malit të Zi.
Dua të besoj në vullnetin politik dhe shtetëror të
përfaqësuesve të zgjedhur të qytetarëve, por
njëkohësisht ftoj të gjithë deputetët e Kuvendit të
Republikës së Kosovës, pavarësisht përkatësisë
partiake të tyre, që të jenë të bashkuar në
ratifikimin e kësaj marrëveshjeje ndër-shtetërore.
Ratifikimi i marrëveshjes për shënimin e vijës
kufitare ndërmjet Republikës së Kosovës dhe Malit
të Zi i jep fund izolimit të vendit tonë, duke
mundësuar heqjen e regjimit të vizave, por edhe e
forcon subjektivitetin ndërkombëtar të shtetit
tonë. Me vendimin e sotëm të Qeverisë, merr fund
saga e debateve shterpe akademike, e cila duke
mos sjellë asnjë argument të ri, për tri vite me
radhë ka prolonguar izolimin e qytetarëve të
vendit, duke shkaktuar konfuzion dhe frikë se
kinse Kosova rrezikon të humbet territor. Tani
është koha që Kuvendi i Republikës së Kosovës të
marrë vendimin e vet meritor në interes të
qytetarëve të vendit, të cilët me durim të
pashembullt janë duke pritur me vite të tëra
heqjen e vizave, respektivisht heqjen e izolimit",
shkruan presidenti i Kosovës, Hashim Thaçi pas
procedimit të demarkacionit në Kuvend. 

FATI JONË
"Koha për çlirim nga izolimi! Kosovarët njëherë e
përgjithmonë duhen të shkëputen nga patriotizmi
folklorik. Patriotë do të jenë ata që do t'i krijojnë
mundësitë që fëmijët të mos e përjetojnë fatin
tonë!", shkruan në profilin e saj psikologia nga
Kosova, Sibel Halimi.

Insistimi i Listës Serbe për
formimin e Asociacionit apo
Bashkësisë së komunave me
shumicë serbe, është i
vazhdueshëm, por ende nuk
ka ndonjë afat të caktuar që do
ta specifikonte nisjen e këtij
procesi, thonë zyrtarët e Listës
Serbe. Formimi i Asociacionit
të komunave me shumicë
serbe buron nga marrëveshja
e Kosovës dhe Serbisë në
kuadër të dialogut në Bruksel,
në vitin 2013, ndërkaq që në
gusht të vitit 2015, Kosova dhe
Serbia kanë në shkruar
marrëveshjen për formimin e
këtij Asociacioni, duke
specifikuar edhe mënyrën e
formimit. Igor Simiq, deputet i
Listës Serbe në Kuvendin e
Kosovës, duke folur për Radion
Evropa e Lirë, thekson që
subjekti politik që ai
përfaqëson, në vazhdimësi
insiston për formimin e
Asociacionit, por sipas tij, nisja
e procesit të formimit, ende
nuk duket në horizont.

(REL, 4 dhjetor)

Kriminelë shqiptarë, të cilët po
shlyejnë dënimin e tyre në
burgjet britanike kanë nisur të
postojnë video të tyre duke
tymosur kanabis në këto
ambiente. Në një shkrim
ekskluziv të sajin, e
përditshmja britanike “The
Sun” shkruan se së fundmi
kanë dalë imazhe që tregojnë
se brenda burgjeve britanike,
të dënuarit shijojnë një jetë
luksoze, në vend që të vuajnë.
“The Sun” thotë se ka në
zotërim video që tregojnë
anëtarë të bandës famëkeqe
Hellbanianz, me bazë në
Barking, në lindje të Londrës
duke kërcyer e duke
konsumuar kanabis në qeli.

(TV Klan, 4 dhjetor)

Horst Seehofer pritet të japë
dorëheqjen nga posti i
kryeministrit të landit të
Bavarisë nga fundi i muajit
shkurt, bëri të ditur radioja
bavareze Bayrische Rundfunk.
Por kjo nuk do të ndodhë
përpara përfundimit të
bisedimeve për formimin e
qeverisë së re gjermane në
Berlin. Burime nga partia
thanë se pas këtij veprimi
është ideja që të mos
dobësohet pozicioni i
Seehoferit në bisedimet e
koalicionit në nivel federal, ku
ai mund të marrë më tej një
post ministri. Pas mbledhjes
së grupit parlamentar të CSU-
së, 50 vjeçari Soder tha se "ne
mund të tregojmë rrugë të
reja, unë do të përpiqem të
japë kontributin tim, me punë,
me zell".  (DW, 4 dhjetor)

BASHKË ARRIJMË MË SHUMË
"Përveç në konferencat shkencore ndërkombëtare,
kapacitetet hulumtuese duhet ti zhvillojmë edhe
brenda universiteteve tona duke bashkëpunuar
dhe kontribuar ne avancimin e hulumtimit
shkencor ekonomike. Bashkërisht secili arrin më
shumë", shkruan profesori Izet Zeqiri në profilin e
tij në Facebook pas konferencës shkencore në
USHT. 

2

Kur pesë vjet më parë në Programin Vjetor i Ministrisë së
Kulturës për mbështetjen e projekteve të interesit nacional
u përfshi edhe një tjetër festival teatror - lajmi u prit me
kërshëri, pse jo edhe me skepticizëm. Me kërshëri, sepse
Teatri i Tetovës, si një institucion ende i pakonsoliduar mirë,
marrja përsipër e një angazhimi të tillë dukej si një kapërcim
në ajër, si pamje me xhiro të përshpejtuar për të arritur të
shohim atë që duam dhe jo atë që mundemi. 

Më skeptikët prisnin që të zgjaste një apo dy edicione, të
tjerë e quanin mynxyrë, një festival që paralajmëronte mbyl-
ljen e atyre të tjerave. Në fakt, asgjë nuk ndodhi. As festiva-
let e tjera nuk u mbyllën, vazhduan të merrnin atë buxhet që
merrnin çdo vit, por edhe Festivali Ndërkombëtar Teatror
vazhdoi të hapte edhe të mbyllte edicionet. Deri pak kohë
më parë. 

“Festa” ishte e destinuar të dështojë, si për të treguar se asgjë
nuk mund ta marrim seriozisht, madje as festivalin e një in-
stitucioni nacional. Këtë vit nuk u zhvillua Edicioni i gja-
shtë, për një shkak banal - borxhet e akumuluara në vite të
teatrit dhe festivali ishte një prej atyre që duhej të sakri-
fikoheshin. Por lajmi më i keq sesa humbja e një edicioni,
apo edhe mbyllja e këtij festivalit, apo pavarësisht justifiki-
meve që do të dëgjojmë për vitin tjetër, se do të lahen
borxhet dhe se Ministria e Kulturës do të japë më shumë fon-
de..., është vetë humbja e asaj që shumë manifestime të
tilla kulturore mezi arrijnë ta mbajnë në këmbë - traditës.
Tradita për të pasur një festival, ashtu si duhet, që ftesat
dhe njoftimet për edicionin e radhës të mos dërgohen dy-tre
muaj përpara, por në fillim të vitit, që drejtorët të mos dety-
rohen të dalin në grevë urie, qoftë edhe që në fundin e arkës
t’ju tringëllijnë disa kacidhe. 

Të humbësh traditën e një festivali, ashtu siç e rrezikojnë ato
që janë të hapura dhe ato që në mënyrën më të pasigurt iu
dha një dorë që të hapeshin - është paradoksi më i madh për
teatrin. Është shumë e shëmtuar të luash teatro me teatrin.
Por akoma edhe më e trishtueshme me aktorët dhe pu-
blikun, ato që mbushin përgjysmë, apo edhe treçerek sallat,
që meritojnë, apo s’meritojnë teatër. 

Quajini si të doni. Por të paktën traditën e të mos pasurit tra-
ditë ta bëjmë traditë diku tjetër, jo në teatër, që të mos
përdhoset në këtë derexhe shenjtëria e një tempulli. 

Tradita, 
kështu është 
e destinuar 
të përfundojë 

EDITORIAL|||| |||||||||||||||||||

Evis HALILI

Portet detare të Shqipërisë

Fatos RUSHITI

Shkup, 4 dhjetor - Ngjarjet politike
në vend, arrestimet e funksionarë-
ve të VMRO-së, lufta për pozicione
në Qeveri mes BDI-së dhe
Aleancës për Shqiptarët, si dhe
agjenda e ligjeve reformuese të
Qeverisë, kanë lënë nën hije
agjendën e implementimit të Dek-
laratës Shqiptare. Para zgjedhjeve
lokale kishte takime të shpeshta
mes partive politike shqiptare
qoftë mes liderëve apo mes funk-
sionarëve të tjerë partiak për të di-
skutuar implementimin e kësaj
Deklarate. Megjithatë, gati dy
muaj pas zgjedhjeve lokale - par-
titë shqiptare nuk japin sinjale se
do thërrasin takim liderësh, edhe
pse duket qartë se ka vonesa në
miratimin e Ligjit për gjuhët, për të
cilin ligj LSDM po insiston në
futjen e amendamenteve shtesë
për të inkorporuar në propozim-

ligj edhe gjuhët e komuniteteve
tjera në vend. Pikërisht ndryshimi
i qëndrimit të LSDM-së në raport
me draft-ligjin për gjuhët, për të
cilin kishin marrëveshje me BDI-
në dhe ASH-në para marrjes së
mandatit për formimin e Qeverisë,
ka bërë që BDI të vonohet në
thirrjen e Komisionit për çështje
evropiane duke mos pasur stra-
tegji si t’i kundërvihet amenda-
menteve të LSDM-së. Nga ana
tjetër, ishin partitë shqiptare BDI,
ASH, RDK, dhe Lëvizja BESA që i
mundësuan LSDM-së të vijë në pu-
shtet pas një kohë të gjatë në opo-
zitë dhe ta çojë njëkohësisht në
opozitë VMRO-në. Por një vit nga
mbajtja e zgjedhjeve lokale, LSDM
ka konsoliduar pushtetin duke
marrë postet dhe drejtoritë kyçe
në vend, duke diktuar tërësisht
edhe reformimin sistemit të shër-
bimit inteligjent, ndërsa dy partitë
shqiptare janë kënaqur me poste
zëvendësish në Drejtorinë për Si-
guri dhe Kundërzbulim, në Agjen-
cinë për Zbulim, në Drejtorinë për
Siguri Publike. As në përfaqësimin
e jashtëm shqiptarët nuk flitet se
do të rrisin numrin e ambasadorë-
ve, ndërsa në raport me fqinjët, Qe-
veria është fokusuar më shumë tek
Bullgaria dhe Greqia e më pak tek
Kosova dhe Shqipëria. Kur jemi tek
investimet kapitale, Qeveria nuk
ka paraparë mjete në buxhetin e
vitit 2018 për ndërtimin e auto-
stradës me Kosovën e as atë me

Shqipërinë. Po agjenda reformue-
se e Qeverisë ndonëse prek ndry-
shimin e disa ligjeve në lëminë e
gjyqësorit, nuk ka sinjale se do të
prekin sistemin zgjedhor kur sh-
qiptarët mbeten të margjinalizuar
me sistemin aktual me gjashtë
njësi zgjedhore, sistem ky që në
zgjedhjet e fundit uli ndjeshëm
përfaqësimin politik të shqiptare-
ve në Parlament me vetëm 20 de-
putetë shqiptarë. Njëjtë qëndron
edhe puna me Entin Shtetëror të
Statistikave, ku nuk ka lëvizje drejt
rritjes së përfaqësimit të shqip-
tarëve, po ashtu nuk ka asnjë qën-
drimin lidhur me regjistrimin e po-
pullsisë. Lidhur më këtë të fundit,
partitë shqiptare para zgjedhjeve
parlamentare kërkonin që ky in-
stitucion të bëjë regjistrimin e po-
pullsisë edhe atë me ekspertë

ndërkombëtare, ndërsa tanimë
duket që është harruar kjo temë.
Partitë shqiptare bashkë me
LSDM-në premtuan edhe rritjes e
TVSH-së për komunat nga 4 për
qind sa është tani - deri në 14 për
qind, gjë që nuk u parapa me pla-
nin aksional të Qeverisë dhe as në
propozim-buxheti për vitin e ardh-
shëm. Sa i përket reformave, ndër
pikat kyçe Qeveria ka edhe
reformën në administratën pu-
blike dhe ato në media. Por në ad-
ministratë ka tre vite që kanë nge-
cur punësimet e shqiptarëve, pasi
që para zgjedhjeve - në detyrë ish-
te Qeveria teknike dhe ishin nda-
luar punësimet. Edhe ata që mar-
rin rroga nga SIMO dhe rrinë në
shtëpi - nuk janë sistemuar në ven-
det e punës edhe përkundër prem-
timeve të njëpasnjëshme të Qeve-
risë se do të sistemohen shumë
shpejt. Shqiptarët përfaqësim të
ulët kanë edhe në ndërmarrjet pu-
blike, ndërkaq ende ka institucio-
net shtetëror pa asnjë shqiptarë të
punësuar. Nëse gjatë Qeverisë së
Nikolla Gruevskit koha kalonte me
Car Dushanin, Kalanë, me kryqin
në Butel, me rastet e montuara,
dhe praktikisht shqiptarët nuk rea-
lizuan interesa afatgjate politike,
tani në Qeverinë e Zaevit, e cila nuk
mund të rrijë asnjë ditë në këmbë
pa votat e partive shqiptare, vazh-
don ta vonojë Ligjin për gjuhët dhe
duke mos bërë hapa pozitiv për ba-
razinë buxhetore. 

Shkup, 4 dhjetor - Kongres i jashtë-
zakonshëm i VMRO-DPMNE-së
do të mbahet më datën 23 të kë-
tij muaji, vendosi Komiteti ek-
zekutiv i partisë. Në një kumtesë
të VMRO-DPMNE-së theksohet
se Komiteti ekzekutiv ka vendo-
sur që t'i propozojë Komitetit
qendror në seancën e ardhshme
të fillojë procedurë për organizi-
min e Kongresit të jashtëzakon-
shëm të partisë. Në Kongresin e
jashtëzakonshëm pritet të shqyr-
tohet dorëheqja e paralajmëruar
e liderit të partisë Nikolla Gruev-

ski, të cilën ai e paralajmëroi në
një intervistë për "Kurir". Në Ko-
mitetin e së dielës mbrëma u dë-
nuan, siç thuhet në komunikatë,
"akuzat e montuara politike për
terrorizëm dhe paraburgimet e
pabaza të cilat iu shqiptuan anë-
tarëve të partisë, artistëve dhe
personave të përfshirë me
ngjarjet e 27 prillit". "Keqpërdori-
mi i institucioneve shtetërore të
cilat nën presion politik të push-
tetit hyjnë nëpër shtëpi dhe iu
vendosin pranga deputetëve
është akt i terrorit dhe shkeljes

së demokracisë. Komiteti ekzeku-
tiv konkludoi se një marrëzi e til-
lë nga ana e LSDM-së e shtyn sh-
tetin në një krizë edhe më të
thellë dhe prandaj duhet të mer-
ren hapa të ardhshme me të cilat
do t'i jepet fund ndjekjes politike
dhe revanshizmit politik", thuhet
në kumtesë. në ndërkohë, përveç
pasardhësit e Gruevskit, në Kon-
gresin e jashtëzakonshëm do të
zgjidhen edhe anëtarët e rinj të
Komitetit, pasi të gjithë anëtarët
e Komitetit kanë deponuar
dorëheqjet.

Athinë, 4 dhjetor - Duhet të gjen-
det kompromis për çështjen e
emrit që të hapet rruga e Maqe-
donisë drejt BE-së dhe organi-
zatave tjera në të cilat dëshiron
të përfshihet, thotë ministri
grek i Punëve të Jashtme Nikos
Koxias në një intervistë për ga-
zetën "Etnos". "Në rastin me
IRJM-në, fqinjët tanë besuan se
mund të vazhdojnë me përf-
shirjen drejt këtyre organizata-
ve pa marrëveshje me ne, diçka
që është e pamundur, ndërsa
disa prej nesh, megjithatë, be-
suan se inercia në politikën e ja-
shtme është arma jonë", thek-
son Koxias. Ai shprehet se edhe
Athina edhe Shkupi tani kanë
kuptuar se duhet të punojnë në
bazë të konsensusit dhe kom-
promisit. "Të gjithëve bashkë-
biseduesit tanë tani u është e
qartë se duhet të gjindet kom-
promis i ndershëm për çështjen
për emrin me fqinjin tonë ve-
rior. E vërtetë është, gjithashtu,
se disa nga BE-ja në të kaluarën
kanë krijuar iluzione se rruga
drejt anëtarësimit në Union
dhe në disa organizata tjera
mund të hapet pa kompromis",
thekson Koxias, i pyetur nëse
tani është momenti për
zgjidhjen e kontestit për emrin
me Shkupin. Siç bëri të ditur
MIA, pas pauzës së gjatë, bisedi-
met për emrin midis Maqedo-
nisë dhe Greqisë me
ndërmjetësimin e përfaqësue-
sit të KB-së Methju Nimic, do të
vazhdojnë në Bruksel më 11 dhe
12 dhjetor.

Pasardhësi i Gruevskit zgjidhet më 23 dhjetor

Emri, 
Koxias i
gatshëm për
kompromis

GOJËN PLOT REFORMA, POR DUKE LËNË ANASH KËRKESAT E SHQIPTARËVE

Ku mbeti Deklarata shqiptare
Gati dy muaj pas
zgjedhjeve lokale -
partitë shqiptare nuk
japin sinjale se do
thërrasin takim
liderësh, edhe pse
duket qartë se ka
vonesa në miratimin e
Ligjit për gjuhët, për të
cilin ligj LSDM po
insiston në futjen e
amendamenteve
shtesë për të
inkorporuar në
propozim-ligj edhe
gjuhët e komuniteteve
tjera në vend. Është
harruar edhe barazimi
financiar i rajoneve,
ndërsa nuk u arrit as 12
kilometra autostradë të
futen në Buxhetin 2018

Agjenda reformuese e
Qeverisë ndonëse prek

ndryshimin e disa ligjeve
në lëminë e gjyqësorit, nuk

ka sinjale se do të prek
sistemin zgjedhor, ku
shqiptarët mbeten të

margjinalizuar me
sistemin aktual me gjashtë
njësi zgjedhore, sistem ky

që në zgjedhjet e fundit uli
ndjeshëm përfaqësimin
politik të shqiptareve në
Parlament me vetëm 20

deputetë shqiptarëKoha

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Laura PAPRANIKU

Shkup, 4 dhjetor - Përcaktimi për
ndryshime rrënjësore në komplet
sistemin arsimor është konfirmuar
të hënën nga njeriu i parë i Qeveri-
së së Maqedonisë. I pranishëm në
konferencën “Cilësia arsimore në

rritje, rezultate dhe ardhmëri më e
mirë”, kryeministri Zoran Zaev ka
deklaruar se do të qëndrojë pas të
gjitha reformave që shkojnë në
drejtim të rritjes së cilësisë, për-
mirësimit të kushteve të mësimit,
krijimit të gjeneratave të talentua-
ra dhe orientimit në përgjithësi të
sistemit arsimor në funksion të zh-
villimit të përgjithshëm të vendit.
Për këtë, Zaev tha se janë bërë hapa
konkret jo vetëm me angazhimin
që bën Ministria e Arsimit dhe
Shkencës për të reformat gjithpërf-
shirëse, por edhe duke ndarë mje-
te financiare për një gjë të tillë.
2018-ta, sikurse paralajmëroi ai, do
të nis me rroga më të larta për më-
simdhënësit, pasi me buxhetin e
këtij viti është parashikuar rritje
prej 5 për qind për të punësuarit në
arsimin fillor dhe të mesëm. “Me
buxhetin e 2018-ës janë siguruar
mjetet shtesë me të cilat do të rea-
lizohet rritja e paralajmëruar e rro-
gave prej 5 për qind në arsimin fil-
lor dhe të mesëm, ndërsa janë
parashikuar edhe punësim të reja

sipas nevojave reale”, u shpreh krye-
ministri.  Çdoherë, në funksion të
përmirësimit të cilësisë në arsim,
ai tha se prej vitit të ardhshëm do të
nis pajisja e shkollave fillore dhe të
mesme me laboratorë ba-
shkëkohor, me të cilat do të ketë
më tepër orë praktike dhe rritje të
interesit të nxënësve për progra-
min mësimor. “Në të njëjtën kohë
planifikojmë shkarkimin e progra-
meve mësimore nga numri i madh
i lëndëve, me qëllim që nxënësit të
mund ti marrin mësimet kryesisht
në shkollë dhe që të kenë më tepër
kohë të lirë në shtëpi. Në këtë
mënyrë do ti lirojmë nga presioni
psikologjik dhe detyrimi për më-
sim mekanik duke qëndruar vazh-
dimisht mbi libra. E dimë shumë
mirë se kjo nuk jep edhe aq rezulta-
te në mësim”. Sipas kreut të Qeveri-
së, eksperimentet e shpeshta dhe
politikat e gabuara në arsim gjatë
viteve të shkuara e kanë shkatër-
ruar cilësinë dhe nuk është rastësi
që në testimet ndërkombëtare të
PISA-s, nxënësit nga Maqedonia

radhiten në fundin e listave që ma-
tin cilësinë në arsim. Nxënësit më-
sojnë shumë, tha Zaevi, mirëpo
nuk janë në gjendje që dijet e tyre
ti vënë në praktikë. Për këtë, krye-
ministri deklaroi se arsimi në të
ardhmen do të fokusohet më
shumë drejt mësimit praktik dhe
kualitativ, pasi jo të gjithë dëshi-
rojnë të kryejnë arsim të lartë, ndër-
sa në nivelin e arsimit të lartë - do të
vendosen studime tre vjeçare. “Që
të nxiten aftësitë e nxënësve, do të
gjejmë mekanizma të cilat do të
orientojnë fëmijët drejt mundësive
të tyre më të mira do të krijojmë
gjenerata të talentuar nxënësish”,
është shprehur ai. Sakaq, ministrja
Renata Deskovska tha se të gjitha
reformat e paralajmëruara do të
jenë së shpejti në debat publik,
ndërsa premtoi se për çdo hap të
ndërmarrë - do të ketë konsultime
gjithëpërfshirëse, me qëllim të
gjetjeve më të mira të mundshme
dhe parimit të ndryshimeve që do
ta përmirësojnë rrënjësisht cilësinë
në arsim.

Shkup, 4 dhjetor - Ambasadori i SHBA-së, Xhes
Bejli, të hënën në ligjëratë në Fakultetin për Si-
guri - Shkup kushtuar luftës kundër korrupsio-
nit e theksoi një shembull me të cilin i vë në
pikëpyetje përkushtimin e liderëve, institucione-
ve, por edhe të mediave për të zbutuar veprime
korruptuese. "Dëgjova se anëtarë të KSHZ-së
kanë votuar për pagë plotësuese për katër muaj
plotësues për punën e tyre në zgjedhjet e teto-
rit të cilat përfunduan. Ata paraprakisht në
mënyrë plotësuese kanë marrë pagë edhe për
pesë muaj pas zgjedhjeve të vitit 2016. Votimi në
Komision ka qenë unanim, të gjitha partitë, të
gjitha etnitë, ndërsa personeli në Komision ka
marrë bonuse më të vogla. Unë jam nëpunës
publik, e mbështes shpërblimin e nëpunësve
publik të cilët punojnë më shumë se që është
paraparë, por kam një pyetje lidhur me këtë.
KSHZ është trup i pavarur. Ndoshta ky hap ka
qenë madje edhe legal, por votimi ka ndodhur
pas dyerve të mbyllura", tha Bejli. Ai pyeti se
çfarë tregon kjo për prioritetet e liderëve. "Ako-
ma më e rëndësishme, se pse unë e theksoj këtë,
çfarë tregon kjo për vlerat e vetë organizatës. Ku

ishin informatorët, gazetarët investigativ ose
trupat parlamentarë për mbikëqyrje, çfarë do të
bënit të gjithë ju në këtë situatë", tha ambasado-
ri. Bejli mbajti ligjëratë nga sfera e luftës kundër
korrupsionit, ndërsa më pas iu përgjigj pyetje-
ve të studentëve në kuadër të Forumit diplo-
matik të Fakultetit të Sigurisë - Shkup. Qëndri-
min zyrtar KSHZ-ja për këtë informacion, në
pyetjen e MIA-s, paralajmëroi se do ta japë sot
përmes kumtesës.

Mundësi të
barabarta 
për 130.000
qytetarë
Shkup, 4 dhjetor -  Rreth 130
mijë qytetarë të Maqedonisë
përmes programit për zhvillim
të resurseve njerëzore finan-
cuar nga Bashkimi Evropian u
rikualifikuan me çka fituan
mundësinë të barabarta në
tregun e punës, ndërsa grupet
e rrezikuara të qytetarëve u in-
tegruan në shoqëri. Bashkimi
Evropian përmes instrumentit
IPA e mbështeti programin
për resurse njerëzore në suaza
të së cilit u zbatuan 96 projek-
te dhe u mbështetën qytetarët
e Maqedonisë përmes masave
aktive për punësim, përmirësi-
min e njohurive dhe integri-
min e kategorive të rrezikuara.
Euroambasaodri Samuel Zh-
bogar të hënën në Fakultetin
Ekonomik në Shkup në
ngjarjen kushtuar këtij pro-
grami, paralajmëroi se Bashki-
mi Evropian me përkushtim
do të vazhdojë ta mbështete
gjithpërfshirjen sociale dhe
zhvillimin ekonomik.  Për
kryeministrin Zoran Zaev, tre
parakushtet më të rëndësish-
me për jetë më të mirë të qyte-
tarëve janë cilësia dhe arsimi i
aplikueshëm, mundësitë e ba-
rabarta për të gjithë dhe
spektër i gjerë i mundësive për
punësim. "Këto janë qëllime
edhe të Qeverisë të Republikës
së Maqedonisë. Qëllime që i
këmbejmë edhe me Bashki-
min Evropian sepse këto janë
qëllime të cilat e mundësojnë
rritjen socio-ekonomike të
vendit", theksoi kryeministri
Zaev, duke shtuar se në pro-
gramin për rritje ekonomike
dhe programin për masa akti-
ve për punësim kujdes i po-
saçëm u kushtohet grupeve
sociale të ekspozuara rreziqe-
ve dhe barazisë gjinore. Mini-
stri i Financave, Dragan Tev-
dovski vlerësoi se politikat e
Qeverisë janë komplementare
me politikat e BE-së dhe thek-
soi se në propozim-buxhetin
për vitin 2018 parashikohet
afro një miliardë denarë për
masa aktive për punësim që
është shumë më shumë se
mesatarja në vitet e fundit. Në
ngjarjen, që u mbajt në suaza
të fushatës "Besojmë tek Ty, in-
vestojmë tek Ty, BE për Ty!" u
mbajt edhe panair i projekte-
ve nga Programi për punësim,
arsim dhe gjithpërfshirje so-
ciale në të cilin u prezantuan
mbi 45 projekte.

Gjykata ka pranuar
njoftimin për
heqjen e imunitetit
të deputetëve
Shkup, 4 dhjetor - Gjykata Themelore
Shkup 1 - Shkup dje konfirmoi se tek ata ka
arritur njoftimi për heqjen e imunitetit të
gjashtë deputetëve nga Kuvendi i Repu-
blikës së Maqedonisë. "Njoftimi u është
parashtruar gjykatësve kompetentë të
procedurës paraprake, me çka janë krijuar
kushte që të veprohet rreth propozimit të
prokurorisë. Gjykatësit e procedurës para-
prake të cilët veprojnë rreth propozimit i
njoftojnë palët në procedurën konkrete
kur do të thirren për t'u deklaruar lidhur
me propozimin, ndërsa pas vendimit të
sjellë nga ana e gjykatësve, opinioni do të
njoftohet me kohë", informojnë nga Gjyka-
ta për MIA-n. Nga Gjykata nuk kumtojnë
nëse deputetët janë thirrur nesër që të
deklarohen, siç kumtojnë disa mediume.

KSHZ shpërbleu veten për zgjedhjet
/////////////////////////////////////////////////////////////////////////// ///////////////////////////////////////////////////////////////////////////////////////////////////////////////////////////////////////////////////////////////////////

KRYEMINISTRI ZAEV I VENDOSUR PËR REFORMA NË ARSIM 

Kryeministri Zaev ka
deklaruar se do të
qëndrojë pas të gjitha
reformave që shkojnë
në drejtim të rritjes së
cilësisë, përmirësimit të
kushteve të mësimit,
krijimit të gjeneratave
të talentuara dhe
orientimit në
përgjithësi të sistemit
arsimor në funksion të
zhvillimit të
përgjithshëm të vendit

Koha

Nga 2018, 
5 për qind 
më shumë 
për rrogat 
në arsim

Minorenë në Ohër
shkaktuan shpërthime
Sektori i Punëve të Brendshme  në Ohër
paraqiti raportim kundër dy minorenëve
nga Ohri të moshës 13 dhe 14 vjeçare për
kryerjen e veprës penale "Shkaktimi i rre-
zikut të përgjithshëm". Të denoncuarit më
datën 9 të muajit të kaluar në oborrin e
shkollës fillore "Grigor Përlicev" në Ohër,
janë parë se si hedhin një lëng duke shkak-
tuar një shpërthim të fortë. Gjithashtu, 13-
vjeçari natën midis 11 dhe 12 dhjetorit në
Ohër, ka hedhur dy shishe plastike  në një
oborr ku ka shkaktuar shpërthime të një-
pasnjëshme, informojnë nga Ministra e
Punëve të brendshme në Buletinin e dje-
shëm. 

Policia, masa për shitjen e
fishekzjarrëve
Në prag të festave të fundvitit Sektori për
Punë të Brendshme në Tetovë, ka përfor-
cuar kontrollet të cilët kanë të bëjnë me
zbulimin dhe pengimin e shitjes së mjete-
ve piroteknike. Sipas policisë, tregtarët,
prindërit, nxënësit e shkollave fillore dhe
të mesme sërish rikujtohen se shitja apo
blerja si dhe aktivizimi i fishekzjarrëve në
vende publike, oborre, rrugë, paraqet
kundërvajtje, për të cilën parashihet dë-
nim prej 200 deri në 500 euro. Furnizimi
dhe distribuimi në sasi më të mëdha, para-
qet vepër penale për të cilën parashihet
dënim të paktën deri në 5 vjet. Sektori për
Punë të Brendshme në Tetovë, apelon deri
te nxënësit që të përmbahen nga përdori-
mi i këtyre lojërave të rrezikshme me pa-
soja për shëndetin e  tyre. Pjesëtarë të Sek-
torit për Punë të Brendshme në Tetovë, çdo
ditë monitorojnë dhe kontrollojnë lokacio-
net ku vitet e kaluara janë shitur mjete pi-
roteknike, sidomos në pjesën qendrore të
qytetit të Tetovës dhe Gostivarit. Nga poli-
cia thonë se ata që do të kapen duke shitur
fishekzjarrë, do të përballen me padi
adekuate, pavarësisht sasisë dhe llojit.

Pengohet kontrabandë me
drogë nga Shqipëria
Padi penale dhe paraburgim për dy shtetas
të Shqipërisë dje ngriti SPB Manastir për
transport të marihuanës, hashashit dhe
rrëshirës të hashashit nga Shqipëria për-
mes Maqedonisë për në Greqi. Dy të dy-
shuarit janë kapur në karakollin Lazhec,
afër Manastirit, ndërsa personi i tretë ka
ikur. Gjykatësi pranë Gjykatës Themelore -
Manastir, dy të dyshuarve u shqiptoi masë
paraburgimi në kohëzgjatje prej 30 ditësh.

Tentim për dhunim dhe
vjedhje në Gostivar
Në stacionin policor Gostivar dje është de-
noncuar se një person i panjohur ka ten-
tuar ta dhunojë studenten nga Turqia me
inicialet E.G., ndërkaq pasi që nuk e ka arri-
tur qëllimin, e ka plaçkitur. Siç informoi
Ministria e Punëve të Brendshme, dje,
M.SH. (24) ka paraqitur se derisa E.G. ka lë-
vizur nëpër rrugën "Vëllezërit Ginovski"
është hasur nga një person i panjohur i cili
dhunshëm e ka tërhequr prapa ndërtesës
dhe pasi që nuk ka arritur ta dhunojë, ia ka
marrë çantën në të cilën ka pasur telefonin
celular dhe rreth 600 denarë, pas çka per-
soni është larguar nga vendi i ngjarjes. Po
ndërmerren masa për gjetjen e autorit. 

(O.Xh)

KRONIKË

Omer XHAFERI

Shkup, 4 dhjetor - Rigjykimi i ra-
stit "Monstra" nuk do t'i ngjajë
itinerarit dhe mënyrës si deri
më sot, kur prej vitit 2010 e kën-
dej u procedua lënda gjyqësor
për rastin e "Sopotit" e që nuk
po sheh fundin. Zbardhja e vra-
sjes së pesëfishtë në Liqenin e
Smilkovës dhe konstatimi i pa-
fajësisë së gjashtë shqiptarëve
të akuzuar, sipas avokatit Na-
ser Raufi, do të realizohet me
një dinamik më të shpejtë dhe
më profesionale. Nismat e
shumta, plotësimi apo ndryshi-
mi i ligjeve të ndryshme në
sferën e gjyqësorit, për palën
mbrojtëse në rastin "Monstra"
janë tregues i mjaftueshëm se
zvarritja ose prolongimi i filli-
mit të rigjykimit të kësaj lëndë
nuk do të ndodhë.

"Besoj se reformat të cilat
kanë filluar në gjyqësor do të
reflektojnë pozitivisht edhe në
rastin 'Monstra'. Nuk pres që kjo
lëndë të zvarritet dhe të shtyhet
ashtu siç ishte rasti me Sopo-
tin, për shkak se këtë lëndë vite
me radhë e ka shqyrtuar një si-
stem i fëlliqur i gjykatave dhe i
prokurorisë. Vlen të theksohet
se pasi Sopotin e morri përsipër
ta procedoj PSP, dinamika e
punës u shpejtua, respektivisht
brenda disa seancave pres që
kjo lëndë të përmbyllet", tha
avokati Raufi, për gazetën
KOHA. Ai mes tjerash shton se
sistemi gjyqësor dhe ai proku-
roria lëndën për "Sopotit",  nuk
e ka trajtuar në formën e duhur

për këtë arsye ajo vazhdimisht
është prolonguar. Pala
mbrojtëse e të akuzuarve për
rastin "Monstra" thekson se pa-
varësisht faktit se nga përm-
bajtja ky rast është i ngjashëm
me "Sopotin", rrethanat aktua-
le kanë ndryshuar dhe se pro-
longimet e paarsyeshme, ob-
struksionet dhe pengesa për
zbardhjen e vrasjes se pesëfi-
shtë në Liqenin e Smilkovës, as-
sesi nuk duhet të ndodhin.

Institucioni më shpre-
sëdhënës për zbardhjen e
"Monstrës" por edhe rasteve tje-
ra të montuara pa dyshim
është Prokuroria Speciale Pu-
blike, nga e cila nënvizojnë se
edhe më tej nuk ka asgjë të re
këtë drejtim. Prokurorja spe-
ciale, Lençe Ristovska, me këtë
rast u përgjigj shkurtë dhe tha
se koha kur ata do ta kërkojnë
rastin "Monstra", ende nuk
dihet. Hapi vendimtar i cili do të

bëj dallimin mes "Monstrës"
dhe "Sopotit" në aspektin kohor
të shqyrtimit, sipas avokatëve,
do të jetë zgjedhja e kryeproku-
rorit të ri, i cili në mënyrë indi-
rekte do të ndikojë në reformi-
min e Prokurorisë për krim të
organizuar. Ndikim shtesë në
zbulimin e autorëve të vërtetë
të vrasjes së katër të rinjve ma-
qedonas dhe bashkëqytetarit
të tyre, siç thotë avokati Naser
Raufi, do të ketë plotësimi i
Ligjit për mbrojtjen e dëshmi-
tarëve. Kësisoj, në seancën e
mbajtur më 15 nëntor, Qeveria
vendosi që ky propozim-ligj të
dorëzohet në procedurë parla-
mentare, e cila prite të futet në
rend të ditë deri nga fundi i vi-
tit. Maltretimet e llojit të para-
qitjes së kotë në gjykatë të të
akuzuarve të Sopotit dhe
harxhimeve materiale që u
janë bërë atyre, avokati Naser
Raufi, nuk pret që të ndodhin

edhe në rastin e "Monstra".
"Katër apo pesë seanca gjyqë-
sor besoj se mjaftojnë që rasti
'Monstra' të zbardhet plotësisht.
Ne si avokatë, njëherësh do të
kërkojmë nga prokuroria që sta-
tusi i dy të akuzuarve që për mo-
mentin janë në Kosovë, Halil
Demiri dhe Afrim Ismailloviq,
të bëhet i njëjtë me ato që para
disa dite u liruan. Fillimisht do
ta rregullojmë punën me
Prokurorinë për krim të organi-
zuar, e cila duhet t'i largojë fletë-
arrestetet dhe më pas do të
bëjmë apel që Halili dhe Afri-
mi të kthehen në Maqedoni,
përndryshe mund të del ndonjë
problem", theksoi Raufi.

Vendimi i fundit i Gjykatës
Supreme që të akuzuarit për
vrasjen e pesëfishtë në Liqenin
e Smilkovës që ndodhi në prill
të vitit 2012, të mbrohen në liri,
është i dytë me radhë i këtij
lloji, pas vendimit të Parlamen-
tit, i cili në viti 2009 vendosi që
banorët e fshatit Sopot të Ku-
manovës të rigjykohen dhe të
mbrohen në liri. Megjithatë,
edhe pse një vendim i tillë
është miratuar para 8 viteve,
Gjykata Penale e Shkupit edhe
më tej nuk e konstatuar pafajë-
sinë e katër të akuzuarve në ra-
stin e Sopotit, të cilin nga viti
2003 e deri në vitin 2010 pa-
drejtësisht qëndrua në burg.

Shkup, 4 dhjetor - Një person e ka humbur
jetën, ndërsa shtatë janë lënduar rëndë
në gjashtë nga gjithsej 38 aksidente të
regjistruara gjatë tre ditëve të fundit në
rajonin e SPB Shkup. Në 15 aksidente, me
lëndime më të lehta kanë kaluar 20 perso-
na, ndërsa në 16 është shkaktuar vetëm
dëm material. Nga MPB-ja informojnë se
në tre ditët e fundit, policia e trafikut ka
zbuluar dhe sanksionuar një numër të

madh të kundërvajtjeve midis të cilave 95
shoferë që kanë lëvizur me shpejtësi më të
madhe se e lejuara, pesë shoferë të cilët
kanë kaluar në dritën e kuqe të semaforit,
një shofer që nuk ka dhënë përparësi ka-
limi dhe tre për reshtim jo të drejtë. Nga
komunikacioni janë përjashtuar 31 per-
sona, nga të cilët 10 shoferë që e kanë
drejtuar automjetin nën ndikimin e
alkoolit dhe 20 shoferë me vlefshmëri të

skaduar të lejes së qarkullimit, si dhe 21
persona që kanë vozitur para se të marrin
të drejtën e drejtimit të automjetit moto-
rik. Janë sanksionuar edhe katër këmbë-
sorë të cilët kanë kaluar jashtë vijave të
shënuara për ta. Janë hasur edhe 169 au-
tomjete të parkuara në mënyrë të papër-
shtatshme, ndërsa me ndihmën e au-
tomjetit special karrotrec, janë larguar
152 automjete. (O.XH)

SHKUPI KRYESON ME AKSIDENTE

Një i vdekur dhe 27 të lënduar në 38 aksidente
|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

ZBARDHJA E VRASJES SË PESËFISHTË NË LIQENIN SMILKOVËS TË MOS ZVARRITET

"Monstra" nuk do ta ketë
fatin e "Sopotit"
"Monstra" nuk do ta ketë
fatin e "Sopotit"

Nismat e shumta, plotësimi apo
ndryshimi i ligjeve të ndryshme në sferën e
gjyqësorit, për palën mbrojtëse në rastin
"Monstra" janë tregues i mjaftueshëm se
zvarritja ose prolongimi i fillimit të
rigjykimit të kësaj lëndë nuk do të ndodhë

Ne si avokatë, njëherësh do të kërkojmë nga
prokuroria që statusi i dy të akuzuarve që për
momentin janë në Kosovë, Halil Demiri dhe Afrim
Ismailloviq, të bëhet i njëjtë me ato që para disa dite u
liruan. Fillimisht do ta rregullojmë punën me
Prokurorinë për krim të organizuar, e cila duhet t'i
largojë fletë-arrestetet dhe më pas do të bëjmë apel
që Halili dhe Afrimi të kthehen në Maqedoni,
përndryshe mund të del ndonjë problem 

NASER RAUFI 

Zejnulla VESELI

Shkup, 4 dhjetor - Buxheti i Mini-
strisë së Transportit dhe Lidhjeve
për vitin e ardhshëm është ndarë
dhe në pjesë të madhe mjetet e
projektuara janë shpenzime të de-
dikuara për projekte kapitale. Ato
janë të pozicionuara në nivel prej
5 miliardë e 105 milionë denarë-
sh, për 1.5 miliardë denarë më
shumë sesa në Buxhetin në vitin
2016, informoi të hënën ministri i
Transportit dhe Lidhjeve, Goran
Sugareski. Buxheti i projektuar,
theksoi ai, duhet të sigurojë nivel
më të lartë të realizimit të investi-
meve kapitale në pjesën e gazifiki-
mit, infrastrukturën hekurudhore
dhe komunale. Komponenti zhvil-
limor na jep pritje për rritje ekono-
mike në vitin 2018 me theks të
rritjes së pjesëmarrjes së sektorit
ndërtimor në BPV sepse projektet
kapitale rriten edhe sipas numrit
edhe sipas kapitalit. "Në infra-
strukturën rrugore vazhdon ndër-
timi i autostradave. Është plani-
fikuar që në mars të vitit të
ardhshëm të lëshohen në qarkul-
lim autostrada Demik Kapi-Smok-
vicë, deri në fund të shtatorit të
ndërtohet autostrada Miladinovci-
Shtip dhe në mënyrë shtesë të
bëhet aneks i marrëveshjes për
ndërtimin e autostradës Kërçovë-
Ohër për çka negociatat janë në

fazë përfundimtare", tha Sugare-
ski, i cili në konferencë për shtyp
në Qeveri e ka prezantuar propo-
zim-buxhetin e Ministrisë së Tran-
sportit. Sugareski pret që në fund
të vitit të ardhshëm ose në fillim të
vitit 2019 të fillojë ndërtimi i auto-
stradës Shkup-Bl-
lacë për të cilin
projekt bëhet ri-
projektim që të
shmangen pro-
blemet të cilat
janë paraqitur
gjatë ndërtimit të
a u t o s t r a d a v e
vijuese. Me pro-
gramin që e bën
NP për rrugë sh-
tetërore, ndërkaq,
do të konfir-
mohet periudha
për ndërtimin e
rrugës Dibër-Ti-
ranë dhe ajo do të
jetë edhe një prej
temave të
seancës së paralajmëruar të për-
bashkët të qeverive të Maqedoni-
së dhe të Shqipërisë, përveç linjës
hekurudhore Kërçovë-Lin, për të
cilën ka përfunduar dokumenta-
cioni i projektit. Paralelisht do të
vazhdojë ndërtimi i rrugëve të fil-
luara eksprese, ndërsa do të fil-
lojnë aktivitetet për rrugët e reja
varësisht nga përfundimi i doku-

mentacionit dhe tenderëve, siç
janë pjesët Gradsko-Drenovo,
Rankovce-Kriva Pallankë, Shtip-
Radovish dhe Shtip-Koçan. Gjatë
vitit 2018 do të fillojë edhe rikon-
struimi i 26 rrugëve nëpër shtet.
Siç saktësoi Sugareski, buxheti i

Ministrisë së Tran-
sportit dhe Lidhje-
ve në vitin 2018 ar-
rin një miliardë e
680 milionë de-
narë (26 milionë
euro) ndërsa vlera
e parave të plani-
fikuara për projek-
tet kapitale është
me debitë për këtë
qëllim. Për proce-
sin e gazifikimit
janë ndarë
2.234.000.000 de-
narë, 311 milionë
denarë më shumë
se vjet. Për këtë
projekt, sqaroi Su-
garevski, është

konfirmuar dinamikë intensive,
por pjesa më e madhe e parave
janë për shpronësimin i cili paraqi-
tet si problemi më i madh. Për
ndërtimin e grupeve të reja të kor-
ridoreve 8 dhe 10 janë planifikuar
1.375 miliardë denarë, për 817 mi-
lionë denarë më shumë në kraha-
sim me Buxhetin e vitit të kaluar.
Për ujësjellës dhe kanalizime në ko-

munat përmes huave nga BEI janë
siguruar 698 milionë denarë, 330
milionë denarë për banesa socia-
le, ndërsa me 415 milionë denarë
planifikohen mbulim i humbjeve
në komunikacionin rrugor të HM
Transport. Me 104 milionë denarë
do të mbështetet vendosja e desti-
nacioneve të reja në qarkullimin aj-
ror, për ku paralajmërohet thirrje
e re për zgjedhjen e kompanisë aj-
rore me buxhet të ulët duke e pasur
parasysh se deri në mot skadon
marrëveshja me transportuesin ak-
tual ajror. Për ndërtimin e Telefe-
rikut nga Vodno e Mesme deri te
Instituti për sëmundje të mushkë-
rive "Kozle" do të investohen 50 mi-
lionë denarë, ndërsa 70 milionë de-
narë për lagjen "Lagjja e diellit", 20
milionë denarë për infrastrukturë
në zënën Vizbeg. Tridhjetë milionë
denarë, megjithatë, janë projektuar
për rikonstruimin e ndërtesës ad-
ministrative, për 91 milionë denarë
më pak në lidhje me vlerën e vitit të
kaluar për këtë qëllim. Duke u
përgjigjur në pyetje të gazetarëve,
Sugareski tha se parasheh se
projektimi dhe materialet jocilëso-
re janë arsye për çka pas reshjeve të
rrëmbyeshme u paraqitën te një
pjesë e objekteve nga projekti
"Shkupi 2014". Megjithatë, poten-
coi ministri, të lëmë arsye të konfir-
mohet nëpër procedurën e eksper-
tizës.

Fondi për
ndihmë për
gratë viktimë
të dhunës

Shkup, 4 nëntor - Rrjeti kombëtar
kundër dhunës ndaj grave dhe
dhunës familjare e hapi fondin e
parë për ndihmë në të holla për
gratë viktimë të dhunës të cilat
dëshirojnë ta braktisin mjedisin
e dhunshëm - Fondi intervenues i
femrave. Hapja dhe promovimi i
fondit është në kuadër të fu-
shatës globale "16 ditë aktivizim
kundër dhunës ndaj grave". Fondi
do të dedikohet për të ndihmuar
gratë të cilat janë viktimë e
dhunës dhe të cilët dëshirojnë ta
braktisin mjedisin e  dhunshëm.
Ndihma iniciale do të jetë për si-
gurim të dokumentacionit
mjekësor, raportet nga speciali-
stë, për angazhim të avokatit deri
në momentin e marrjes së
ndihmës juridike falas, si dhe
masa të tjera urgjente për mbë-
shtetje të grave që të dalë nga
lidhja e dhunshme. Nga Rrjeti
kombëtar informojnë se kanë
përgatitur kritere për atë se kush
do të mund të marrë mjete nga
fondi, si dhe për procesin e
ndarjes së mjeteve. Një nga kri-
teret kryesore është që gruaja të
përgatitet ta braktisë mjedisin e
dhunshëm. Për mbushje të fon-
dit, krahas thirrjes deri te vetëqe-
verisja lokale dhe deri te firmat
private, Rrjeti kombëtar u bën
thirrje edhe të gjithë personave
fizik të cilët dëshirojnë të ndih-
mojnë gratë viktimë të dhunës,
të donojnë në telefona OneVIP
143 477, T-Mobile - 070 143 300
dhe në xhiro-llogarinë
200003247799194, Stopanska
Banka SHA-Shkup. 

Reshjet të
mirëseardhura
për bujqit
Shkup, 4 dhjetor - Reshjet që
javën e kaluar e përfshinë Maqe-
doninë janë të mirëseardhura
për bujqësinë, thonë agrome-
teorologët. Për asnjërën nga kul-
turat, vala e reshjeve nuk para-
qet rrezik, e as nuk shkakton
ndonjë problem sepse toka
është mjaftë e thatë dhe ka ka-
pacitet t'i absorbuar sasitë e re-
shura. Angellko Angelleski nga
DPHM, thotë për agjencinë MIA
se të reshurat nuk ishin intenzive
dhe se kjo është e mirë për buj-
qësinë, duke shtuar se toka ishte
e thatë dhe të reshurat nuk do të
shkaktojnë probleme. Ai thekson
se lagështia sipërfaqësore është
e mjaftueshme që të mbijnë
farërat, por nuk mjafton për am-
bientim për dimër. Angelleski
thotë se duhet që të ngritet nive-
li i ujërave nëntokësor.

Shkup, 4 dhjetor - Nivelet e ujit të
të gjithë lumenjve në Maqedoni
janë më të larta nga mesatarja
për në dhjetor, por janë në rënie
në krahasim me ditën e djesh-

me me përjashtim të Vardarit tek
Demir Kapia ku niveli është
pothuajse i njëjtë si edhe ditën
paraprake. 
Sipas të dhënave të Drejtorisë

për punë hidrometeorologjike
(DPHM), tek niveli i liqeneve
natyrore ka rritje të vogël në
krahasim me mesataren për në
dhjetor. 

Liqeni i Dojranit është 74 centi-
metra më lartë nga "0" kota, i Oh-
rit për 15, ndërsa i Prespës është
për 4,17 metra më ulët nga mini-
mumi i lejuar.

//////////////////////////////////////////////////////////

Ulet niveli i ujit të lumenjve

PËR PROJEKTE KAPITALE VITIN E ARDHSHËM 5.105 MILIARDË DENARË

Sugareski pret që në fund të vitit të ardhshëm ose në fillim të vitit 2019 të fillojë ndërtimi i autostradës
Shkup-Bllacë për të cilin projekt bëhet riprojektim që të shmangen problemet të cilat janë paraqitur
gjatë ndërtimit të autostradave vijuese

Për procesin e
gazifikimit janë ndarë
2.234.000.000 denarë,
311 milionë denarë më
shumë se vjet. Për këtë

projekt, sqaroi
Sugarevski, është

konfirmuar dinamikë
intensive, por pjesa më
e madhe e parave janë
për shpronësimin i cili
paraqitet si problemi

më i madh 

Sugarevski e vulos, 
autostrada e
Bllacës në 2019

Koha

Fisnik PASHOLLI 

Shkup, 4 dhjetor - Në periudhën e
kaluar gati njëvjeçare, rritje tre-
gojnë kreditë për amvisëritë, ndër-
sa ulje kreditë e bizneseve. Sipas
Bankës Popullore të Maqedonisë,
në periudhën dhjetor të vitit të ka-
luar deri në muajin tetor të këtij
viti, është rritur borxhi i qytetarëve
në banka nga 129 miliardë denarë
në afër 140 miliardë denarë, apo
afër 2.3 miliardë euro. Në të njëjtën
periudhë shënon ulje kreditimi i
biznesit prej afër 160 miliardë de-
narë në afër 146 miliardë denarë,
apo afër 2.4 miliardë euro. Gjitha-
shtu, trendin e uljes së kredive për
biznesin dhe rritjen e kreditimit
për qytetarët, e konfirmojnë edhe
analizat më të reja të Bankës Qen-
drore për periudhën gusht-tetor
2017.

“ Analizuar sipas aspektit të
sektorit, rritja e tërësishme në tre-
mujorin fundit, del nga kreditë më
të larta të amvisërive, që udhëzon
në vlerësimet e bankave për më
pak rreziqe në këtë segment, për-
derisa kreditë e miratuara për fir-
mat janë më të ulëta në nivel tre-

mujor”, tregon raporti i fundit i
Bankës Popullore të Maqedonisë
që analizon punën e sektorit finan-
ciare në vend. 

Raporti i fundit i BPRM-së tre-
gon rritje prej 2.2 për qind të kredi-
ve të amvisërive në fund të muajit
dhjetor të vitit 2016. Një rritje e til-
lë është shënuar edhe në fund të
muajit mars me 2.1 për qind.
Gjithashtu, në fund të muajit qer-
shor kemi rritje prej 3 për qind,
ndërsa në fund të muajit tetor
është shënuar rritje kreditore e po-
pullatës prej 2.1 për qind. Hen-
dekun midis të ardhurave më të
vogla, në raport me harxhimet më
të mëdha mujore, një pjesë e kon-

siderueshme e popullatës e mbu-
lon krahas remitancave, me punën
në bujqësi etj, edhe përmes hyrjes
në borxh në banka.

Kamatat promovuese, afate
atraktive për kthim, anulim i
harxhimeve administrative për mi-
ratim, këto janë vetëm një pjesë e
kushteve të volitshme që vitet e
fundit i ofrojnë bankat në Maqe-
doni në garë për klientët e ri për
kreditë konsumatore dhe baneso-
re. Për bankat, qytetarët janë një
nga kategoritë më të preferuara
për kreditim, duke marrë parasysh
se në parim janë shumë të disipli-
nuar gjatë kthimit të kredive të
ndryshme. Konkurrenca e madhe,

likuiditeti i lartë, rritja e kursimeve
si bazë për kreditim, por edhe ma-
sat e Bankës Popullore të Maqe-
donisë kanë udhëzuar bankat që të
ulin shkallët e kamatave nën
dhjetë për qind sa ishte vlera e tyre
para disa viteve. Qytetarët joshen
me ofertat e ndryshme për blerjen
e televizorit të ri, pushimit vjetor,
mbulimit të harxhimeve për shkol-
lim rinovimit të banesës, por edhe
blerjes së banesës me borxh që do
të kthehet në vitet e ardhshme.

Nga ana tjetër, nën ndikimin e
krizës politike ekziston frenim i
biznesit për aktivitete të reja inve-
stuese. Uljen e nivelit të kredive të
miratuar për biznesin e tregojnë
edhe raportet tremujore të Bankës
Qendrore, sipas të cilave në fund të
muajit dhjetor apo tremujorit të
katërt të vitit 2016 shënohet rritje

për tre për qind, ndërsa në tre tre-
mujorët e ardhshëm kemi ulje të
dukshme të kreditimit të biznesit.
Në fund të muajit mars të vitit
2017, shënohet minus prej 3.3 për
qind, ndërsa në fund të muajit kor-
rik dhe tetor po të këtij viti, shë-
nohet minus prej nga 1.6 për qind
në shkallën e kredive të miratuara
për biznesin. 

Ndryshe, në vitet e kaluara,
pjesa dërmuese e biznesit më
shumë mendon për mbijetesë në
treg se sa për zgjerimin e biznesit.
Në vitet e kaluara si rrjedhojë e
efekteve negative të krizës politike
si ulja e shitjeve në tregti, kanosja
e mbylljes së kompanive, anulimi i
porosive nga tregjet e huaja, është
shkaktuar ngrirja e planeve të reja
investuese të mjaft bizneseve në
Maqedoni.

Shkup, 4 dhjetor - Vdekshmëria e fë-
mijëve në Maqedoni, që përfshin
moshat nga lindja deri në moshën
një vjeç - paraqitet me shifra sh-
qetësuese. Alarmante janë të dhë-
nat statistikore për numrin e fë-
mijëve që lindin të vdekur. Vetëm
në nëntë muajt e fundit, në Maqe-

doni kanë vdekur gjithsej 187 fo-
shnja. Trendi i vdekjeve në mbi 200
për çdo vit është evidentë thuajse
tërë dekadën e fundit. Kështu të
paktën flasin të dhënat zyrtare të
Entit Shtetërorë për Statistikë të
Maqedonisë (ESHS). “Prej janari
deri në shtator të këtij viti kanë lin-

dur 16.411 fëmijë, ndërsa po këto
nëntë muaj kanë vdekur 187. Vitin
e kaluar (2016) kanë lindur 23.002
foshnja të gjalla dhe 197 të vdekur,
ndërsa gjatë vitit kanë vdekur gjith-
sej 273 fëmijë”, thonë nga ESHS-së.
Nga Spitali Gjinekologjik Akushe-
rik “Nënë Tereza”, në Çair, asnjë nga

gjinekologët e kontaktuar nuk de-
shi të komentoj për shkaqet që sjel-
lin vdekshmërinë e foshnjave gjatë
lindjes. Sipas ESHS-së, në vitin 2015
janë lindur 23.075 fëmijë të gjallë
dhe 185 të vdekur, në vitin 2014
kanë lindur 23.596 fëmijë të gjallë
dhe 171 fëmijë të vdekur, derisa

gjatë vitit të parë të lindjes janë evi-
dentuar 233 foshnje të vdekur. Në
vitin 2014 janë lindur 23.334 fo-
shnja të gjalla dhe 196 të vdekur,
kurse gjatë tërë vitit janë regji-
struar 237 foshnja të vdekura. ESHS
informon se në vitin 2012 janë lin-
dur 23.568 fëmijë të gjallë dhe 184
të vdekur, kurse gjatë tërë atij viti
kanë ndërruar jetë 230 fëmijë deri
në moshën 1 vjeçe. Identike janë të
dhënat statistikore edhe për vitin
2009, 2010 dhe 2011. Në vitin 2009,
janë lindur 23.684 foshnja të gjalla
dhe 226 të vdekura, ndërsa po atë
vit jetë kanë ndërruar 278 fëmijë.
Në vitin 2010 janë lindur 44.296 fo-
shnja të gjalla dhe 211 të vdekur,
derisa gjatë tërë vitit janë regji-
struar edhe 176 foshnja të vdekura.
Sa i përket vitit 2011, atë vit janë
lindur 2270 foshnja të gjalla dhe
202 pa shenja jete, derisa gjatë tërë
vitit kanë vdekur edhe 172 foshnja
tjera. (A.XH)

Alarmante, çdo vit vdesin mbi 200 foshnja
Prej janari deri në
shtator të këtij viti kanë
lindur 16.411 fëmijë,
ndërsa po këto nëntë
muaj kanë vdekur 187.
Vitin e kaluar (2016)
kanë lindur 23.002
foshnja të gjalla dhe 197
të vdekur, ndërsa gjatë
vitit kanë vdekur
gjithsej 273 fëmijë”,
thonë nga ESHS-së

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Sipas Bankës Popullore të Maqedonisë, në
periudhën dhjetor të vitit të kaluar deri në
muajin tetor të këtij viti, është rritur borxhi i
qytetarëve në banka nga 129 miliardë denarë në
afër 140 miliardë denarë. Në të njëjtën periudhë
shënon ulje kreditimi i biznesit prej afër 160
miliardë denarë në afër 146 miliardë denarë

MË SHUMË KREDI PËR QYTETARËT, ULEN KREDITË E BIZNESIT 

Bankat 
i kthehen
popullatës 
Koha



Zejnulla VESELI

Shkup, 4 dhjetor - Për dhjetë muaj e
parë të këtij viti Ministria e Financa-
ve ka arritur ta zvogëlojë borxhin
publik për 260 milionë euro. Kësh-
tu tregojnë të dhënat e fundit të kë-
saj ministrie. “Nga buxheti qendror
për 10 muajt e parë, vetëm për ka-
mata për borxhin publik Ministria e
Financave ka paguar 6.9 miliardë
denarë apo 111.8 milionë euro,
gjegjësisht është kthyer borxh prej
258,7 milionë euro apo së bashku
me kamatat, Maqedonia ka paguar
389.5 milionë euro. Për periudhën e
njëjtë Ministria e Financave ka rea-
lizuar disa ankande publike për
emetimin e letrave me vlerë në tre-
gun vendor, gjegjësisht ka marrë
borxh të ri në vlerë prej 277. 8 mi-
lionë euro”, thonë nga Ministria e

Financave. Nëse do të ndanim
shumën e përgjithshme të kamatës
prej 111.8 milionë euro, i bie që Mini-
stria e Financave, për çdo muaj, me
para të qytetarëve ka paguar kama-
ta në vlerë prej 11 milionë euro për
kthimin e borxheve të mbetura. 

“Nga shuma e përgjithshme
prej 111.8 milionë euro kamata, 75
milionë euro kanë shkuar për
borxhet e marra nga kreditorët e ja-
shtme, ndërsa 25 milionë euro janë
paguar kamata për kreditorët e
brendshëm”, thonë nga Ministria e
Financave. Sipas Ministrisë së Fi-
nancave, për borxhin që duhej të
kthehej në muajin tetor, është pa-
guar kamata në vlerë prej 5.5 mi-
lionë euro, ndërsa vlera më e lartë e
kamatës është paguar në muajin
korrik, ku për borxhin bazë së ba-
shku me kamatat janë paguar 8.25

miliard denarë apo 133.7 milion
euro.

“Që të paguhej borxhi i arritur
në muajin korrik, së bashku me ka-
matën, nuk ishin të mjaftueshme
të hyrat e tre tatimeve më të mëdha
në buxhet. Në muajin korrik shteti
nga TVSH-ja ka arritur të grumbul-
lojë 4,78 miliardë denarë, nga akci-
zat ka grumbulluar 1.964 miliardë
denarë dhe nga tatimi personal i
hyrave në muajin korrik të këtij viti
1.21 miliard denarë apo nga tre këto
tatime në buxhet të hyrat kanë
qenë 8 miliardë denarë apo për 500
milionë denarë më pak se sa është
paguar borxhi bazë dhe kamatat
në këtë muaj”, thonë nga Ministria
e  Financave. Gjithashtu, nga Mini-
stria e Financave thonë se nga
muaji shtator deri në fund të
muajit nëntor, është realizuar kthi-

mi i TVSH-së kompanive në vlerë
prej 5.9 miliardë denarë apo 95 mi-
lionë euro që njëherit paraqet rritje
prej 26 për qind më shumë, kraha-
suar me periudhën e njëjtë të vitit
të kaluar.
“Është shumë e rëndësishme të

theksohet se nga muaji maj i këtij
viti e deri më fund të muajit nëntor,
në vazhdimësi janë realizuar pa-
gesat për kthimin e TVSH-së, në
mënyrë të rregullt dhe në afat
kohor, në mënyrë jo selektive u
është kthyer TVSH-ja kompanive.
Kjo do të thotë se Drejtoria për të
Hyra Publike, me procedura të për-
shpejtuara ka përgatitur të gjitha
kërkesat e firmave për kthim të
TVSH-së që më pas u përcjell me
pagesat e rregullta nga trezori drejt
firmave”, thonë nga Ministria e Fi-
nancave. 

Shkup, 4 dhjetor - Një shtetas i Maqe-
donisë dhe një serb, të dy me prapa-
vijë kriminale, janë dy personat të
cilët të hënën e kaluar, më 27 nëntor,
tentuan ta plaçkitin këmbimoren
në Kisella Vodë, me ç'rast u vranë
nga pronari i saj, kumtoi të hënën
Prokuroria Publike e Republikës së
Maqedonisë (PPRM). Prokuroria
Publike Themelore - Shkup natën e
njëjtë gjatë ekspertizës e përcaktoi

identitetin e njërit plaçkitës. Ai ka
qenë shtetas i Maqedonisë dhe i dë-
nuar i cili nga shfrytëzimi i
fundjavës së lirë në mars të këtij viti
nuk është kthyer në burg. 
"Ai kësaj vere ka qenë autor i pe-
sëmbëdhjetë plaçkitjeve të banka-
ve, këmbimoreve dhe bastoreve.
Plaçkitjet kryesisht i ka kryer vetë,
por herën e fundit është bashkuar
me plaçkitësin e njohur nga Repu-

blika e Serbisë", kumtoi PPRM. Iden-
titeti i personit të dytë është për-
caktuar përmes krahasimit të vijave
papilare të gishtërinjve të duarve.
Bëhet fjalë për një shtetas nga Ser-
bia pas së cilit për shkak të veprave
të kryera penale është shpallur fle-
tarrestim. Identifikimi është konfir-
muar edhe nga organet kompeten-
te serbe. 
"Edhe pse për prokurorinë fillimi-

sht janë përcaktuar faktet e nevoj-
shme dhe dëshmitë që e zbulojnë të
vërtetën dhe përgjegjësinë për atë
se çfarë ka ndodhur, që të konfir-
mohet nëse me të vërtetë pronari i
këmbimores ka vepruar në
mbrojtje, është i nevojshëm grum-
bullimi i plotë i të gjitha dëshmive
në lëndë, me ç'rast do të pasojë sjel-
lja e vendimit të Prokurorisë", thek-
son PPRM në kumtesën e sotme.

Veprat e
Burhan
Ahmetit në
Çifte Hamam
Shkup, 4 dhjetor - Të premten,
(8 dhjetor) në Çifte Hamam
të Shkupit, piktori Burhan
Ahmeti do të hapë ekspo-
zitën e radhës. Me këtë rast,
Tatjana Bundalevska, kura-
tore, thotë se veprat e
Burhan Ahmetit, si grafika
ashtu edhe teknika e kombi-
nuar në pëlhurë, disa nga to
të afirmuara ndërkombëtari-
sht si dhe të tjera më të reja
të saposhfaqura në skenë, i
referohen riorganizimit të
përjetimeve të realitetit, të
qasjes së ndryshme gjatë
krijimit të pikturës dhe me
anë të kësaj një ridizajnimit
të botës së të dukshmes, të
shpikurës dhe mundësisë.
Bëhet fjalë edhe për buku-
rinë e veprës individuale arti-
stike, por edhe më tepër për
traditën, njerëzit, lidhjet e
tyre shoqërore, pritjet dhe
dëshirat e tyre. Por, duket se
nuk është e mundur të kemi
një këndvështrim të përba-
shkët ndaj realitetit. Në
vazhdim Nundalevski shpret
se, si përfaqësues i gjene-
ratës së re të artit grafik,
gjithnjë aktiv me ekspozita,
si të karakterit lokal ashtu
edhe ndërkombëtar, vepra e
Burhan Ahmetit karakteri-
zohet me një afirmim buri-
mor të teknikave të ndër-
likuara grafike (gjilpërë e
thatë, akuatintë,
drugdhendje litografi,
bakërshkrim monotipi deri
te disiplina digjitale grafike)
si dhe me një intelektua-
lizëm të theksuar në qasjen
drejt artit vizual. Burhan Ah-
meti, vlerëson ajo, me anë të
veprave të tija akrilike në
pëlhurë kthehet drejt
shenjës së pastër, të reduk-
tuar, e cila bazohet mbi ele-
mentet parësore të artit figu-
rativ. Mund të vihet re
tendenca për analizë, krijim i
një poetike unike të ngushti-
mit dhe minimalizmit, vlerë-
son ndër të tjera, Tatjana
Bundalevska, kuratore.

Shkup, 4 dhjetor - Është ndaluar
ndërtimi i Rrotës panoramike. Qyte-
ti i Shkupit nuk ka nevojë për të dhe
kemi fat që nuk është paguar, kësh-
tu së paku do të kursejmë para të qy-
tetarëve. Këtë të hënën e kumtoi
kryetari i Qytetit të Shkupit, Petre
Shilegov. "Për objektet e tjera në sh-
tratin e lumit Vardar, siç e njoftova
tashmë opinionin, disa nga proce-
durat po zhvillohen brenda në ad-
ministratën e qytetit dhe kërkojmë
mendim dhe bashkëpunim nga or-
gane të tjera kompetente. Për ne
prioritet është siguria e Shkupit", tha
Shilegov. Shilegov theksoi se marrë-

veshja me ndërmarrjen ndërtimore
"Beton" SHA Shkup është stornuar,
ndërkaq për pozicionet, të cilat, siç
tha, janë kryer deri më tani, si dhe
për gjithçka në "Shkupi 2014", "Be-
ton" është paguar me kohë. "Faza e
mëtejshme e marrëveshjes para-
sheh vendosje të rrotës, që tani për
tani është stornuar", tha Shilegov.
Kryetari i Shkupit informoi se në
rrjedhë është procedura juridike për
anijet dhe paralajmëroi se në disa
ditët në vijim organet kompetente
inspektuese të Qytetit do t'i vizitojnë
pronarët e objekteve në mënyrë që
të shihet harmonizimi i tyre me ven-

dimet qeveritare, më pas do të ndër-
merren hapat e mëtutjeshëm. I pye-
tur nëse do të ketë dislokim të për-
mendoreve nga projekti "Shkupi
2014", Shilegov tha se ekipe të përbë-
ra nga disa institucione kompetente
po konfirmojnë protokollin për, siç
tha,ato ngjarje.

"Shkupi
2014",
kërcënim 
për
qytetarët
Shkup, 4 dhjetor - Projekti
"Shkupi 2014", i cili sipas
qeverisë së kaluar do të
sjelle turistë tani para-
qet kërcënim për qyte-
tarët e Maqedonisë, dek-
laroi kryebashkiaku i
Shkupit, Petre Shilegov.
"Ky projekt jo vetëm që
nuk e zhvilloi turizmin,
por paraqet edhe rrezik
për qytetarët. Me vetëm
dy ditë reshje shiu,
mund ti shohim pasojat
nga ky projekt i qeverisë
së kaluar, e ajo është
dalja e lumit Vardar nga
shtratit", tha Shilegov. Ai
gjithashtu tha se mbe-
turinat e mbledhura në
Vardar janë pastruar,
ndërsa po rregullohen
edhe pasojat tjera të
shiut.

Ndalohet ndërtimi i Rrotës panoramike

Shtetas serb është viktima e dytë në këmbimoren në Kisella Vodë
/////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

ZVOGËLOHET BORXHIN PUBLIK PËR 260 MILIONË EURO

Për kamata janë paguar 
111.8 milionë euro

Në ndërkohë, Ministria e Financave ka realizuar disa ankande publike për emetimin e letrave me vlerë në
tregun vendor, gjegjësisht ka marrë borxh të ri në vlerë prej 277. 8 milionë euro

Koha

Urim HASIPI

Tetovë, 4 dhjetor - “Deponitë” Ku dhe Kur?,
ishte tema e debatit të ditës së hënë që
është organizuar nga Civica Mobilitas në
hapësirat e Universitetit të Evropës Juglin-
dore, ku përveç përfaqësuesve të organiza-
tave jo qeveritare, shoqatave të ndryshme
ekologjike, mori pjesë edhe kryetarja e Ko-
munës së Tetovës, Teuta Arifi si dhe Ana
Maznevska nga Ministria e Ambientit Jetë-
sor dhe Planifikimit Hapësinor. Gonce
Jakovlevska nga Civica Mobilitas deklaroi
se jemi përcaktuar që nëpërmjet këtij foru-
mi, edhe një herë të riaktualizojmë temën
e deponive të egra, për shkak se kjo ishte një
kërkesë e organizatave joqeveritare, kryesi-
sht atyre ekologjike dhe qytetarëve, të cilët
kërkojnë që për këtë problem, një herë e
përgjithmonë të gjendet një zgjidhje
afatgjate. 

“Jemi të vetëdijshëm se problemet e
ndryshme, të cilat i kemi diskutuar në foru-
me të ndryshme pas debatit që është zhvil-
luar nuk është ndërmarrë diçka konkrete
në drejtim të zgjidhjes së këtyre probleme-
ve, megjithatë dua të theksoj se Civica Mo-
bilitas përmes këtyre aktiviteteve, ka për
qëllim që të inkurajoj qytetarët, kështu që
nuk do të ndalemi vetëm te ky debat, por do
të inkurajojmë qytetarët që të jenë sa më
aktiv në zgjidhjen e këtij problemi, të
kërkojnë përgjegjësi dhe përgjigje nga
kryetarët e komunave dhe institucionet për
moszgjidhjen e kësaj problematike , këtu
në Tetovë dhe në përgjithësi në rajonin e
Pollogut, ka shumë organizata joqeverita-
re që janë aktive në këtë drejtim, ndërmar-
rin dhe realizojnë iniciativa të ndryshme,
aksione nga më të ndryshmet që ndër-
lidhen me këtë problematikë”, tha Gonce
Jakovlevska nga Civica Mobilitas. Arianit
Xhaferi nga Shoqata ekologjike Eco-Gue-

rilla tha se janë optimist dhe shpresojnë
që kryetarja e komunës, në bashkëpunim
me administratën komunale, brenda këtij
mandate të dytë më në fund do të arrijnë që
të gjejnë një zgjidhje afatgjate për proble-
min e deponive të egra. “Shpresojmë shumë
që në këtë mandate kjo çështje do të
zgjidhet, për shkak se nuk ka ku shkon më,
faktikisht qytetarët e Tetovës janë të vetë-
dijshëm për faktin që deponia e egër u ka-
plua nga zjarri, u dogj dhe deri në atë mo-
ment nuk dukeshin plane për ta dislokuar
atë nga hyrja e Tetovës, por ajo u dislokua
diku tjetër dhe me rëndësi është që nuk
është më në hyrje të qytetit, por në anën
tjetër. Është shqetësues fakti që nuk e dimë
nëse ka përfunduar aty ku duhet ose do të
mbijë diku tjetër, prandaj mendojmë që
administrate aktuale e Komunës së Tetovës,
duhet të bëjë maksimumin për këtë çështje
si dhe për disa probleme të tjera, të cilat
po ashtu ndikojnë në ndotjen e ajrit në Te-
tovë, siç është ngrohja e amvisërive, tran-
sporti publik dhe një sërë problemesh tje-
ra, që kanë të bëjnë me planifikimin
urbanistik të qytetit. Besoj që sfida kryeso-
re e qytetarëve të Tetovës, është çështja e
mjedisit, prandaj edhe nëse nuk punohet
në këtë drejtim, do të thosha që është e
kotë që kemi një administratë komunale”, u
shpreh Arianit Xhaferi nga Eco Guerilla. 

Kryetarja e Komunës së Tetovës, Teuta
Arifi, theksoi se për zgjidhjen përfundimta-
re të problemit të deponive, është shumë
me rëndësi vënia në funksion e sistemit të
selektimit të mbeturinave dhe standardizi-
mi i deponisë rajonale Rusino, që në ba-
shkëpunim me partnerët zviceran, gjendja
e krijuar në depnoninë Rusino do të për-
mirësohet. Përfaqësuesja e Ministrisë së
Ambientit Jetësor dhe Planifikimit Hapësi-
nor, Ana Maznevska, tha se Ministria ka har-
tuar strategji nacionale, një plan nacional
për menaxhimin e mbeturinave dhe se në
këtë debat merr pjesë për të prezantuar atë
se si do të realizohet ky plan që pritet të
zgjidh problemin e deponive në rajonin e
Pollogut dhe në Maqedoninë Lindore.

“I vendosim në sistemin e Ndërmarrjes
publike komunale Tetovë edhe fshatrat ma-

lore, ashtu që prej aty tani, në mënyrë të
organizuar, grumbullohen mbeturinat,
ndërsa për deponinë rajonale në Rusino
kemi nënshkruar marrëveshje me Agjen-
cinë zvicerane për zhvillim për përtëritje
dhe standardizim të deponisë. Këto janë
zgjidhje afatgjate, pasi pastrimi i deponisë
në hyrje të qytetit, nuk do të ishte i mundur
nëse paraprakisht nuk e ndërtonim qen-
drën transite në Trebosh", tha Arifi. Me pla-
nin nacional për menaxhimin e mbeturi-
nave Ministria e Ambientit Jetësor dhe
Planifikimit Hapësinor në rajonin e Pollo-
gut dhe rajonet tjera në Republikën e Ma-
qedonisë, parasheh që të ketë një lokacion
të vetëm për deponi regjionale, ku do të
grumbulloheshin mbeturinat për shkak se
kjo është zgjidhja më e thjeshtë dhe më
ekonomike, një zgjidhje kjo të cilën do të
mund ta lejonin të gjithë qytetarët që je-
tojnë në rajonin e Pollogut, për shkak se si-
stemi i grumbullimit dhe transportimit të
mbetjeve komunale, përpunimi dhe depo-
nimi i këtyre mbetjeve është një sistem i
cili duhet të jetë i vetëfinancuar të cilin e pa-
guajnë qytetarët dhe personat juridik je-
tojnë dhe veprojnë në këtë rajon, prandaj
edhe fillojmë nga fillimi, hap pas hapi, jo
me teknologjitë më të sofistikuara më mo-
derne të cilat janë nëpër botë, për shkak se
janë shumë të shtrenjta, fillojmë nga ajo që
edhe qytetarët të kenë mundësi të pa-
guajnë këtë sistem, sistem ky që do të jetë
i qëndrueshëm dhe do të kontribuojë në
rruajtjen e ambientit jetësor dhe shëndetin
e qytetarëve”, theksoi Ana Maznevska nga
Ministria e Ambientit Jetësor dhe Planifiki-
mit Hpësinor. 

Në Maqedoni, probleme me deponitë
e egra përveç Tetovës dhe Pollogut, në
përgjithësi kanë edhe regjione dhe qytete
të tjera, si bie fjala, Struga. Ndryshe, në
rajonin e Pollogut vite më parë dështoi ten-
deri për ndërtimin e deponisë rajonale që
shihej si zgjidhje për të gjitha komunat në
këtë rajon. Që atëherë e këndej, akoma nuk
ka asnjë iniciativë konkrete për ndërtimin e
deponisë rajonale, Së fundi, në bashkëpu-
nim me disa investitorë zviceran ky pro-
blem pritet që të marrë epilogun e duhur. 

Aktivitete për dhunën
ndaj grave 
Tetovë, 4 dhjetor - Iniciativa qytetare e
femrave “Antiko” ka realizuar punëtori
me nxënës të shkollave të mesme me
temën “Njohja dhe mbrojtja nga dhuna
me baza gjinore”. Krahas kësaj, po ashtu
është shpërndarë edhe material pro-
movues dhe edukativ. Sipas Gëzime
Hajredinit, aktiviste dhuna është një
nga mekanizmat kryesorë në pozitën e
pabarabartë të gjinive dhe shërben për
të mbajtur femrat nën kontroll. Dhuna
trajtohet si çështje e grave 93 për qind e
viktimave janë femra. Ky aktivitete është
organizuar në kuadër të fushatës
ndërkombëtare “16 ditët e aktivizimit
kundër dhunës ndaj femrave dhe vajza-
ve. Qëllimi kryesor i këtyre 16 ditëve
është që për të mundësuar parandalimin
e dhunës dhe për mbrojtjen e viktimave
të mundshme por edhe për t`i aktivizuar
të gjitha institucionet shtetërore
përgjegjëse për të parandaluar të gjitha
format e dhunës ndaj grave.

Terapi muzikore për
fëmijët me pengesa në
zhvillim 
Tetovë, 4 dhjetor - Në vigjilje të Ditës
botërore të personave me pengesa në
zhvillim, 3 Dhjetori, Shoqata Hendimak
nga Tetova, të dielën e prezantoi aktivi-
tetin "Orë për terapi muzikore, në qen-
drën e tyre edukative konsultuese në
qytet. Kryetari i Hendmak, Adem Idrizi
sqaroi se këtë terapi muzikore dy muaj
e përdorin 21 fëmijë me autizëm dhe
me sindromin Daun nga rajoni. "Me
gjithë këta fëmijë punojmë në mënyrë
individuale me edukatorë, asistentë,
ndërsa na ndihmojnë edhe vullnetarë.
Në qendrën tonë përfshijmë fëmijë të
moshës parashkollore dhe shkollore,
ndërsa me këtë terapi muzikore dëshi-
rojmë akoma më tepër t'u ndihmojmë
këtyre fëmijëve. Konsiderojmë se ne si
shoqëri dhe institucione kompetente,
duhet ta ndërmarrim përgjegjësinë për
përmirësimin e gjendjeve me këtë kate-
gori fëmijësh dhe të rriturish, e jo
ngarkesën kryesore dhe përgjegjësinë
ta mbajnë familjet e tyre", tha Idrizi.
Orët për terapi muzikore, një herë në
javë, pothuajse dy muaj i mban profe-
sori i muzikës Ilir Ademi, i cili punon
vullnetarisht në Qendër.

UT, aktivitete sportive për
23 vjetorin e themelimit
Tetovë, 4 dhjetor-Me rastin e 23 vjetorit të
themelimit të Universitetit të Tetovës,
Fakulteti i kulturës fizike pranë këtij
Universiteti, ka marrë përsipër organizi-
min e një sërë aktiviteteve me karakter
sportiv. Me këtë rast, për të shënuar
këtë ditë të një rëndësie të veçantë janë
zhvilluar disa ndeshje në volejboll për
femra dhe në futboll të vogël, deklaroi
dekani i Fakultetit të kulturës fizike,
Hajri Ziba. Përndryshe, për shënimin e
23 vjetorit të themelimit të Universitetit
të Tetovës, përveç aktiviteteve sportive,
ky jubile nga ana e udhëheqjes së këtij
universiteti, pritet që të shënohet edhe
me një sërë aktivitetesh të tjera me ka-
rakter shkencor dhe festiv. (u.h.)

LAJME
SHKURT

DEBAT PËR DEPONITË RAJONALE

Një zgjidhje afatgjate

Në rajonin e Pollogut vite
më parë dështoi tenderi për
ndërtimin e deponisë
rajonale që shihej si
zgjidhje për të gjitha
komunat në këtë rajon

Koha

B
ota në të cilën jetojmë gjen-
det buzë greminës. Njerëzorja
dhe njerëzimi gjendet në rre-
zik. Nuk janë vetëm luftërat,

konfliktet, krizat ekonomike, varfëria
dhe epidemitë ato që e rëndojnë tej-
mase qenien e sotme njerëzore… Bile,
mund të konstatohet lirisht se, luftë-
rat, konfliktet, krizat ekonomike, varfë-
ria dhe epidemitë janë rezultat i de-
fekteve më serioze nga të cilat vuan
njeriu i epokës ‘postmoderne’, defekte
këto të cilat rrënjët e veta i kanë tek
egoizmi, materializmi dhe hedoniz-
mi i skajshëm në të cilin është katan-
disur njeriu bashkëkohor. Ajo që është
më e rrezikshme në gjithë këtë çmen-
duri janë orvatjet e alienimit / tëhuajë-
simit të qenies njeri, si dhe tentimet e
vazhdueshme për shkatërrimin e çdo
vlere universale dhe të mirëfilltë njerë-
zore, duke përfshirë këtu tentimet e
vazhdueshme për ndryshimin e kon-
cepteve elementare dhe universale
njerëzore, të cilat e bëjnë njeriun nje-
ri. Kështu, ne jemi dëshmitarë të kësaj
kohe të pakohë, kur, antivlerat promo-
vohen si vlera, ndërsa vlerat konside-
rohen si të parëndësishme. Madje, kjo
çmenduri arrin deri në tentativat për
ndryshimin e vet kodit gjenetik njerë-
zor! Në një gjendje dhe situatë të kë-
tillë, ku, shkaktarët, ‘tregtarët’ dhe për-
fituesit e këtyre kurtheve njerëzore
janë një numër i vogël i personave, fa-
miljeve, klaneve dhe grupeve të inte-
resit, të cilët, për hir të kanibalizmit,
egos dhe epsheve të tyre, po i kanosen
indit njerëzor, si dhe rrezikojnë që ta
helmojnë dhe shkatërrojnë tërë sho-
qërinë njerëzore; si dhe në momen-
tet kur viktimë e veprimeve të këtilla të
padrejta, johumane dhe çnjerëzore
janë pjesa dërrmuese e banorëve të
këtij globi; është e pashmangshme
dhe e detyrueshme që kjo pjesë dërr-
muese e popullatës botërore t’i lejë
anash të gjitha elementet dhe shenjat
dalluese ndërmjet vete, dhe të krijojë
një pakt njerëzor dhe strategji të për-
bashkët, si dhe të gjejë mekanizma
dhe mjete adekuate dhe legjitime për
t’u përballur me këto ‘viruse’, qofshin
ato persona, familje, grupe interesi,
klane mafioze, grupe kriminele, etj..

Rruga drejt një pakti të këtillë
njerëzor është e gjatë dhe e vështirë,
por jo edhe e pamundur. Madje, hapat
që duhet të ndërmerren në këtë drej-
tim janë të shumtë dhe të llojlloj-
shëm. Hapi i parë dhe i domosdoshëm
në këtë drejtim është komunikimi dhe
njoftimi i ndërsjellë, duke ia hapur
zemrën njëri tjetrit për brengat, hallet
dhe dhimbjet nga të cilat vuan secili
prej nesh, si dhe për problemet, sfi-
dat dhe pengesat të cilat i hasim në

rrugëtimin tonë jetësorë. Mbase, me-
todat e një komunikimi dhe afrimi të
këtillë, në kohën e sotme, janë më të
mundshme dhe më të lehta se kur-
doherë më parë; sidomos kur kemi
parasysh mediat sociale, të cilat, nëse
përdoren mirëfilli, do të mundësonin
ndryshime epokale. Përmes shkëm-
bimit të halleve dhe brengave të për-
bashkëta, padyshim se do të krijonim
një perceptim më të qartë të proble-
meve dhe sfidave të cilat na tangojnë
të gjithëve; hap ky - i dytë - i domosdo-
shëm dhe vendimtar drejt përafrimit
ndaj njëri tjetrit, konsolidimit të
radhëve si dhe koordinimit dhe kon-
sultimit të përbashkët, me qëllim të
gjetjes së zgjidhjeve adekuate.

Hapi i tretë logjik i radhës do të
ishte diagnostifikimi, analiza dhe
identifikimi i shkaktarëve real të pro-
blemeve me të cilat ballafaqohemi;
larg nga hamendja, stereotipat dhe
paragjykimet, të cilat na hidhen si
pluhur në sy, dhe të cilat na shpërqen-
drojnë vëmendjen dhe mundin. Me
këtë hap të tretë do të mbaronte faza
e parë - e pashmangshme - e diagno-
stifikimit dhe e të kuptuarit të shkaqe-
ve të vërteta të fatkeqësive me të cilat
përballet njerëzimi i ditëve të sotme;
gjithmonë duke u nisur nga maksi-
ma: ‘njohja e problemit është gjysma
e zgjidhjes’. Mirëpo, në asnjë mënyrë
nuk guxojmë të mjaftojmë me kaq,

por detyrimisht duhet të kalojmë në
fazën e dytë, fazën e veprimit, e që
nënkupton kthimin e gjërave në ujdi
dhe në vendin e vet. Kjo fazë e dytë - e
veprimit - është sa vendimtare po aq
edhe e vështirë, ngase kërkon durim
dhe qëndrueshmëri.

Hapi i parë i kësaj fazë vepruese
është sensibilizimi dhe vetëdijesimi i
masës së gjerë mbi shkaqet, shkak-
tarët, problemet, sfidat dhe zgjidhjet
e mundshme; ngase, mosnjohja dhe
keqkuptimet, jo vetëm që ndikojnë në
defokusimin e njerëzve nga shkak-
tarët dhe problemet e vërteta, por ato
rrezikojnë të dështojnë edhe proce-
set e ndryshimit. Ky vetëdijesim duhet
të jetë i vazhdueshëm dhe i pandër-
prerë, si dhe duhet të përcjell çdo hap
tjetër konkret që ndërmerret drejt për-
mirësimit të situatës. 

Hapi i dytë i radhës - në këtë fazë
vepruese - është demaskimi dhe de-
noncimi i shkaktarëve të këtyre fatke-
qësive, duke hedh dritë mbi anën e
shëmtuar të tyre, si dhe duke rrënuar
kultin e tyre të të qenurit ‘idol’ dhe mo-
del për njerëzit në përgjithësi, si dhe
gjeneratat e reja në veçanti. Kjo, nga-
se, çrrënjosja e së keqes është paraku-
sht i domosdoshëm për mbjelljen e
së mirës. 

Hapi i tretë në këtë drejtim do të
përfshinte shpalljen e ‘luftës’ kolekti-
ve dhe të pakompromis ndaj padrejtë-

sive dhe fenomeneve destruktive, si
dhe ofrimin e ndihmës dhe përkrahjes
adekuate - në të gjitha format e
mundshme legjitime - ndaj viktimave
të padrejtësive dhe fenomeneve të kë-
tilla; pavarësisht se kush dhe ku janë
këto viktima; çdoherë duke u nisur
nga bindja se ‘e keqja në komshi rre-
zikon të të vijë në shtëpi’. Për më tepër,
të gjithë hapat e mësipërm, duhet të
përcillen me ofrimin e alternativave
të mirëfillta dhe adekuate, si dhe me
krijimin e modeleve dhe moduseve,
të cilat do të parandalonin kthimin
në situatën e mëparshme. Ndonëse
procesi i sipërpërmendur mund të
konsiderohet si tejet teorik, mirakan-
des, ideal, bile-bile edhe utopik dhe i
parealizueshëm, realiteti është se
rrugëdalje tjetër nuk ka. Në saje të
kësaj që u tha, dhe shumëçkahit që
mbeti pa u thënë, banorët e këtij glo-
bi kanë dy zgjedhje të vetme, edhe
atë: o të punojnë si një trup i përba-
shkët, duke respektuar dallimet në
mes tyre, në funksion të mbrojtjes së
njerëzores dhe njerëzimit në
përgjithësi; ose, përndryshe, do të
shndërrohen në ‘kafshatë’ të lehtë - si
të ndarë që janë - për kopetë e ‘ujqve’
të pangopur, të cilët, si zakonisht,
operojnë nën taktikën ‘ndaj nga ko-
peja dhe kafsho’, apose në versionin e
njohur ‘përçaj dhe sundo’! Andaj,
zgjidhni dhe merrni! 

Jemi
dëshmitarë të
kësaj kohe të
pakohë, kur,
antivlerat
promovohen si
vlera, ndërsa
vlerat
konsiderohen si
të parëndë-
sishme. Madje,
kjo çmenduri
arrin deri në
tentativat për
ndryshimin e
vet kodit
gjenetik
njerëzor!

KOHA PËR KARIKATURËN E DITËS

Drejt një pakti njerëzor
Nga Sali SHASIVARI

N
uk është risi të themi se
vendi ynë, Maqedonia, ka-
lon nga kriza në krizë. Me
këtë dëshmojmë se, fatke-

qësisht, ende jemi në periudhë tran-
zicioni. E kjo situatë e brishtë poli-
tike me shumë sfida e probleme,
tejmase e vështirëson jetën e qyte-
tarëve dhe e ngadalësonte stabili-
tetin politikë dhe ekonomik të ven-
dit. S’do mend se ky proces në
vendnumëro në masë të konside-
rueshme e ka rrënuan imazhin e
vendit dhe e ka ngadalësuar proce-
sin euro-integrues të vendit.
Megjithatë, në horizont shihet edhe
një shkëndijë shprese, sidomos nga
zotimin permanent i kësaj përbërje
qeveritare se me çdo kusht do të in-
tegrohemi në NATO dhe BE. Natyri-
sht, edhe kthimi i vëmendjes kohë-
ve të fundit kah SHBA-të dhe BE-ja
dhe zotimet për shtyrjen e procese-
ve politike në vend shtojnë shpre-
sat për një të ardhme më të mbarë

dhe stabile. Mbase në të gjitha seg-
mentet kemi nevojë për reforma,
prandaj që nga pavarësimi i vendit e
deri më tani kemi hartuar e mira-
tuar strategji dhe plane për refor-
ma në shumë fusha. Rrjedhimisht,
që nga viti 1995 Qeveria e Maqedo-
nisë ka hartuar disa strategji për
reforma edhe në administratën pu-
blike. Andaj, nuk mund të themi se
nuk kemi përpjekje për reforma dhe
se nuk po bëhen plane dhe strategji
për realizimin e tyre,por ngecja e
tyre has në vështirësi gjatë realizi-
mit dhe shpesh herë ato edhe de-
vijojnë nga ajo çfarë është e shkruar.
Si dëshmi mund të marrim se që
nga strategjia e parë për reforma e
vitit 1995 e deri te strategjia e fundit
 2017-2022 e hartuar nga Ministria

për Shoqëri Informatike dhe Admi-
nistratë, kemi zotime për një admi-
nistratë moderne dhe efikase. Po
ashtu, si pjesë përbërëse e këtyre
strategjive por edhe raporteve nga

Komisioni Europian thuhet se vendi
ka një numër të madh punonjësish
në administratën publike dhe është
jo efikase.

Si shtet, jemi munduar shumë
që nëpërmjet sjelljes dhe ndryshi-
mit të ligjeve të reja për nëpunës
administrativ dhe nëpunës publikë,
të kopjojmë modelin slloven të or-
ganizimit dhe funksionimit të ad-
ministratës. Por, si duket, po har-
rojmë se Maqedonia është shumë
larg realitetit, përvojës dhe nivelit
të vetëdijes dhe të arriturave të
përgjithshme të shtetit slloven.
Duhet të kemi të qartë se reformat
hartohen nga poshtë-lartë. Admini-
strata paraprakisht duhet të përga-
titet për reforma dhe pastaj të fil-
lojë hartimi i një plani për reforma.
Reformat kërkojnë shumë mund,
kohë, energji dhe mjete financiare.
Ato nuk mund të realizohen as në
ëndërr për 3, 6 apo 9 muaj. Andaj,
tani është koha që të forcohen edhe

më tepër pozicionet e Sekretariatit
për Implementimin e Marrëveshjes
së Ohrit duke ndryshuar nenet 6-të
dhe 9-të, ku SIMO ka për obligim të
japë pëlqim për planet vjetore për
punësim. Në nenin gjashtë dhe
nëntë të ligjit për nëpunës admini-
strativë duhet që kompetencat e
Sekretariatit të mos jenë vetëm për
dhënien e pëlqimeve të planeve vje-
tore të organeve të administratës
për punësim të nëpunësve admini-
strativ, por edhe të ketë të drejtë që
të anulojë konkursin nëse nuk re-
spektohet parimi për përfaqësim të
drejtë dhe adekuat. Po ashtu, edhe
ideja për të themeluar një Akademi
për Administratën Publike që buron
nga nevoja për të pasur një admini-
stratë efikase dhe moderne, një ad-
ministratë profesionale që ju
përgjigjet nevojave të kohës, larg
ndikimit dhe trysnive politike nga
pushteti, do të jetë në dobi të proce-
sit reformues.

Administratë publike 
jashtë kufijve partiak

Duhet të kemi të
qartë se
reformat
hartohen nga
poshtë-lartë.
Administrata
paraprakisht
duhet të
përgatitet për
reforma dhe
pastaj të fillojë
hartimi i një
plani për
reforma.
Reformat
kërkojnë shumë
mund, kohë,
energji dhe
mjete financiare

Nga Dr. Argëtim SALIU

S
ëmundja e madhe e shpifje-
ve dhe e grindjes, sëmundje
që buroi prej egoizmës dhe
inateve dhe e cila si një gan-

grenë ka pushtuar trupat dhe shpir-
trat e shumicës të bashkatdhetarëve
tanë, është, për Shqipërin' e sotme,
fatkeqësia m'e madhe. E vogël, e po-
caqisur, jo shum' e begatshme, Sh-
qipëria priste dhe pret prej atdhe-
tarëve të vërtetë theorira të mëdha,
morale dhe materiale, për progre-
sin e saj dhe për organizimin e saj të
brendëshëm. Dhe në vend që të
mblidhemi të gjithë tok dhe si një
trup të bashkojmë punërat dhe
mendimet tona për të mirën dhe për
përparimin e Saj, në vend që të pu-
nojmë secilido prej nesh me
zemërkthjellësi dhe me ballën lart
për Atë dhe të mirën e Saj, duke
mbytur çdo sentiment egoistik, që
për fat të keq e kemi në natyrën tonë
si shqipëtarë, ne, përkundrazi, vumë
tërë fuqinë e mendimit dhe të
energjisë sonë për të rrëmyer njëri
varrin e tjetrit, për të përmbushur
tërë inatet dhe egoizmat tona perso-
nale, duke shpifur, duke kundërsh-
tuar, duke sharë, duke goditur, duke
shojtur adversarët tanë personalë,
për të mirën e egoizmit tonë perso-
nal dhe kundër Atdheut tonë,
kundër Shqipërisë. Dhe tërë këto i

bëjmë sheshazi pa asnjë trup dhe
shumë herë në emrin e atdheut! Tani
e kuptoi ai se tërë flaga e enthu-
ziazmës sonë s'ish gjë tjetër veçse
një pamje e rremë e dëshirave tona
personale. Tani e kupton ai se jemi
patriotë të flaktë vetëm sa kohë sh-
presojmë në një shpërblim për pa-
triotizmin tonë. Tani e kupton ai se
nëpër zemrat tona është rrënjosur
më thellë dashuria për interesin
tonë vetjak, sesa ajo e interesit të Tij.
Tani e kuptoi ai se, posa që na ciket
interesi ynë vetjak, humbet ndër ne
çdo sentiment atdhetarizmi dhe
zëmë godasim, shajmë, shpifim, rrë-
mijmë varret e patriotëve të tjerë,
duke shpresuar se me varimin e me
çnderimin e tyre do të rilindet trium-
fi i egoizmës dhe i interesit tonë
vetjak dhe pa u menduar se ç'nderi-
mi dhe shojtja e tyre ekuivalon me
shojtjen dhe çnderimin pjesor të Sh-
qipërisë. U mësuam si Qeveri të pu-
nojmë kundër opizicies: si opozicie
tymos kemi tjetër qëllim veçse rrëzi-
min e Qeverisë dhe hipjen në kryen
e Shtetit: si prefektër, të punojmë
me hatër dhe, si adversarë të pre-
fektëve, të sosim tërë energjinë tonë
kundër atyre. U mësuam të punojmë
në emrin e atdhetarizmit, kundër
Atdheut, pa asnjë turp. Se interesi i
Shqipërisë sot është të jemi që të

gjithë të bashkuar nën një qëllim:
Përparimi i Shtetit tonë. Dhe, kur të
arrijë në radhën e shteteve të tjera të
qytetëruara dhe të përparuara,
atëherë le të pyesim dhe Egon tonë
dhe le të ndahemi në partira, po jo
në çeta pa asnjë program.

Jemi aq të paktë dhe aq të dobët
në mësim, sa vetëm të bashkuar që
të gjithë do të mundim t'i sjellim
dobi Atdheut, i cili sot më tepër se
kurdoherë ka nevojë për bashkimin
tonë. Pushoni grindjet, inatet, sh-
pifjet në mes tuaj dhe afrojuni t'i ja-
pim me zemër të kthjellët dorën një-
ri-tjetrit, për shpëtimin e Shqipërisë.
Afrojuni të bashkohemi dhe të pu-
nojmë të gjithë tok si një rreth i çel-
niktë, me një qëllim të përbashkët.
Le të bashkohemi dhe le të mbytim
secilido egoizmën e vetes së tij. Kjo
është m'e madhja theori që na
kërkon Atdheu tonë. Le të harrojmë
dhe le të shuajmë ambicionet dhe
inatet tona vetjake. Vetëm kështu
do të mundim t'i shërbejmë me dobi
Atdheut. Ata që janë jashtë Qeverisë,
le t'u japin tërë konkursin e tyre të
sinqertë qeveritarëve. Në vend të
shajnë dhe të shpifin, në vend t'i
madhësojnë veprat e liga dhe t'i
vogëlsojnë veprat mira të qeveritarë-
ve, në vend të kritikojnë me hatër,
do të bëjnë më mirë t'u tregojnë

udhën e mirë, t'i këshillojnë vëllazë-
risht dhe ngadonjëherë dhe të
ndjejnë lajthimet e tyre. Dhe vetëm
atëherë kur prova të gjalla na thonë
se një prej tyre punon kundër idea-
lit ose kundër interesit të përgjith-
shëm, atëherë le t'i biem kokës,
atëherë le ta shfarosim. Ata që
mbajnë fuqinë në dorë, le të kup-
tojnë se vetëm duke pasur konkursin
e shumicës do të mundin të pu-
nojnë. Dhe për t'u dhënë konkursin
dhe besimin, shumica u kërkon të
zhvishen prej rrobës së egoizmit dhe
të ambicies, u kërkon të lënë
mënjanë aksiomën e famshme "ash-
tu dua unë" dhe të dëgjojnë herë-
herë zërin e opinionit publik. Depu-
tetët tanë le të pushojnë së
ëndërruari ministre dhe madhërira
dhe, në vend që ta vrasin mendjen e
tyre për intriga me qëllime vetjake,
le të mendohen më mirë se në tërë
këto kohë asgjë s'na treguan dhe
asnjë përmirësim s'vepruan. Ata që
s'janë të zotërit për tjetër gjë, veçse
për intriga, le të japin dorëheqjen.
Është shërbimi m'i madh që i mun-
din t'i sjellin Atdheut. Për emrin e
Zotit! Pushoni një herë! Sprasuni
prej udhës që keni marrë dhe e cila
po na shpie në katastrofë. Bashkohu-
ni, se "Fuqia në bashkim" gjendet.
(Botuar në vitin 1922)

Gjergj BUBANI

Jemi aq të paktë
dhe aq të dobët
në mësim, sa
vetëm të
bashkuar që të
gjithë do të
mundim t'i
sjellim dobi
Atdheut, i cili sot
më tepër se
kurdoherë ka
nevojë për
bashkimin tonë

Pushoni, për emrin e Zotit!

Kur mbasditen e së shtunës,
më 27 janar të vitit 1945 ush-
tarët e ushtrisë së Bashkimit

Sovjetik çliruan Auschwitz-Birke-
nau,të ndërtuar nga Gjermania në
Poloninë e pushtuar, trupat SS ki-
shin hedhur në erë dhomat e gazit
dhe kishin evakuuar kampin, por
shpejt sovjetikët zbuluan se diçka e
tmerrshme kishte ndodhur aty. Si-
pas të dhënave ushtarët rusë gjetën
600 kufoma, 7 000 të burgosur më
shumë të vdekur se të gjallë,
837.000 rroba, shumë prej tyre për
fëmijë, 44.000 palë këpucë dhe 7.7
tonelatë flokë të paketuara, llogari-
ten të ishin të mijëra grave. Dy vite

pas çlirimit në vitin 1947, kampi u
shndërrua në një muze falë
këmbënguljes së të mbijetuarve që
e kishin si detyrim moral ruajtjen e
tij.

Sot pas 72 vitesh Muzeu Shtetë-
ror Auschwitz-Birkenau, kamp na-
zistësh përqendrimi dhe shfarosës
(1940-1945), sipas UNESKO-s që e
shpalli trashëgimi të njerëzimit në
vitin 1979, po përballet me një
projekt restaurimi që ka si qëllim të
ruajë gjithçka saktësisht si ka qenë,
ose si ka qenë atë të shtunë, kur ush-
tarët rusë zbuluan atë të keqe të pa-
mundur për t’u konceptuar. Të
gjitha vendimet për ta ruajtur janë
morale, – shprehet Piotr M.A.
Cywinski, drejtor i muzeut që nga

viti 2006. –Ky vend është më shumë
se një muze, është një plan unik në
botë. Kjo do të na lejojë të plani-
fikojmë një ruajtje për 20 vitet e

ardhshme, jo vetëm të ndërtesave,
por edhe të të gjithë objekteve. Re-
staurimi i kampit ka nevojë për fi-
nancime dhe për këtë u ngrit një

fondacion Auschwitz, president i të
cilit është sipërmarrësi Ronald S.
Lauder. Ky fondacion ka mbledhur
112 milionë dollarë nga shtete të
ndryshme, nga personalitete si Ste-
ven Spielberg dhe nga institucionet.

Auschwitz nuk është si ndonjë
muze i zakonshëm, në fakt nuk
është as edhe një muze, është një
varrezë e madhe, nga ku kaluan 1.3
milionë njerëz, 870.000 nga të cilët
kaluan nga dhomat e gazit dhe
është një skenar vrasjesh e paz-
bardhur ende. Për aq kohë sa ka të
mbijetuar dhe dëshmitarë Au-
schwitz është një rast i hapur. Kë-
shilli ndërkombëtar i Auschwitz
mblidhet 2 herë në vit për të deba-
tuar për ndërhyrjet. Edhe pse roli i tij
është këshillues, ka peshën e vet,
por fjala e fundit i mbetet autorite-
teve të muzeut që varen nga shteti
polak. Në total ruajtja përmbledh
45 kazerma me tulla, 22 kazerma
me dru, 21 kulla roje të vogla dhe 6
të mëdha, 270 metra materiale arki-
vore, 39.000 negativë, 3.800 çanta,
470 proteza, 250 rroba fetare he-
braike, 40 kilogramë syze, 12.000
instrumente kuzhine, 110.000 palë
këpucë. Të ekspozuar pas një krista-
li në një sallë flokët si një provë e
pamohueshme të asaj që ka
ndodhur aty.

Meqë janë materiale organike
prishen dhe kanë nevojë për një
proces shumë kompleks për t’u ruaj-
tur. Ka pasur debate në lidhje me
ruajtjen ose jo të flokëve. Përgjegjë-
sit e muzeut mendonin që natyra të
ndiqte rrugën e saj, por një i mbije-
tuar, historian dhe shef i Yad Va-
shem (Muzeu i Holokaustit në Jeru-

RETRO

Auschwitz, 
lufta për ta ruajtur tmerrin

Nga 35.000 të burgosur
që punonin si skllevër
25.000 vdiqën. I gjithë
rrjeti i nënkampeve, ku
punonin skllevërit
është ana më e
panjohur e sistemit
Auschwitz. Kampet e
tjera shfarosëse të
ngritura në të gjithë
Poloninë ishin shumë
të vegjël, qëllimi ishte
vrasja industriale, çka e
bën Holokaustin një
krim të paprecedentë

NË SHIRITIN E KOHËS

salém), Israel Gutman, tashmë ka
ndërruar jetë, i cili e mbylli debatin
duke u shprehur: “Flokët ekzistojnë,
s’mund ta mohojmë. Le të jenë bre-
zat e ardhshëm që të marrin vendi-
min se ç’do të bëjnë me ta.” Au-
schwitz ishte që nga fillimi një vend
ndryshe edhe brenda sistemit na-
zist.

Fillimisht për shkak të sipërfa-
qes, u mendua për rreth 30 000 të
burgosur, ndërkohë që kishte gjith-
sej 20 000 në të gjithë Gjermaninë.
Kampi i parë u ngrit në disa ndërte-
sa të vjetra të braktisura nga ush-
tria polake, jashtë qytetit të Oswie-
cim që gjermanët e pagëzuan me
Auschwitz. Kur u ndërtua në 1940
nuk ishte destinuar për vrasjen e he-
brenjve, qëllimi ishte asgjësimi i
opozitarëve dhe intelektualëve po-
lakë brenda projektit për ta fshirë
nga harta këtë vend të pushtuar nga
Gjermania në 1939. Në fakt viktimat
e para të dhomave të gazit ishin po-
lakët dhe të burgosurit sovjetikë të
luftës. Auschwitz II-Birkenau u ndër-
tua 1 km larg, një vit më vonë,
në1941, kishte një kapacitet më të
madh, arriti deri në 90.000 të bur-
gosur dhe ky bënte pjesë në planin
e shfarosjes së hebrenjve të Eu-
ropës. Kishte 4 dhoma gazi në punë
dhe rreth 80% e të depërtuarve vri-
teshin menjëherë pas seleksionimit
të bërë nga SS-të. 20% të mbetur

punonin deri në vdekje, nuk duro-
nin më shumë se 3 muaj. Kishte
edhe një kamp të tretë, Auschwitz
III-Monowitz, i ndërtuar nga gjigan-
di kimik IG Farben.

Nga 35.000 të burgosur që pu-
nonin si skllevër 25.000 vdiqën. I
gjithë rrjeti i nënkampeve, ku pu-
nonin skllevërit është ana më e
panjohur e sistemit Auschwitz.
Kampet e tjera shfarosëse të ngritu-
ra në të gjithë Poloninë ishin shumë

të vegjël, qëllimi ishte vrasja indu-
striale, çka e bën Holokaustin një
krim të paprecedentë. Nga viktimat
nuk kanë mbetur as kockat. Nga
kampi Belzec, ku janë vrarë
500.000-600.000 persona ruhen
vetëm dy dëshmi. Këto kampe u zh-

dukën nga nazistët, por s’mundën
me Auschwitz-in. Objektivi ynë
është t’u japim jetë objekteve që u
përkasin viktimave – shprehet Bea-
ta Schulman, drejtoreshë e Komite-
tit të Fondacionit të Auschwitz.

Këpucët janë fotografuar para
se të trajtohen në mënyrë që të
ruhen ashtu si kanë qenë, po kështu
edhe barrelat, furçat e dhëmbëve,
çantat, secila prej tyre kërkon traj-
tim prej tri javësh dhe ruhen në një

dollap special. Po kështu edhe ka-
naçet e ndryshkur të Zyklon B, helmi
që u përdor në dhomat e gazit. Edhe
pemët shkulen dhe mbillen perio-
dikisht me të njëjtën madhësi. Para
dhe pas çdo gjë duhet të jetë ashtu
si ka qenë. Disa pavijone të Au-
schwitz I, ndërtesa masive tullash
ruhen akoma e sot ashtu si u brakti-
sën. Janë krevatet, vizatimet e të
burgosurve, papastërtia e tualete-
ve, një formë tjetër e torturës, pasi
shumë nga të burgosurit vuanin nga
dizanteria dhe mund ta përdornin
banjon vetëm dy herë në ditë. E
gjithë ndërhyrja këtu është bërë
mbi bazën e kontekstit, pra shenjat
e mureve të bëra nga krevatet kanë
mbetur të tilla. Gjithashtu është
ruajtur edhe papastërtia.

Birkenau është ndërtuar me ma-
terial që nuk ishin bërë për t’u zgja-
tur. U përjashtua ideja e ndërtimit të
dhomave të gazit, por po punohet
për të ruajtur gërmadhat e tyre që të
mos gëlltiten nga toka. Kazermat e
drurit janë shkatërruar, ato që kanë
mbetur janë trajtuar. Duhet ruajtur
origjinaliteti dhe memoria. Ky kamp
nuk është vetëm material. Të gjitha
gjenocidet fillojnë me fjalë. Puna e
restaurimit është një homazh për
viktimat, për atë fëmijë që iu bind
urdhrit për të lidhur lidhëset e kë-
pucëve duke menduar se do t’i
merrte mbrapsht. (“El Pais” – Bota.al)

Qeveria e Kosovës ka marrë
vendim që të procedojë për në Ku-
vendin e Kosovës, Projektligjin për
ratifikimin e Demarkacionit të ku-
firit me Malin e Zi. Projektligjit i
janë bashkuar edhe të gjeturat e
Komisionit Shtetëror për Shënji-
min e Kufirit, i cili pas një pune disa
javëshe ka konstatuar se Marrëve-
shja aktuale është e gabuar. Proce-
dimit të Demarkacionit në Kuvend
i ka paraprirë një prezantim nga
ana e Komisionit për Shënjimin
dhe Mirëmbajtjen e Kufirit Shtetë-
ror para Qeverisë së Kosovës. Anë-
tarët e Komisionit kanë konstatuar
se Marrëveshja e arritur me Malin
e Zi në gusht të vitit 2015, nuk
është në përputhje me vijat ekzi-
stuese kufitare mes Malit të Zi dhe
Kosovës. Por, rreth këtyre të gjetu-
rave, zëvendëskryeministri Enver
Hoxhaj, nga radhët e Partisë De-
mokratike të Kosovës tha se ato
vetëm sa e kanë komplikuar si-
tuatën dhe nuk kanë prezantuar
fakte dhe argumente bindëse që
vërtetojnë se Marrëveshja e vitit
2015, me Malin e Zi ka qenë e dëm-
shme apo e gabuar. "Unë dëgjova
vlerësime shumë të përgjithshme,
pa ndonjë provë materiale dhe jo
ndonjë fakt konkret. Nuk ishit
konkret, nuk pash ndonjë qartësi

të re. Kur kemi marrë vendim në
mbledhje të Qeverisë kam thënë
se kur tema janë komplekse. Është
detyre e komisioneve dhe politikës
që t'i thjeshtojë. Sot e kam për-
shtypjen që e keni komplikuar
edhe ma shumë situatën", tha
Hoxhaj. Ndërkaq, kryesuesi i ko-
misionit, Shpejtim Bulliqi tha se
ish-komisioni shtetëror nuk ka për-
dorur shumë fakte të cilat i kanë
pasur dhe janë pajtuar vetëm me
ato që ka ofruar Mali i Zi. "Si rezul-
tat i të gjitha këtyre të gjeturave, në
punën e ish-komisionit për Shënji-
min dhe Mirëmbajtjen Kufirit sh-
tetëror, Komisioni ynë ka konsta-
tuar në mënyrë unanime se vija
kufitare në Marrëveshje për kufirit

e shtetit ndërmjet Kosovës dhe
Malit të Zi, e arritur më 26 gusht
2015, nuk është në përputhje me
vijën administrative kufitare të ish-
Krahinës Socialiste Autonome të
Kosovës", tha Bulliqi. Anëtare e ko-
misionit gjatë prezantimit të të
gjeturave dhe prezantimit të hu-
lumtimeve thanë disa herë se ish-
komisioni ka tejkaluar kompeten-
cat, duke i lejuar vetës t’i futet
përcaktimit të vijës së re mes Ko-
sovës dhe Malit të Zi, pa një marrë-
veshje ndërkombëtare paraprake.
Aty u theksua se ish-komisioni ka
qenë i thirrur të shënjojë vijën e
dikurshme kufitare dhe në asnjë
mënyrë të shënjojë vijë të re kufi-
tare me Malin e Zi. Komision ii ri

për vijën kufitare është emëruar
pas zgjedhjes së Qeverisë së Ko-
sovës, nga ana e kryeministrit Ra-
mush Haradinaj, i cili e kishte
kundërshtuar që nga fillimi Marrë-
veshjen për demarkacionin, të
cilën, në gusht të vitit 2015, e ki-
shin nënshkruar ish-ministri i Ja-
shtëm dhe presidenti aktual i Ko-
sovës, Hashim Thaçi dhe
ish-kryeministri Isa Mustafa. Sido-
qoftë, fjalën përfundimtare rreth
Demarkacionit pritet që ta japë
Kuvendi i Kosovës. Ratifikimi i
marrëveshjeve ndërkombëtare
bëhet me dy të tretat e votave të
deputetëve, apo 80 vota për nga
120 deputetë sa ka Kuvendi i Ko-
sovës.

Për 300 familje në fshatin Mo-
ravë të Beratit është e disata herë
që përmbyten dhe nuk janë dëm-
shpërblyer asnjëherë. Reshjet e 1
dhjetorit u kanë sjellë dëme të kon-
siderueshme, shtëpitë janë të pa-
banueshme,ndërsa tokat janë nën
ujë. Ata ndihen të braktisur dhe
bëjnë apel për ndihmë. Fshati Mo-
ravë është pranë Lumit Osum, por
edhe shumë pranë rrugës kryesore,
ndërsa banorët ndjehen të brakti-
sur nga shteti dhe nga të gjitha in-

stitucionet. Një prej banorëve thotë
se është hera e parë që përmbytja
shkakton kaq shumë dëmtime në
banesa. Pas 3 ditësh, banorët që ko-
muna i kishte evakuar në një janë
kthyer në shtëpitë e tyre. Ata thonë
se dëmet kanë qenë shumë të
mëdha dhe kostoja financiare për
ta është e papërballueshme.
Ndërkohë, ata thonë se deri më
tani nuk kanë marrë asnjë ndihmë
dhe presin mbërritjen e komisio-
neve të vlerësimit, që t’ju bëjnë bi-

lancin e dëmeve. Dëmet e shkak-
tuara nga përmbytja në fshatin Po-
velçë, njësia administrative Dërme-
nas të Fierit, janë të mëdha.
Kryesisht janë dëme në bagëti,
prodhime bujqësore dhe ushqim
për kafshët. Fermerët thonë se
bagëtitë që i shpëtuan përmbytjes
shumë shpejt do të ngordhin, pasi
nuk kane ushqim. E njëjta situatë
është edhe në fshatrat e njësive ad-
ministrative Frakull, Levan dhe Dër-
menas të rrethit të Fierit.

Kosovë, 
1521
vrasje 
për 18 vjet 

Në territorin e Kosovës për
18 vite  përkatësisht nga viti
1999 deri në vitin 2017 kanë
ndodhur 1521 vrasje, ndërsa
motivet janë të ndryshme. Për
këtë vit, që nga janari deri në
këtë muaj janë shënuar 23 vra-
sje, 17-të prej tyre janë zbuluar.
"Në vitin 2016 janë shënuar 26
raste të vrasjeve. Kurse gjatë kë-
tij viti  deri në ketë periudhe
janë shënuar 23 raste te vrasje-
ve, prej te cilave 17 janë zbuluar",
zyrtarët për media të policisë.
Derisa në vitin 2014, numri i vra-
sjeve ka qenë në 10, tani ky
numër gati është trefishuar. Të
dhënat e policisë tregojnë se
nga viti 1999 deri në vitin 2014,
numri më i madh i vrasjeve ka
ndodhur në Prishtinë dhe Pejë.
Policia e Kosovës për ka sqaruar
se këto vrasje po shkaktohen
për motive të ndryshme, duke
shtuar se këto raste janë tepër
shqetësuese. "Në aspektin e pa-
randalimit përveç Policisë
duhet luajtur rolin e tyre edhe
akterët tjerë të cilët kanë obligi-
me institucionale dhe shoqëro-
re në funksion të vetëdijesimit
apo sensibilizimit të shoqërisë
lidhur me pasojat që mund të
vijnë nga veprimet e kundër-
ligjshme në përgjithësi", thuhet
në përgjigjen e tyre. Policia
thekson se ka ndërmarr vepri-
me për parandalimin e tyre
qoftë përmes operacioneve po-
licore për konfiskimin e armëve
ilegale dhe fushatave të ndry-
shme vetëdijesimi për të gjitha
aktivitetet e kundërligjshme.

Drama pas përmbytjes, banorët presin dëmshpërblimet
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Demarkacioni shkon në Kuvend

Thaçi përshëndet vendimin 

Presidenti Hashim Thaçi thotë se e ka
mirëpritur vendimin e Qeverisë për
dërgimin e marrëveshjes së
Demarkacionit në Kuvend. Ndërsa lidhur
me raportin e prezantuar nga komisioni i
kryesuar nga Shpejtim Bulliqi, presidenti
thotë se nuk pati asnjë provë se kufiri është
ndryshe nga ajo që vetë i pari i shtetit e kishte
nënshkruar ne vitin 2015. Sot komisioni për rishikimin
e shënjimit të kufirit me Malin e Zi prezantoi të
gjeturat e tij, ndërsa menjëherë pas kësaj, qeveria në

krye me Ramush Haradinajn miratuan
vendimin për dërgimin e marrëveshjes se
Demarkacionit si dhe raportin e ri në
Kuvend. “Dua të besoj në vullnetin politik
dhe shtetëror të përfaqësuesve të zgjedhur

të qytetarëve, por njëkohësisht ftoj të gjithë
deputetët e Kuvendit të Republikës së Kosovës,

pavarësisht përkatësisë partiake të tyre, që të jenë të
bashkuar në ratifikimin e kësaj marrëveshjeje ndër-
shtetërore”, ka shkruar ndër të tjera  Thaçi në profilin e
tij zyrtar në rrjetin social "Facebook". 



Policia e Maltës ka arrestuar tetë
persona si të dyshuar për vrasjen
e gazetares Daphne Caruana Ga-
lizia, e vrarë më 16 tetor me një
autobombë pak pasi kishte dalë
nga shtëpia. Lajmin e ka njoftuar
kryeministri maltez, Joseph Mu-
scat, duke shpjeguar që policia
tani ka 48 orë për të hetuar të dy-
shuarit dhe të vendosë nëse do
të procedojë ligjërisht kundër
tyre. Kryeministri ka nënvizuar
pastaj se është i përkushtuar “më
shumë se asnjëherë” për ta
zgjidhur këtë çështje. Gazetarja
malteze njihet për shkrimet e saj
teksa akuzonte pushtetarë të
ndryshëm si të lidhur me korru-
psionin. Ngjarja e rëndë ndodhi
me 16 tetor, pranë shtëpisë së ga-
zetares. Atentati tronditi opinio-
nin vendas dhe gishti i fajësisë u
adresua tek një pjesë e poli-
tikanëve kryesorë të ishullit, të
akuzuar prej 53-vjeçares për kor-
rupsion. Për të zbardhur ngjarjen,
autoritetet vendase kërkuan
ndihmën e ekspertëve
ndërkombëtarë, përfshi hetues
të FBI-së. Duke shfrytëzuar blo-
gun e saj ajo ka sulmuar fortë po-
litikanë të Partisë Laburiste dhe
Partinë Nacionaliste të qendrës
së djathtë për veprime korruptive
duke shfrytëzuar postet politike.
Galizia, kishte akuzuar edhe
gruan e Kryeministrit Maltezë si
të lidhur me një llogari bankare
në Panama që kanalizonte fon-
de nga familja Aliyev në pushtet
në Azerbajxhan.

Presidenti i Shteteve të Ba-
shkuara, Donald Trump, e ka për-
sëritur edhe sot qëndrimin e tij se
nuk ka ekzistuar kurrfarë bashkë-
punimi apo marrëveshje e fshehtë,
ndërmjet fushatës së tij presiden-
ciale dhe agjentëve të qeverisë së
Rusisë. Duke folur shkurtazi para
gazetarëve teksa largohej nga
Shtëpia e Bardhë, Trump tha se
“absolutisht nuk ka pasur marrëve-
shje të fshehtë” ndërsa i pyetur
nëse i trembej asaj që mund të rrë-
fente ish këshilltari i tij Flynn,
Trump u përgjigj shkurt; jo. Këto
komente të tij u bënë një ditë pasi
ish-këshilltari i tij për siguri
kombëtare, Michael Flynn, e ka
pranuar fajësinë për gënjim ndaj
agjencisë FBI për kontaktet e tij
me ambasadorin rus, gjatë pe-
riudhës tranzitore ndërmjet nën-
torit të vitit 2016 dhe janarit të vi-
tit 2017, kur Trump u inaugurua në

Shtëpinë e Bardhë.
Sipas raporteve të mediave,

Flynn ka pranuar të dëshmojë se ai
ishte urdhëruar nga një zyrtar i
lartë i paemëruar i ekipit të tranzi-
cionit, për të krijuar lidhje me qe-
verinë ruse. Michael Flynn, ish-kë-
shilltar për siguri i presidentit të
Shteteve të Bashkuara, Donald
Trump, është akuzuar për dhënie
të deklaratave të rreme para FBI-
së, në muajin janar. Ai është dety-
ruar të japë dorëheqje në shkurt,
pasi ka keqinformuar Shtëpinë e
Bardhë për një takim me ambasa-
dorin rus, përpara se Trump të
merrte detyrën. Sipas televizionit
Abc, Flynn i ka thënë gjykatësve fe-

deralë se ishte ngarkuar nga
Trump për “të pasur kontakte me
funksionarët rusë”. Ish-këshilltari
është gati të dëshmojë kundër pre-
sidentit amerikan. “Ato që kam
thënë kanë qenë të gabuara. Dek-
laratat e mia të përgjegjësisë dhe
vullneti për të bashkëpunuar me
prokurorin special, reflektojnë
vendimin që kam marrë në intere-
sin më të mirë të familjes sime dhe
të vendit tim. Pranoj përgjegjësinë
e plotë të aksioneve të mia”, ka dek-
laruar Flynn. Ish-këshilltari i sigu-
risë ka shpjeguar më pas se vendi-
mi i tij për t’u deklaruar fajtor se ka
gënjyer FBI-në dhe për të bashkë-
punuar me hetuesit për “Russia-

gate”, është marrë “në interes të fa-
miljes sime dhe të vendit tonë”. Në
një deklaratë të shpërndarë nga
avokatët e tij, Flynn ka theksuar se
ka qenë “e dhimbshme të duronte
akuzat false të tradhtisë dhe të ak-
teve të tjera”. Ndërkohë, Shtëpia e
Bardhë ka reaguar duke thënë se
“çështja i përket vetëm atij dhe nuk
përfshin persona të tjerë”. Flynn
akuzohet se “me dashje dhe vetë-
dije” ka bërë “deklarata të rreme,
fiktive dhe mashtruese”. Akuzat
janë ngritur nga këshilltari i po-
saçëm, Robert Mueller, i cili po he-
ton ndërhyrjen e dyshuar të Rusisë
në zgjedhjet presidenciale në
SHBA, vitin e kaluar.

Këshilltari i presidentit ame-
rikan për çështjet e sigurisë Her-
bert Reymond McMaster para-
lajmëron se po shkohet dita ditës
drejt konfliktit bërthamor me Ko-
renë e Veriut. Duke folur në Foru-
min për Sigurinë Kombëtare Re-
gan në Kaliforni, McMaster tha se
Shteteve të Bashkuara dhe aleatë-
ve nuk i mbeten shumë kohë në
përgatitjet për ti bërë ballë kon-
fliktit. “Mendoj se rreziku po sh-

tohet dita ditës, çka do të thotë se
ne jemi në sfidë me kohën për të
zgjidhur këtë problem”. Për këshil-
ltarin e presidentit Trump, duhet
bërë ç’është e mundur megjithatë
për të shmangur luftën. Sipas tij,
rol kyç në këtë drejtim mund të
luaj Kina, aleati i madh i Koresë së
Veriut. McMaster i propozoi Pekinit
të ndalojë krejtësisht furnizimin
me naftë për Penianin. Vetëm në
këtë mënyrë mund të ndalet pro-

grami raketor i Koresë së Veriut, që
do ta ketë të pamundur të vihet në
lëvizje në mungesë të karburantit.
Ushtria amerikane ka nisur punën
për vendosjen e sistemit të sofi-
stikuar të mbrojtjes raketore
THAAD përgjatë brigjeve perën-
dimore, siç kanë bërë muajt e fun-
dit Japonia e Koreja e Jugut. Gjatë
javës, Koreja e Veriut testoi me suk-
ses raketën Huasong 15, në gjendje
për të kryer sulme bërthamore në

një rreze veprimit deri 13 mijë kilo-
metra, ku përfshihet edhe territo-
ri i Shteteve të Bashkaura.

Lufta me Korenë e Veriut çdo ditë e më pranë

RUSSIAGATE, skandali
që i "ha kokën" Trumpit
Sipas raporteve të
mediave, Flynn ka
pranuar të
dëshmojë se ai ishte
urdhëruar nga një
zyrtar i lartë i
paemëruar i ekipit të
tranzicionit, për të
krijuar lidhje me
qeverinë ruse

Një avokat egjiptian është dënuar
me tre vjet burg pasi deklaroi se
gratë të cilat veshin xhinse të grisu-
ra duhet të përdhunohen. Nabih
al-Wahsh, një konservator i shquar,
u gjobit gjithashtu me 20.000

paund egjiptian. Avokati i bëri vë-
rejtjet në një shfaqje të panelit te-
leviziv në tetor, gjatë një debati
mbi një projektligj mbi prostitu-
cionin. “A jeni të lumtur të shihni
një vajzë që ecën në rrugë gjysmë

e zhveshur?”, tha ai. 
Më pas shtoi: “Unë them se kur një
vajzë shfaqet në rrugë kështu,
është një detyrë patriotike për ta
ngacmuar atë seksualisht dhe një
detyrë kombëtare për ta përdhu-

nuar atë”. Wahsh tha se gratë që
mbanin të tilla veshje, “ftojnë me-
shkujt për t’i ngacmuar ata” dhe
tha se “mbrojtja e moralit është
më e rëndësishme se mbrojtja e
kufijve”.

Burg avokatit që kërkonte të përdhunohet femrat me xhinse

Vrasja e
gazetares,
arrestohen
tetë 
persona

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Mes takimeve që mbajti Ramiz
Alia në Nju Jork gjatë vizitës së tij
me rastin e pjesëmarrjes në
mbledhjen e OKB-së në shtator
1990, me rëndësi shihej edhe taki-
mi me presidentin turk, Turgut
Ozal. Takimi u mbajt në hotel “Pe-
ninsula” me 27 shtator 1990 dhe te-
mat e diskutimit ishin kryesisht
për ndryshimet politike e ekono-
mike që po ndodhnin në Shqipëri,
marrëdhëniet me fqinjët, pozitën e
vështirë të shqiptarëve në Kosovë,
marrëdhëniet delikate me Greqinë
që nga vitit 1944 kur u shënua
tragjedia çame e deri në vitin 1986-
1988 kur diskutohej heqja e ligjit të
luftës. Më poshtë do të sjellim të
plotë procesverbalin e këtij taki-
mi, zbardhur sipas origjinalit që
ruhet në AQSH.

OZAL: Jam shumë i kënaqur
që ju takoj. Unë kam pasur taki-
me të ndryshme me ministra sh-
qiptarë që kanë ardhur në Turqi.

ALIA: Shoku Adil Çarçani u
kthye me përshtypje shumë të
mira nga Turqia. Edhe unë kam kë-
naqësinë e madhe që takohem me
ju. Midis të dy vendeve tona ka
marrëdhënie tradicionale, dhe kjo
na gëzon. Në qoftë se në gadishul-
lin Ballkanik ka probleme të ndry-
shme, midis dy vendeve tona, mi-

dis Shqipërisë dhe Turqisë, nuk ka
asnjë problem politik, përkundra-
zi, të gjitha premisat janë për
marrëdhënie shumë të mira.

OZAL: Në Ballkan historikisht
marrëdhëniet më të mira ne i kemi
me Shqipërinë. Me zhvillimet e
reja që po ndodhin, me ndryshi-
met që janë bërë e po bëhen në
Ballkan, jam përsëri i sigurt se ne
do t’i rrisim e do t’i zgjerojmë
marrëdhëniet. Besoj se do të vizito-
ni edhe vendin tim Turqinë e do të
jem shumë i lumtur t’ju pres. Ka
shumë shqiptarë në Turqi, të cilët
janë njerëz shumë të mirë.

ALIA: Është e vërtetë që shqip-
tarët janë shumë të mirë, ne gë-
zohemi shumë që ata kanë emër të
mirë në Turqi. Kjo gjë përbën një
element që marrëdhëniet midis dy
vendeve tona të jenë shumë të
mira. Për sa i përket vizitës sime
në Turqi, e pranoj me kënaqësi
shumë të madhe ftesën, por do të
dëshiroja t’ju prisja juve në Sh-
qipëri, sepse e kishit në plan.

OZAL: Vizita e parë që do të
bëj në Ballkan do të jetë në Sh-
qipëri.

ALIA: Dakord. Vizita juaj do të
jetë një ngjarje e madhe politike
në kuadrin e marrëdhënieve
shumë të mira midis dy vendeve
tona.

OZAL: Dëshiroja t’ju bëj një
pyetje, duke ju drejtuar si vëllait
tim. Cilat janë ndryshimet poli-
tike dhe të tjera që po bëhen në
Shqipëri dhe çfarë problemesh
keni?

ALIA: Edhe unë do të bisedoj
me ju si me vëllanë. Me vëllezërit
bisedohet e mira dhe e keqja.
Gjendja në Shqipëri, nga ana poli-
tike, në radhë të parë, është shumë

e mirë. Ne kemi thënë disa herë se
Shqipëria ndryshon nga vendet e
tjera. Duhet pasur parasysh që ka
mbi 30 vjet që jemi shkëputur nga
vendet e Lindjes dhe që nga ajo
kohë kemi nxjerrë shumë mësime.
Në zhvillimin e vendit tonë ne
kemi trashëguar një prapambetje
të madhe. Shqipërinë ju e njihni
dhe s’ka nevojë të futem në histo-
ri, por në vitin 1945 kur u çliruam,
s’kishte pothuajse asgjë. Populli si-
guronte bukë vetëm për 6 muaj,
kur popullsia ishte vetëm 1 milion.
Mesatarja e jetës ishte rreth 40
vjeç. Kjo ishte Shqipëria. Dhe për të
arritur në atë çka është bërë sot,
na është dashur një punë shumë e
madhe. Kemi sakrifikuar shumë,
kemi shtrënguar rripin. Kushtet hi-
storike kanë qenë të tilla. Ne nuk
mund të themi se i kemi miq
grekët, sepse ligjin e luftës, që ish-
te një absurditet, ata e mbajtën
deri në vitin 1988. Ishte si gozhda e
Nastradinit.

OZAL: A ka popull shqiptar në
Greqi?

ALIA: Ka pasur shumë, por më
1944 grekët i nxorën jashtë. Në
Greqi ka shqiptarë, por janë pak.

OZAL: Po a ka grekë në Sh-
qipëri?

ALIA: Po, janë 50 mijë vetë. Ata
gëzojnë të gjitha të drejtat si gjithë
shqiptarët, as më shumë dhe as
më pak. Zhvillimi i vendit tonë ka
kërkuar njëkohësisht edhe restrik-
cione, një centralizim të madh të
ekonomisë, një kontroll të madh
në përdorimin e mjeteve, në aku-
mulim etj. Tani gjendja ka ndry-
shuar, Shqipëria nuk është më siç
ishte. Jeta mesatare e shqiptarit
është 72 vjeç. Ka mundësi që tani të
lirohet pak rripi, jo rripi i mesit, por

në kuptimin e centralizimit. Pra,
po shkohet drejt demokratizimit
të mëtejshëm të jetës sociale. Janë
bërë përmirësime në fushën e
legjislacionit, për shembull, diçka
që më parë konsiderohej krim i
rëndë, tani nuk është. Në qoftë se
më parë dalja jashtë shtetit ishte
më e kufizuar, tani është më pak,
njerëzit marrin pasaporta dhe
mund të shkojnë jashtë shtetit. Me
qëllim që ndërmarrjet të jetë auto-
suficiente, mund të zhvillohet
gjithashtu edhe tregtia e individë-
ve. Më parë nuk lejohej tregtia e
vogël private, tani po. Po kështu në
fshat, secili ka tokën e vet. Po ecim
drejt asaj që të kemi bashkëpunim
me të gjithë, bile deri në krijimin e
shoqërive të përbashkëta, me fi-
nancimet nga jashtë etj. Por, jo çdo
gjë ecën si në bulevard, sepse ka
boshllëqe, ka gropa, bile edhe të
mëdha. Kemi edhe pengesa. Në
këtë botë, sidomos pas ngjarjeve
në Evropën Lindore, ka shumë kë-
shilltarë, që këshillojnë ritme të
shpejta, sipas gustove të tyre. Ne
jemi të mendimit se çdo vend ka
traditat e veta, ka bazën e vet eko-
nomike, politike e sociale. Ndjekja
e recetave të të tjerëve sjell pasoja
jo të mira. Nxitimet nuk para-
lajmërojnë kohë të mirë. Ne prefe-
rojmë të ecim me hapa të sigurt.
Çdo lloj perturbacioni i brendshëm
mund të shkaktojë shqetësime jo
vetëm në Shqipëri, por edhe në
Ballkan e më gjerë. Të marrim si-
tuatën në Jugosllavi. Populli shqip-
tar në Kosovë është i diskriminuar,
i burgosur.

OZAL: Sa është numri i shqip-
tarëve në Kosovë?

ALIA: Tre milionë, sa ç’janë
edhe në Shqipëri.

Ne duhet të tregohemi të kuj-
desshëm, me qëllim që rezultatet
në vendin tonë të jetë sa më të
mira, të mos e vëmë këmbën në
boshllëk, por ta hedhim në taban
të mirë e të fortë, kjo është filozo-
fia jonë.

OZAL: Kur isha kryeministër
kam takuar ministren tuaj,
zonjën Kapo dhe me sa kujtoj, në
Shqipëri nuk lejohej marrja e kre-
dive nga jashtë. A ka ndryshim në
këtë drejtim?

ALIA: Po, ka ndryshim. Me ligje
të veçanta janë bërë ndryshime.
Në muajin tetor do të mblidhet
Kuvendi ynë Popullor dhe do të
propozohet nga ana e Presidiumit
të Kuvendit Popullor të krijohet një
komision për të rishikuar disa çë-
shtje të Kushtetutës, kemi parasy-
sh disa nene që të mos biem në
kundërshtim me ato gjëra që
kërkon zhvillimi i vendit. Ne po ve-
projmë me firma të veçanta, në
mënyrë që ato të investojnë kapital
të huaj në Shqipëri. Në qoftë se
Turqia dëshiron një gjë të tillë, ne
do ta mirëpresim.

OZAL: I kam thënë edhe krye-
ministrit shqiptar se jemi gati për
të ndihmuar, jemi të gatshëm për
vizita reciproke, në varësi të ku-
shteve dhe në nivele të ndrysh-
me. Unë për shembull jam dakord
që të sjellim grupe ekspertësh të
flasin me njerëzit tuaj, edhe tuajt
të vijnë në Turqi, të shohin ato që
kemi bërë. Në qoftë se gjatë këty-
re bisedimeve kërkohet mbësh-
tetja jonë, bile edhe në aspektin
financiar, ne me kënaqësi do ta
bëjmë një gjë të tillë. Dihet se gjë-
rat bëhen nga vetë populli i një
vendi dhe nga jashtë mund të vijë
vetëm një farë ndihme. Siç dihet,

NJU JORK, ’90:
TAKIMI I RAMIZ

ALISË ME 
TURGUT OZAL 

Kosova, Çamëria, 
ligji i luftës me Greqinë...

Takimi u mbajt në
hotel “Peninsula” me
27 shtator 1990 dhe
temat e diskutimit
ishin kryesisht për
ndryshimet politike e
ekonomike që po
ndodhnin në
Shqipëri,
marrëdhëniet me
fqinjët, pozitën e
vështirë të
shqiptarëve në
Kosovë, marrëdhëniet
delikate me Greqinë...

më 1923 kur u themelua republika turke, pas Luftës
Ballkanike, Luftës së Parë Botërore e luftërave të
tjera, i gjithë Anadolli ishte i pazhvilluar, nuk kish-
te industri, populli ishte fshatar ose ushtar, tregtia
bëhej nga armenët, grekët ose çifutët. Pas krijimit
të republikës na u desh shumë kohë, kemi bërë
ndryshime të mëdha. Sot jemi 57 milionë banorë,
me një shtesë popullsie 2,3 për qind, pra me sa di, sa
e juaja. Ndryshime të mëdha ndodhën këta 10
vjetët e fundit në Turqi, kaluam gjerësisht në treg-
tinë e tregut të lirë. Tani paraja turke është e kon-
vertueshme si të gjitha paratë e tjera, si ajo gjerma-
ne etj. Kemi një numër të madh universitetesh.
Numri i përgjithshëm i atyre që ndjekin shkollën
është mbi 13 milionë, pra më shumë se gjithë popul-
lsia e Greqisë. Sot kemi një industri të madhe,
prodhojmë vetë shumë gjëra, eksportojmë një
numër të madh produktesh, duke filluar nga teksti-
let, pajisjet elektrike e deri te fibrat dhe çeliqet.
Ne, nëpërmjet shoqërive tona të mëdha të ndërti-
mit, ndërtojmë jo vetëm në Turqi e në vendet ara-
be, por edhe në Rusi dhe këtu në Shtetet e Bashkua-
ra të Amerikës. Kemi gjithashtu një industri të
zhvilluar për mbrojtjen. Po i sugjeroj vëllait tim që
në varësi të secilës fushë nga këto mund të bashkë-
punojmë. Është mirë që të dërgohet një ekip ek-
spertësh turq në Shqipëri para vizitës sime në ven-
din tuaj.

ALIA: Jam plotësisht dakord.
OZAL: Ne kemi përvojë edhe në fushën e turiz-

mit. Besoj se bregdeti juaj është shumë i mirë.
ALIA: Kemi një bregdet shumë të mirë, por një in-

frastrukturë të keqe. Në këtë fushë ka probleme, por
mund të kemi edhe këtu bashkëpunim. Jam plotësi-
sht dakord me idetë që dhatë. Ato janë shumë inku-
rajuese, dhe mendoj se një praktikë e tillë duhet
ndjekur. Kanë ekzistuar komisione shqiptaro-turke
në fusha të ndryshme, por ato kanë mbajtur shumë
fjalime. Kurse ideja juaj konkrete që të studiohen
më përpara gjërat nga grupet, të shihet çfarë është e
dobishme jo vetëm në interes të njërës palë, se ne
jemi vend i vogël, ju jeni mbi 50 milionë e kuptohet
që ne do të fitonim më shumë, por jam i mendimit që
të kihen parasysh interesat e të dy palëve. Marrëdhë-
nieve me Turqinë ne u kushtojmë rëndësi të madhe
politike. Ballkani është fuçi baruti, pra bie era barut.
Situatat krijohen dhe janë nga më të ndryshmet.
Mund të flasim për kohë të bukur, por ka shumë de-
stabilizime.

OZAL: Ju kufizoheni me Jugosllavinë dhe Gre-
qinë?

ALIA: Ndërsa përballë, me Italinë. Me Greqinë
dhe Jugosllavinë krijohen situata të ndryshme. Me
Greqinë dëshirojmë të kemi marrëdhënie të m ira.
Njeriu fqinjin nuk e zgjedh, por me Greqinë kemi
probleme. Urojmë që marrëdhëniet të jenë të mira.
Me ardhjen e qeverisë së Micotaqisit, marrëdhëniet
nuk janë aq të mira, erdhi puna që zëvendëskryemi-
nistri grek e deklaroi hapur se tani mund të shtrohet
çështja që jugu i Shqipërisë të bashkohet me Gre-
qinë. Mund të thosha që kjo është një aberracion
(marramendje). Në Tiranë do të bëhet mbledhja e
ministrave të Punëve të Jashtme. Ne jemi të intere-
suar që marrëdhëniet e secilit vend të jenë të pastra.
Ne ndjekim vijën që marrëdhëniet të çohen përpa-
ra. Gëzohem shumë që Presidenti Ozal ka të njëjtat
mendime me tonat lidhur me marrëdhëniet midis dy
vendeve. Ju siguroj se do t’i forcojmë më shumë këto
marrëdhënie. Ato nuk janë në dëm të askujt, as të
Greqisë, as të Jugosllavisë, as të Bullgarisë. Ju e thatë
vetë që shqiptarët në Turqi janë njerëz të mirë.

OZAL: Gratë e dy kolegëve të mi janë me
origjinë shqiptare.

ALIA: Ish-kryetarit të Parlamentit turk, Karadu-
man, gjatë vizitës që bëri në Shqipëri, së bashku me
gruan e tij, i shtrova një drekë. Kur po bisedoja me
gruan e tij, ajo më tha se ishte nga Shkodra. Ia kthe-
va: “Mos e zgjat më se mund të dalim edhe kushërinj,
pasi edhe unë jam nga Shkodra”. Ju falënderoj shumë
për gjithë ato ide racionale që dhatë. Jam i mendimit
që ministrat e Punëve të Jashtme të dy vendeve tona
do të punojnë për konkretizimin e mëtejshëm të
marrëdhënieve midis nesh. (shqiptarja.com)

Më 3 dhjetor të vitit 1941, u krijua
qeveria shqiptare me kryeministër dhe
ministër të Punëve të Brendshme Mu-
stafa Krujën. Qeverisja e tij zgjati deri
më 4 janar të vitit 1943.

Në përbërje të kabinetit ishin, Jup
Kazazi-Ministër i Partisë Fashiste Shqip-
tare, Hasan Dosti-Ministër i Drejtësisë,
Shuk Gurakuqi-Ministër i Financave,
Iljaz Agushi-Ministër i Punëve Botore,
Dhimitër Berati-Ministër i Kulturës Po-
pullore, Fuat Dibra-Ministër i Ekonomi-
së kombëtare dhe Dr. Tahir Shtylla-Mi-
nistër i Tokave të Çliruara.

Qeveria e Mustafa Krujës me ndih-
mesën e dhënë nga Musolini u përpoq
për t’i dhënë shqiptarëve një reagim më
liberal dhe më autonom. Kështu shqip-
tarëve ju kthye flamuri i mëparshëm,
duke ju hequr atij kurorën e Savojës dhe
Fashiot e liktorit; u liruan nga internimi
e burgu një numër i madh antifashistë-
sh; u shpall amnisti për çetat që vepro-
nin kundër italianëve, u ripërtëri xhan-
darmëria shqiptare, u vendosën lidhje
me disa nga udhëheqësit e çetave,
shumë prej të cilëve ai kishte pasur
marrëdhënie me ta që në vitet e para
të veprimtarisë antizogiste.

Mundi t’i bëjë për vete të paktën
përkohësisht disa nga udhëheqësit e çe-
tave, përfshi këtu dhe Myslim Pezën, i
cili pranoi një amnisti të plotë dhe të
drejtën për të lëvizur lirisht. Megjithatë
Myslim Peza nuk pranoi të vijë në Ti-
ranë për të marrë ndihmën e premtuar
në të holla, për shkak të mosbesimit që
kishte ndaj autoriteteve italianë.

Këto suksese të Qeverisë së Krujës
qenë të përkohshme, shumë prej prem-
timeve të tija mbetën në mes të rrugës,
kështu shumë antifashistë që u liruan
nga internimet në Itali u bashkuan me
grupet e rezistencës, dolën në mal,
gjendja në vend u keqësua më tej etj. Po
megjithatë deri në fund të vitit 1941 në
Shqipëri nuk qe zhvilluar një lëvizje me

të vërtetë mbarëkombëtare dhe kjo nisi
të zhvillohej më në fund nga përpjekjet
e lëvizjes komuniste e përafërt me lë-
vizjen e qëndresës kombëtare. Në fjalën
e mbajtur në Pejë, më 29 qershor 1942,
përshkruan brengat shpirtërore të aty-
re viteve të gjata e rrëfehet para koso-
varëve për bindjet e tij politike.

“Si shqiptar do të kishem fluturue
këtu qysh ditën e parë qi ora e pavdek-
shme e fisit arbnuer deshti me ia kthye
tekembramja këto vise të bekueme prej
të Madhit Zot atij qi i përkasin: Kombit
shqiptar. Si Mustafa Kruja, qi s’ka bâ
punë të madhe për tokën e shênjtë e
për popullin vigan të kësaj Kosove, por
në mos tjetër i ka kjajtë në zêmër të vet
me lot gjakut për 30 vjet rrjesht robnín
e saj, mundimet e salvimet e përgjaksh-
me të bijve të saj.

Ndonse larg, kam rrnue shpirtnisht
me ju, ndërmjet jush. Ka pasun shqip-
tarë, shokë të mij sërbofila, qi më kanë
ngjitun vulën e zezë të tradhtís sepse
kam diftue sympathí për Italín, bashkë
me Hasan Prishtinën, Bajram Currin,
me Dervish Mitrovicën e sa e sa koso-
varë tjerë. Po! Nuk e mohoj. Krejt sym-
pathija e eme, mâ e sinqerta, ka qênë

për Italín, ka qênë për Romën sikurse
vijon me qênë edhe sod. Sepse ka qênë
e âsht nji sympathí qi i ka rrânjët në da-
shunín t’eme pa kufì për Kosovën sh-
qiptare, për Kosovën kreshnike, për Ko-
sovën e martirizueme. Nuk mujshem e
nuk mundem me dashtun sërbín, Beli-
gradin, xhelatët e vllazënve të mij koso-
varë. Qe pse jam kenë, jam e do të des
italofil. Italofil jo për interesë persona-
le, por për nji ideal, italofil pa pallate e
pa çifliqe.

E sod qi Kosova âsht bâ shqiptare,
sod qi Kosova s’âsht ma ‘juzhna Srbija’
as ‘Metohija’, por quhet Prefektura e Pri-
shtinës, Prefektura e Prizrenit, Prefektu-
ra e Pejës e Mbretnìs Shqiptare, bash
në saje të bashkimit të shtetit t’onë me
italín fashiste, sod un krenohem për ita-
lofilín t’eme, edhe në qoftë se nuk kuqen
ndopak ata qi këtë italofilí e kanë vulo-
sun për tradhtí. Për nji njeri qi s’ka tjetër
ambicje posë realizimit të nji ideali, s’ka
kënaqësì mâ të madhe se me e pà kët
ideal të vërtetuem”.

Është, ndoshta, pjesa më e bukur e
fjalimeve që Kruja, si kryeministër i Sh-
qipërisë mbajti në Kosovë gjatë vizitës
së tij.

QEVERIA E MUSTAFA KRUJËS

Fjalimi në Pejë
Qeveria e Mustafa
Krujës me ndihmesën
e dhënë nga Musolini
u përpoq për t’i dhënë
shqiptarëve një
reagim më liberal dhe
më autonom

E sod qi Kosova âsht bâ shqiptare, sod qi Kosova s’âsht ma
‘juzhna Srbija’ as ‘Metohija’, por quhet Prefektura e Prishtinës,
Prefektura e Prizrenit, Prefektura e Pejës e Mbretnìs Shqiptare,
bash në saje të bashkimit të shtetit t’onë me italín fashiste, sod
un krenohem për italofilín t’eme, edhe në qoftë se nuk kuqen
ndopak ata qi këtë italofilí e kanë vulosun për tradhtí. 

MUSTAFA KRUJA 

• Mustafa Kruja në Kosovë



Nga Dr. Mimoza AHMETI

“Gjuha përfaqëson, me një be-
snikëri të përkryer, metodën men-
dore të një populli, mënyrën e tij të
zakontë për të përcjellë idetë. Gjuha
nuk është një copë dru pa shpirt,
është e gjallë dhe gjithë finesë.
Gjuha është një tregues i sigurt i
gjendjes qytetëruese të një popul-
li… Kur shkruani një gjë, këndojeni
dhe ndreqeni shumë herë, që të
bjerë në vesh çdo tog germash si
një copë muzikë”. Këto janë disa po-
rosi për bashkatdhetarët, rreth
gjuhës së tyre, të autorit të madh të
letrave shqipe, Faik Konica.

Faik Konica u lind më 15 mars
1875; u konsiderua nga Noli si “nje-
ri me kulturë të gjerë”, kurse nga
Apolineri një “enciklopedi shëtitë-
se”. Ishte një eseist i shkëlqyer, i sti-
lit dhe sensit kritik, ndoshta nuk e
teprojmë po të themi, “themelues
teorik dhe praktik” i kritikës letrare
shqiptare e që, në tërësi, solli një
model të ri në mendësinë shqipta-
re. Këto janë disa të dhëna përm-
bledhur shkurt nga një përshkrim i
gjerë, online, rreth këtij personalite-
ti, vepra e të cilit u mënjanua për
shumë vite nga kontakti me lexue-
sin prej intensitetit introspektiv që
përmbante. Por, një botim simpatik
i formatit të xhepit, i edicionit Zenit,
të vitit 2016, ndërtuar me shprehje
të përzgjedhura, prej këtij autori,
me titullin “Ju flet Konica”, u bë
shkas i këtij shkrimi. Shprehjet i
përzgjodhi Fotaq Andrea dhe duket
se ka punuar me kujdes, për të sjel-
lë material i cili zgjon ndjenjën
kombëtare të vetëkritikës si dhe da-
shurinë për gjuhën (edhe presiden-
ti ynë theksoi rëndësinë e alfabetit
shqip në një takim para disa ditë-
sh).

Libri i përket kolanës Galeria e
Bibliotekave, pjesë nga koleksioni
Libër dhe përmbledh qëndrime në
shprehje rreth mendësisë dhe tra-
ditave shqiptare, kufizimeve dhe
përmirësimeve të mundshme të
stereotipit shqiptar, por ajo që
veçanërisht më tërhoqi, është da-
shuria për gjuhën tonë, si mjet ba-
shkimi e përçimi, të një kulturë
shumë të vjetër, me një gjuhë më
mundësi të gjera shprehje dhe të
një autenticiteti po aq sa dhe mo-
sha e saj. Por jo vetëm kaq: si mjet
shprehjeje ajo është e lidhur me
letërsinë dhe nëpërmjet saj me
mundësitë e transformimit shpirtë-
ror të kombit. Për herë të parë ky
autor dallon qartë principin patrio-
tik nga ai letrar dhe pranon se këto
dy principe mund të takohen por
jo gjithmonë mund të koincidojë
të takohen; takimi mes tyre nuk
mund të ndodhë artificialisht:

“Të studiosh një letërsi, do të
thotë të marrësh pjesë kryekëput
në një trashëgimi të mrekulluesh-
me nuancash dhe elegancash të
mendimit… Mbani pra ndër mend
se, për mua, atdhesia dhe letërsia
janë dy gjëra. Një shkronjës mund
të ketë edhe atdhesi edhe talent
(letrar), a mund të mos ketë as këtë,
as atë, a mund të ketë njërën pa tje-
trën. Nuk duhet pritur prej meje-
ngaqë një qenka atdhetar i mirë-
që unë të kasnecoj se ipso facto, ai
paska edhe vlerë mendore a pendë
të bukur”. “Arti për të depërtuar në
ndjeshmërinë e lexuesit është stili”.

Autori gjithashtu e shikon
gjuhën si një mjet që gdhend qën-
drimin e folësit dhe tregon për
shkallën e zhvillimit të tij qytetar:
“Gjuha është një tregues i sigurt i
gjendjes qytetëruese të një popul-
li; sa më shumë përgjithësohen tek

një popull mirësjellja, takti dhe ai
qëndrim i përmbajtur për të re-
spektuar rregullat e vendosura në
një shoqëri të zhvilluar, aq më
shumë pasthirrmat priren drejt zh-
dukjes. Si të tilla, tek formonin fja-
lorin e njeriut të egër primitiv, tek-
sa i shohim aq dendur midis
popullatave…, teksa ende çmohen
në letërsinë e racave të ngrohta dhe
komunikuese të Jugut, pasthirrmat
nuk janë veçse një kujtim disi qe-
sharak ndër shkrimtarët gjithë ele-
gancë të shumicës së vendeve të
Veriut. Në kursin e gjuhës, shkrimit
dhe vetëdijes, për të cilat ai mban
qëndrime, nuk harron të shprehet
edhe për përkthimin, e cila është
një barrë e rëndësishme e lidhjes
së kulturës sonë me të tjerat, por
që shumë pak i kemi vlerësuar në të
vërtetë përthyesit tanë deri më tani,
megjithëse frutet ua kemi shijuar.
Konica, megjithatë ndalet te diçka
tjetër, te cilësia dhe kriteri që duhet
të ndjekë përkthyesi në metodo-
logjinë e punës së tij: “Detyra parë-
sore, detyra e vetme e përkthyesit
është të ketë dije dhe një ndje-
shmëri të tillë sa të mund të shohë
e të ndjejë krejt mprehtësitë dhe
ngjyrimet e tekstit origjinal, të
shohë e të ndiejë idenë e autorit,
as më lart e as më poshtë, si dhe ta
japë përkthimin në mënyrë të tillë
që të veprojë në trurin dhe nervat e
lexuesit në masë të njëtrajtshme”.

Duke qenë kërkues e shumë i
stërhollë kundrejt trashëgimisë që
shkrimtari u lë brezave, në një
mënyrë disi paraqortuese ai ka bërë
edhe një lutje për shkrimtarin: “Ati
ynë që je në qiell, jepna fuqinë të
mbajmë gojën mbyllur kur s´kemi
gjë për të thënë; falna durimin të
thellojmë një punë më parë se të
shkruajmë përmbi të, frymëzona

me një ndjenjë të mprehtë të
drejtësisë që jo vetëm të flasim me
paanësi, por edhe të sillemi si të
paanshëm; shpëtona nga grackat
e gramatikës, nga shtrembërimet
e gjuhës dhe nga lajthimet e shty-
pit. Ashtu qoftë!”. Konica është një
autor me një sens brendësor autok-
ritik si ndoshta asnjë kritik i deri më
sotëm shqiptar. Është ndër të vet-
mit që i drejtohet komunitetit të
vet me një sinqeritet të pamëshir-
shëm për të metat që ia konstaton,
sigurisht sipas parametrave të tij:
“Një tipar padyshim fatkeq i shqip-
tarëve dhe tipar mjaft i dukshëm
është mungesa e plotë e idealizmit.
Në një vend ku njerëzit vdesin aq
kollaj për hiçgjë, nuk është dëgjuar
që të vdesë dikush për një ideal ose
një çështje. Do të kërkonte shumë
kohë të shpjegohej përse Shqipëria
nuk e ka fituar lirinë më herët…; be-
snikëria e verbër ndaj traditave të
ngulitura dhe kanuni qibar për nde-
rin janë pothuaj akte mekanike, që
nuk nënkuptojnë se dikush e rre-
zikon jetën për një ideal të zgjedhur
lirisht”. Por nga ana tjetër, po ky au-
tor nuk ua ha hakun bashkëvël-
lezërve të tij për meritat që tregojnë
dhe që janë të pazakonta në botë të
tjera: “Shqiptarët janë tolerantë për
besimet e tjera dhe ndoshta ky
është i vetmi vend në Europë, ku
nuk ka pasur luftëra fetare”.

Konica jep porosi për përmirësi-
me dhe mënyra se si mund të për-
mirësohet vetëdija kombëtare, ai
përpiqet të motivojë bashkësinë e
vet njerëzore: “Duhet përdorur arti-
leria e rëndë e trurit për të çarë
udhën drejt përparimit… Pavarësi-
sht nga luftërat, shkeljet dhe tur-
bullimet e paprera në tërë kohën e
shkuar, populli shqiptar me forcën
e vullnetit dhe fuqinë e tij të

kundërshtimit, ka qenë i zoti të
mbajë gjallë, jo vetëm gjuhën e tij
të njohur nga filologët si më e vje-
tra në Europën Juglindore, po edhe
ca nga traditat e tij të moçme”.

Por disa herë Konica kërkon të
prekë ndërgjegjen e kombasve
nëpërmjet deluzionit, pakënaqësi-
së, kritikës, ngucjes së krenarisë, si
më poshtë: “Më tepër plakem, dhe
më tepër më hyjnë dyshime në do
të qytetërohemi ndonjë ditë. Kam
frikë se jeni të mbyllur në një qark
veskeq, nga i cili s´dilni dot. Kush
nuk kupton përparimin, e merr ku-
firin e mendjes së tij për kufirin e
botës. Qytetaria është zbukurimi i
mendjes dhe e flakta dëshirë për
lirinë. Boll me politikë: po më nxjerr
rruar, qethur”. 

Distanca kundrejt hipokrizisë,
përsosja dhe virtyti, qetësia dhe
dija, janë sipas tij siguresat kryeso-
re të jetës së arsyeshme e mirëkup-
tuese të qytetëruar: “Baza e çdo mo-
rali është çiltërsia dhe ndershmëria,
dhe i pari nga virtytet është urrejtja
kundër hipokrizisë. (Letër Apoline-
rit, 1905). Qetësia mbetet garancia
më e sigurt e të gjitha zgjidhjeve të
mira. Bota është atdheu i madh i
çdo njeriu të kuptuar. Vetëm gjy-
smë të mësuarit kujtojnë se i kanë
mbaruar mësimet”. Megjithëse au-
tor i mendimit klasik, që supozon
kazualitetin si bazë të mendimit
dhe përgjithësimit, Konica të mah-
nit me disa pikëpamje moderne për
fusha të ndryshme të aktivitetit të
vetëdijes ku përfshihet edhe poli-
tika, të cilat edhe sot nuk janë dhe
aq të kuptuara në mjedisin tonë:
“Politika e vërtetë qëndron në
kapjen e drejtimit të një evolucioni
të caktuar dhe në përpjekjen për të
ndihmuar në përshpejtimin e fun-
dit të tij”.

Një botim simpatik i formatit të xhepit, i edicionit Zenit, të vitit 2016, ndërtuar me shprehje të
përzgjedhura, prej këtij autori, me titullin “Ju flet Konica”, u bë shkas i këtij shkrimi

BOTIME

Ju flet Konica: Bota është atdheu i
madh i çdo njeriu të kuptuar!

Leximi nuk ka qenë gjithnjë siç
e praktikojmë sot, të vetëm në
dhomë, në tren, në lulishte apo bi-
blioteka. Dikur lexohej me zë të
lartë në grup, ndërsa vajzat që
lexonin vetëm në dhomë konside-
roheshin të rrezikshme.

Njerëzit e konsiderojnë lexi-
min si një hobi diskret, një aktivitet
të heshtur i zhvilluar përmes zërit
të mendjes, por nuk ka qenë gjith-
monë kështu. Greket e lashtë i
lexonin me zë të lartë tekstet e tyre
e ashtu bënë europianët për
shekuj me radhë, por nga shekulli

i 17, praktika e leximit në Europë
ka ndryshuar në mënyrë drastike.

Teknologjitë e tekstit si dhe

rritja e të shkruarit në gjuhën e po-
pullit ndihmoi në krijimin e prak-
tikës qe ne shijojmë sot; përvetësi-

mi i fjalëve pa i thënë më zë të lartë
ato. Mes studiueseve ekziston një
debat i ashpër lidhur me pe-
riudhën kur shoqëria kaloi nga
leximi i zëshëm në atë të heshtur.

Në fund të viteve 700-t histo-
riani Robert Darnton shkruante se
për njerëzit e zakonshëm në Eu-
ropën e modernizmit të hershëm,
leximi ishte një aktivitet social që
zhvillohej në punishte, plevica dhe
taverna. 

Ai ishte gjithmonë oral sipas
historianit. Leximi në privatësi u
bë një normë për njerëzit e pasur,

të arsimuar e që mund t’i lejonin
vetes librat në vitet 1800. Ndërsa
shumë mendonin se praktika
mundësonte krijimin e një
marrëdhënie të pakufizuar me li-
brin e fjalët. 

Pati edhe nga ata që kritikuan.
Skeptikët menduan se leximi i he-
shtur joshte ëndërrimtarët me sy
hapur dhe dembelët. Praktika ish-
te aq popullore në shekullin e 19-të
saqë disa mendonin se gratë që
lexonin të vetme në shtrat, ishin të
ekspozuara ndaj mendimeve të
rrezikshme seksuale.

Si ka ndryshuar në shekuj praktika e leximit

Shkup, 4 dhjetor – Skuadra e Shku-
pit të dielën mundi kampionin ak-
tual Vardarin me 2-0, me dy euru-
golat e Muharem Bajramit dhe
Kristijan Stojkoski. Fitore, kjo e
cila u komentua edhe gjatë ditës
së djeshme, derisa përshtypjet e
tyre i kanë dhënë trajneri Ardian
Nuhiu, i cili doli fitimtar ndaj ko-
legut të tij Çedomir Janevski si
dhe autori i golit të parë Muha-
rem Bajrami. “Jam shumë i lum-
tur, që është normale. Të fitohet
Vardari nuk është punë e vogël.

Shkupi ka kualitet, këtë e dësh-
muam në ndeshjen e sotme dhe
mund të luajmë edhe më mirë. E
dimë se fusha ishte e rëndë për
lojë, por e njëjta ishte edhe për
ne dhe për Vardarin”, u shpreh
trajneri Nuhiu.  I lumtur për golin
me të cilin edhe e paralajmëroi fi-
toren është edhe Muharem Baj-
rami. Ai këtë gol ua dedikoi grupit
të tifozëve “Shvercerat Shkup”.
“Urime fitoren e madhe të gjithë-
ve. Falënderoj publikun për përk-
rahjen gjatë gjithë ndeshjes dhe i

uroj bashkëlojtarët për ‘luftën’
dhe karakterin në këtë ndeshje.
Golin ua dedikoj ‘Shvercerave’ që
në asnjë moment nuk kanë mun-
guar në përkrahjen e tyre”, shkroi
në profilin e tij në “Facebook”, Baj-
rami. 

Ndërkohë, pas kësaj humbje
Vardari ka 14-të pikë më pak se li-
deri aktual Shkëndija, e cila për-
fitoi më shumë nga kjo fitore e
bardhekaltërve, ndërsa Shku-
pi gjendet në pozitën e gjashtë
me 23 pikë. (B.K.)

MUHAREM BAJRAMI FLAS PAS FITORES NDAJ VARDARIT

Shkup, 4 dhjetor - Federata e Futbollit të Maqedonisë
në një nata gala të organizuar të dielën në Teatrin
Kombëtar të Maqedonisë, ndau çmimet për më të
mirët e vitit 2017-të. Enis Bardhi ashtu siç pritej u
zgjedh edhe futbollisti më i mirë nga Maqedonia që
luan në kampionat të huaj, ndërsa çmimi për fut-
bollistin më të mirë të vitit i takoi Stefan Spirovskit,
ndërsa çmimi i golashënuesit më të mirë i takoi fut-
bollistit të Shkëndijës, Besart Ibraimit. FFM gjithash-
tu ndau edhe çmime për klubin më fer plej në Maqe-
doni, i cili i takoi Rabotniçkit, Goce Sedloski mori
epitetin e trajnerit më të mirë, ndërsa Aleksandar
Stavrev fitoi çmimin e referit më të mirë. Futbolli-
stja ma e mirë e futbollit të Maqedonisë u shpall Yl-
lza Maksuti, derisa lija Matemiçarov shpallet punë-
tor i vitit. “Fillimisht falënderojë Zotin që më dha
këtë mundësi që unë të jem këtu dhe të fitoj këtë

çmim. Gjithashtu
falënderoj edhe familjen

time që gjithnjë më jep forcë, ndërsa ky çmim
nga ana e FFM-së më jep motiv shtesë që të
vazhdojë me sukseset e mia. Ishte ky një vit
shumë i mbarë, duke filluar që nga përfaqësue-
sja U21. Nëse nuk do ishin ata bashkëlojtarë
të mi dhe trajneri Bllagoja Milevski edhe unë
ndoshta nuk do të ishim këtu. Gjithashtu
një falënderim edhe për ish klubin tim Uj-
peshtin. Ky çmim është edhe për gjithë
bashkëlojtarët e mi të U21. Maqedo-
nia do të ec parë dhe besoj se
viteve në vazhdim do të
jetë edhe më e fuqish-
me”, deklaroi Bardhi
pas pranimit të çmimit.

“Jam shumë i lumtur, që
është normale. Të fitohet
Vardari nuk është punë e
vogël. Shkupi ka kualitet,
këtë e dëshmuam në
ndeshjen e sotme dhe mund
të luajmë edhe më mirë. E
dimë se fusha ishte e rëndë

për lojë, por e njëjta
ishte edhe për ne dhe
për Vardarin”, u shpreh

trajneri Nuhiu 

Ardian Nuhiu 

Çmimet për më të mirët: 
Futbollisti më i mirë: Stefan Spirovski
Futbollisti më i mirë jashtë Maqedonisë: Enis
Bardhi
Trajneri më i mirë: Goce Sedloski
Golashënuesi më i mirë: Besart Ibraimi
Skuadra më Fer plej: KF Rabotniçki
Referim ë i mirë: Aleksandar Stavrev
Mirënjohje për zhvillimin e futbollit për të

rinj: Vujadin Stanojkoviq
Mirënjohje për zhvillimin e futbollit për të rinj:
Goran Staniq
Punëtor i vitit: Ilija Mateniçarov
Trajneri më i mirë në futsall: Zoran Lekiq
Futbollisti më i mirë në futsall: Aleksandar Gligorov
Trajneri më i mirë për të rinj: Goran Stankovski
Klubi më i mirë për junior: KF Rabotniçki
Golashënuesi më i mirë për junior: Aleksandar
Mishov
Futbollisti më i mirë i ri: Elif Elmas
Trajneri më i mirë për futbollin e femrave: Kirill Izov
Futbollistja ma e mirë : Yllza Maksuti
Golashënuesja më e mirë: Lençe Andreevska

Bardhi, futbollisti më i
mirë jashtë vendit

Golin ua
dedikoj
“Shvercerave”

Balliu
lëndohet
dhe mbyll
vitin
Metz pësoi një tjetër disfatë në
këtë fundjavë dhe ishte Nica që
e mundi me rezultatin 3-1. Kjo
ka bërë që skuadra në të cilën
aktivizohet futbollisti i Kombë-
tares së Shqipërisë, Ivan Balliu
të mbyllë tabelën e klasifikimit
me vetëm katër pikë pas 16
javësh të luajtura. Mirëpo, di-
sfata e fundjavës nuk ka qenë i
vetmi lajm i keq, pasi mbrojtë-
si i Kombëtares shqiptare është
dëmtuar dhe vetë trajneri i saj
e ka konfirmuar që bëhet fjalë
për një lajm të rëndë. Siç tran-
smeton “panorama”, futbollisti
kuqezi ka nxjerrë shpatullën
dhe ky dëmtim besohet se do
ta mbajë atë larg fushave të
lojës për disa javë. Kjo bën që
Balliu ta ketë mbyllur para
kohe fazën e parë dhe vitin ka-
lendarik.

Fitorja e Shkupit ndaj
Vardarit me 2-0 është

komentuar edhe gjatë ditës
së djeshme. Janë

komentuar dhe shkruar më
shumë për eurogolat që u

shënuan në, ku protagonist
ishin Muharem Bajrami dhe

Kristijan Stojkoski



Milani ende nuk fiton, edhe
pas zëvendësimit të trajnerit Mon-
tella me Gattuson. Në të vërtetë,
gjërat janë edhe më keq, duke pa-
sur parasysh barazimin kundër
Beneventos, me golin final të shë-
nuar nga portieri Brignoli. Një de-
butim i keq për “Ringhio”. Por, nëse
situata e renditjes nuk është e
mjaftueshme, as gjërat e jashtme
nuk janë shumë më të mira. Këto
ditë, domethënë të premten, do
të takohet në Nion të Zvicrës ko-

misioni hetues i UEFA-s, i cili do të
japë, ose të mohojë marrëveshjen
vullnetare. Por, ashtu si ju kemi
thënë me Marko Bellinazzo tonë,
po filtrohet pesimizëm. Në të
gjithë këtë, ne kemi parasysh edhe
retë mbi vështirësitë ekonomike
të Jonghong Li. Siç është raportuar
nga “Republika”, në fakt, mund të
ketë ndryshime të mëdha në hori-
zont, mes planeve më të larta të të
Milanit, duke rezultuar në një sta-
bilitet shumë të pasigurtë. Të rejat

e fundit flasin për hyrje të mund-
shme të një aksionari të ri, për të
punuar së ba-
shku me aksio-
narin në shu-
micë ekzistues.
Në fakt, kinezët
e Li Jonghong
janë në vësh-
tirësi financiare
të pretenduara,
ndaj do të ishin
të hapur për ak-

sionarë ndihmës, apo edhe për ta
shitur krejtësisht klubin kuqezi.
Zhurma filtron nëpër qarqet fi-
nanciare në Londër. Gjithashtu, siç
lexojmë te “Republica”, mësojmë
për një propozim të madh nga një
grup arab i nivelit të parë, që
mund të përfshihet në stafetë me
kinezët. Borxhi prej 303 milionë
eurosh i këtyre të fundit është
mjaft i rëndë financiarisht, ndaj
pagesa me interes të lartë brenda
tetorit 2018 është një pengesë për

planifikimin e ardhshëm. Përveç
kësaj, sikur të mos kishte mjaft
arabë dhe kinezë, edhe ame-
rikanët do të hynin në të ardhmen
e Milanit me projektin e ndërti-
mit të stadiumit të ri. Një ndërtim
dhe infrastrukturë shumëkombë-
she, me seli në Shtetet e Bashkua-
ra, do të ishte në fakt një mundë-
si e gatshme e hyrit në pjesë me
ndonjë pronë të re. Me pak fjalë,
orë të nxehta për të ardhmen e ku-
qezinjve.

JONGHONG LI NË VËSHTIRËSI FINANCIARE 

Një grup arab mund të blejë Milanin
Në fakt, kinezët e Li Jonghong janë në vështirësi.
Zhurma filtron nëpër qarqet financiare në Londër.
Gjithashtu, siç lexojmë te “Republica”, mësojmë për
një propozim të madh nga një grup arab i nivelit të
parë, që mund të përfshihet në stafetë me kinezët

           REPUBLIKA E MAQEDONISË 
          AGJENCIA E ADMINISTRATËS 
Në bazë të nenit 35 të Ligjit të Nëpunësve Administrativë („Gazeta Zyrtare e Republikës së Maqedonisë nr. 27/14, 199/14, 48/15, 
154/15, 5/16 dhe 142/16”) dhe Rregullores së mënyrës së zbatimit të procedurës për punësim të nëpunësve administrativë 
(„Gazeta Zyrtare e Republikës së Maqedonisë nr. 90/15”), lidhur me nenin 20-g të Ligjit të punësuarve në sektorin publik  
(„Gazeta Zyrtare e Republikës së Maqedonisë nr. 27/14, 199/14 dhe 27/16”) dhe Rregullores së elementeve të obligueshme të 
shpalljes publike të plotësimit të vendit të punës në sektorin publik përmes punësimit dhe fletëparaqitjes për punësim, si dhe të 
formës, përmbajtjes dhe mënyrës së mbajtjes së regjistrit të personave që kanë dhënë të dhëna të rrejshme gjatë punësimit në 
sektorin publik  (“Gazeta Zyrtare e Republikës së Maqedonisë nr. 34/15”), Agjencia e Administratës publikon 

  
SHPALLJE PUBLIKE NUMËR – 35/2017 

     për punësimin e  1 nëpunësve shtetëror nga grupi I, nëngrupi I në „Komunën e Qendrës Zhupë “për vendet e punës në vijim:  
 

1. UPR0101V04000 Bashkëpunëtor i ri për punë materiale financiare, Njësia për çështje 
financiare, taksa administrative, taksa dhe kompensim. 

1 realizues(ë) 

Kushtet e përgjithshme:  
- Të jetë shtetas i Republikës së Maqedonisë, 
- Ta njohë mirë gjuhën maqedonase, 
- Të jetë i moshës madhore, 
- Të ketë aftësi të përgjithshme shëndetësore për vendin e punës. 

 

Kushtet e posaçme: 
-   niveli i kualifikimeve VI B sipas kornizës maqedonase të kualifikimeve dhe së paku 180 kredi sipas ECTS ose të kryer 
shkallën VII/1, Shkencat organizative dhe administrim (menaxhment) - drejtimi udhëheqës financiar dhe bankar.  

-   me ose pa përvojë pune  
 
 
 

    Kompetencat e përgjithshme:  

 -   zgjidhje të problemeve dhe marrje të vendimeve për çështje të sferës së tij 

 -   mësim dhe zhvillim 

 -   komunikim 

 -   arritje të rezultateve 

 -   puna me të tjerë/puna ekipore 

 -   ndërgjegjësim strategjik 

 -   orientim kah palët/palët e interesuara; dhe 

 -   menaxhim financiar 
 

              Kompetenca të posaçme: 
 -   njohje aktive të programeve kompjuterike për punë në zyrë 

 -   njohje aktive të një prej gjuhëve më të folura të Bashkimit Evropian (anglisht, frëngjisht, gjermanisht) përmes posedimit të 
certifikatës të pranuar ndërkombtarisht e të lëshuar nga testatorët oficialë evropianë, anëtarë të asociacionit ALTE të 
testatorëve evropianë të nivelit A2 të CEFR, përkatësisht KET, IELTS me 3 pikë maksimum, BULATS, ose TOEFL PBT së 
paku 400 pikë, TOEFL CBT së paku 95 pikë, ose TOEFL IBT së paku 30 pikë, ose DELF, TCF, TEF ose certifikatë Gete. 

Njohja  gjuhës angleze mund të dëshmohet edhe me dorëzim të certifikatës së pranuar ndërkombëtarisht nga STANAG 
6001 standarde të NATO-s në nivelin përkatës, ku nëpunësit administrativë nga kategoria V duhet të posedojnë certifikatë me 
STANAG 1+1+1+1+ 
 

Orari i punës :  
- Ditët e punës e hënë - e premte 
- Orët javore të punës 40 
- Orari ditor i punës 08:30 - 16:30 

Rroga neto: 20.969,00 denarë
VËREJTJE: Sipas planit vjetor për punësim në institucionin përkatës për vitin 2017 janë të parapara: Turk(e) 1. 

Kushtet e lartpërmendura në shpallje kandidatët duhet t’i plotësojnë në momentin e aplikimit në formë elektronike 
nëpërmjet profilit të përdoruesit të krijuar në faqen e internetit të Agjencisë së Administratës. 

Afati i aplikimit zgjatë 15 ditë, duke llogaritur nga dita e publikimit të shpalljes. Pas mbarimit të afatit për aplikim, shpallja 
do të jetë e larguar nga faqja e internetit e Agjencisë. 

Pas kalimit të afatit të aplikimit, shpallja do të jetë e hequr nga faqja e internetit e Agjencisë. 
Kandidatëve u kërkohet fletëparaqitjen ta plotësojnë në tërësi, të jenë precizë dhe të japin të dhëna të sakta. Kandidatët e 

paraqitur në shpalljen publike në faqen e internetit të Agjencisë së administratës do të informohen, për kohën dhe vendin e 
mbajtjes së çdo faze të ardhshme të procedurës për selektim të nëpunësit administrativ. 

Faza e 1 – rë: selektimi administrativ realizohet në një afat prej 15 ditësh pas mbarimit të shpalljes së publikuar.  
Faza e 2 – të: provimi i nëpunësit administrativ realizohet në një afat jo më të shkurtër se 10, dhe jo më të gjatë se 30 ditë 

pas mbarimit të fazës së 1 – rë. Ai incizohet dhe emetohet drejtpërdrejtë në faqen e internetit të Agjencisë së administratës.  
Faza e 3 – të: kontrollimi i vërtetësisë së provave dhe intervista realizohet në një afat prej 10 ditësh pas mbarimit të fazës së 

2 – të.  
Faza e 4 – të: Testi i personalitetit realizohet në një afat prej 15 ditësh pas mbarimit të fazës së 3 – të. 

Në pajtim me Vendimin e Këshillit drejtues nr. 02 527/4 të datës 14.11.2017, komisioni për realizim të
procedurës për shitje të automjetit përmes ankandit publik pranë NP Komunalec Negotinë publikon

SHPALLJE
Për shitje të dytë të automjetit përmes ankandit publik

Ndërmarrja publike Komunalec Negotinë – për herë të dytë bën shitjen përmes ankandit publik të
automjetit:

1. AUDI A6 me numër të regjistrimit VE 676 –NT me çmim fillestar prej 115.000,00 denarë
Çmimi i automjetit është pa TVSH të përfshirë.
Ankandi publik do të mbahet më datë 12.12.2017 me fillim në ora 12:00 në NP Komunalec – Negotinë
në adresën rr. Marshall Tito nr. 49 Negotinë.
Ankandi do të bëhet me ngritje të çmimit me ngritje minimale prej 6000,00 denarë.
Të drejtë për pjesëmarrje në ankandin publik kanë të gjithë subjektet juridike dhe fizike të cilët do të
paguajnë 10% e çmimit fillestar të makinës në xhiro llogarinë e NP Komunalec Negotinë
200000003227085 Stopanska Banka SHA ose në arkën e ndërmarrjes më së voni 1 orë para fillimit të
ankandit publik.
Automjeti i cili shitet përmes ankandit publik mund të shihet çdo ditë pune prej ora 07 deri në ora 15 në
NP Komunalec në rr. Marshall Tito nr. 49 Negotinë.

NP Komunalec – Negotinë
Kryetar i komisionit

Zoran Janev

Në bazë të nenit 135 të Ligjit për arsim të lartë ("Gazeta Zyrtare e RM” nr. 35/08, 103/08, 26/09, 83/09, 99/09, 115/10, 17/11, 
51/11, 123/12, 15/13, 24/13, 41/14, 116/14, 130/14, 10/15, 20/15, 98/15, 145/15, 154/15, 30/16, 120/16 dhe 127/16) dhe nenit 
34 i Rregullores për kriteret dhe procedurat për zgjedhje në titujt mësimor-shkencor, shkencor, mësimor-profesional, dhe 
bashkëpunues dhe asistentë dhe doktorantë të Universitetit “Shën Kirili dhe Metodi” në Shkup (Fletorja universitare nr. 
138/2009, 173/11, 187/11, 194/11, 250/13 dhe 274/13), Dekani i  

 
Universiteti “Shën Kirili dhe Metodi” në Shkup 

FAKULTETIT TË MAKINERISË - SHKUP  
publikon 

 
K O N K U R S 

për zgjedhje të titullit mësimor-shkencor dhe bashkëpunues 
 

Publikohet konkurs për zgjedhje të: 
1. Një mësimdhënës në të gjitha titujt-mësimor shkencor në sferën shkencore automatikë (21422). 
2. Një mësimdhënës në të gjitha titujt-mësimor shkencor në sferën shkencore menaxhment dhe kontrollë të kualitetit 

(21305) 
3. Një bashkëpunëtori në titullin bashkëpunëtor asistent në sferën shkencore që mbulon Instituti për konstruksione të 

makinerisë, makina mehanizuese dhe makina. 
Zgjedhja e mësimdhënësve është për kohë prej pesë (5) vjet, ndërsa zgjedhja e bashkëpunëtorit është për kohë prej tre (3) 
vjet. 

Kushtet dhe kriteret për zgjedhje: 
Krahas kushteve të përgjithshme, kandidatët duhet të plotësojnë edhe kushtet edhe kriteret të parapara me Ligjin për 

arsim të lartë dhe Rregulloren për kriteret dhe procedurat për zgjedhje në titujt mësimor-shkencor, shkencor, mësimor-
profesional dhe bashkëpunues dhe asistentë-doktorantë të Universitetit “Shën Kirili dhe Metodi” në Shkup. 

Kandidatët janë të obliguar që të dorëzojnë dokumentet në vijim: fletëparaqitje për pjesëmarrje në konkurs, biografi të 
shkurtër, dëshmi për plotësim të kushteve të përgjithshme dhe të posaçme,  listë të punimeve shkencore dhe profesionale  dhe 
nga një kopje të punimeve shkencore dhe profesionale. 
Orari i punës është përcaktuar në bazë të akteve të Fakultetit.  

Dokumentet dorëzohen në origjinal ose kopje të vërtetuara në noter. 
Konkursi zgjatë (8) ditë nga dita e publikimit. 
Dokumentet dorëzohen përmes postës ose personalisht në arkivin e Fakultetit të Makinerisë në Shkup, Rugjer Boshkoviq 

pn, 1000 Shkup, Fahu Postal 464. 
Dokumentet e pakompletuara dhe të dorëzuara pas afatit nuk do të merren parasysh në procedurë të shqyrtimit. 

 Universiteti "Shën. Kirili dhe Metodij" në Shkup 
             Fakulteti i Makinerisë -Shkup 

I nr. 1787/2017 
SHPALLJE PUBLIKE  

(në bazë të nenit 48 paragrafi 2 i Ligjit për përmbarim (Gazeta Zyrtare nr. 72 të datës 12.04.2016) 
 
Përmbaruesi Aleksandar Kuzmanovski nga Gostivari në bazë të kërkesës për realizim të përmbarimit nga kreditori TTK Banka SHA – Shkup nga 
Shkupi me seli në rr. Naroden Front nr. 19A Shkup, bazuar në dokumentin përmbarues ODU nr. 802/16 të datës 21.06.2016 të Noterit Zulfuqar Sejfullai – 
Gostivar, kundër borxhliut Shoqëria për tregti, hoteleri, transport dhe shërbime RIGON KOM SHPKNJP eksport-import f. Çegran Gostivar dhe 
debitorit të pengut Ilmi Ejupi nga Gostivari me seli në f. Çegran rr. 300 pn, për realizim të përmbarimit me vlertë prej 5.387.792,00 den, më datë 
05.12.2017: 

FTON  
 
1. Borxhliun Shoqëria për tregti, hoteleri, transport dhe shërbime RIGON 
KOM SHPKNJP eksport-import f. Çegran Gostivar për shkak të dorëzimit 
të:  
- Urdhëresës për përmbarim ndaj patundshmërisë në bazë të nenit 166 të 
LP I nr. 1787/2017 të datës 27.10.2017, 
- Konkluzion për përcaktim të vlerësuesit i cili do të realizojë vlerësim të 
patundshmërisë në bazë të nenit 176 paragrafi 1 të LP I nr. 1787/2017 të 
datës 31.10.2017, 
- Konkluzion për mënyrën e shitjes së patundshmërisë I nr. 1787/2017 të 
datës 22.11.2017, 
- Konkluzion për përcaktim të vlerës së patundshmërisë I nr. 1787/2017 të 
datës 22.11.2017, 
- Konkluzion për shitjen publike me gojë I nr. 1787/2017 të datës 
22.11.2017 të gjitha të Përmbaruesit Aleksandar Kuzmanovski nga 
Gostivari dhe  
- Konkluzion të vlerësimit të realizuar të patundshmërisë të muajit nëntor 
të vitit 2017 të NT VLERËSIM DHE MBIKËQYRJE Goce Mito Mihajlloski 
Shkup,  
2. Debitorin e pengut Ilmi Ejupi nga Gostivari me seli në f. Çegran, për 
shkak të dorëzimit të: 

- Konkluzion për mënyrën e shitjes së patundshmërisë I nr. 1787/2017 të 
datës 22.11.2017, 
- Konkluzion për përcaktim të vlerës së patundshmërisë I nr. 1787/2017 të 
datës 22.11.2017, 
- Konkluzion për shitjen publike me gojë I nr. 1787/2017 të datës 
22.11.2017 të gjitha të Përmbaruesit Aleksandar Kuzmanovski nga 
Gostivari dhe 
- Konkluzion të vlerësimit të realizuar të patundshmërisë të muajit nëntor 
të vitit 2017 të NT VLERËSIM DHE MBIKËQYRJE Goce Mito Mihajlloski 
Shkup, 
Në afat prej 1 (një) dite duke konsideruar nga dita e publikimit të kësaj 
thirrje publike në gazetën ditore. 
PARALAJMËROHET borxhliu Shoqëria për tregti, hoteleri, transport 
dhe shërbime RIGON KOM SHPKNJP eksport-import f. Çegran 
Gostivar dhe debitori i pengut Ilmi Ejupi nga f. Çegran, se mënyra e 
këtillë e dorëzimit konsiderohet si e rregullt dhe se pasojat negative që 
mund të dalin do t’i bartë vet pala. 
KJO PARAQET SHPALLJEN E PARË 

  PËRMBARUES  
Aleksandar Kuzmanovski 

Siti arrin
rekordin
129-vjeçar
në Angli

Lavdërimet për sezonin që
po nënshkruan Mançester Siti i
Guardiolës tashmë po mba-
rojnë. Me fitoren e kësaj
fundjave, 2-1 kundër Uest Hem,
“qytetarët” shtuan disa rekor-
de në sezonin e tyre historik. Tri
pikë të shënuara në “Etihad”
kundër “hammers”  mjaftuan
për ekipin e Mançesterit të
bëhej i barabartë me fillimin
më të mirë në 129 vitet e histo-
risë së kampionatit anglez të
futbollit (14 fitore dhe 1 bara-
zim pas 15 javësh), vendosura
nga Totenhemi në vitin 1960.
Këtë gjë e konfirmoi Mister Çip
në llogarinë e tij në “Twitter”.
Statisticieni i njohur anglez,
gjithashtu, vuri në dukje një
tjetër rekord të mposhtur nga
Pep dhe skuadra e tij. Duke sh-
tuar 4 ndeshjet e fundit të sezo-
nit 2016-2017 dhe 15 ndeshjet e
para të sezonit 2017-2018, “qy-
tetarët” nënshkruan serinë më
të mirë kombëtare të 19 nde-
shjeve radhazi (18 fitore dhe 1
barazim) të ndonjë klubi në hi-
storinë 129 vjeçare të divizionit
të parë anglez. Përveç kësaj,
Mançester Siti është pjesë e
vetëm 4 ekipeve, që mbeten të
pamposhtur këtë sezon në
Evropë, me 14 fitore dhe një ba-
razim, duke u bashkuar me In-
terin (12-3-0), Barcelona (11-3-
0) dhe Atletiko Madrid (8-6-0).
Udhëheqës absolut të Premier
Ligë, me 43 pikë, kanë ndjekës
të tyre më të afërt Mançester
Junajted të Murinjos, me 8 pikë
më pak. Megjithatë, “qytetarët”
do të kenë mundësinë të zbre-
sin fundjavën tjetër në “Old
Trafford”, skenën e një prej kla-
sikeve të Mançesterit me më
shumë pritshmëri të kohëve të
fundit. Vetëm se para përpla-
sjes me “djajtë e kuq” të Mu-
rinjos, Mançester Siti ka sigu-
ruar një tjetër rekord për Pep:
14 fitore radhazi dhe kështu
kapërcen 13 fitoret radhazi të
Arsenalit të Venger në sezonin
2000-2001.

Statuja e Leo Messit, që
ndodhet në “Paseo de las
Glorias” të Buenos Airesit,

ishte viktimë e një sulmi vandaliz-
mi. Ajo u paraqit të dielën me
këmbët e prera. Ky është akti i dytë
i vandalizmit të vuajtur nga kjo
statujë e inauguruar më 28 qer-
shor 2016 në bregdetin e jugut të
kryeqytetit të Argjentinës. Herën e
parë ndodhi në janar të këtij viti
dhe pësoi dëme. Ky imazh realist i
skulptorit Karlos Benavidez do të
transferohet në Drejtorinë e Mo-
numenteve dhe Veprave të Artit të
qytetit që të rikthehet si më parë
nga e hëna. “Paseo de las Glorias”
është një vend publik, ku janë ngri-
tur statujat e sportistëve kryesorë
të Argjentinës, si e basketbollistit
Manu Ginobili, ish-tenistëve Guil-
lermo Vilas dhe Gabriela Sabatini,
ish-lojtarit të ragbi, Hugo Porta,
ish-lojtarit të hokejit Luçiana Aj-

mar, kampionit të golfit, Roberto
De Viçenco, ish-boksierit Paskual
Perez dhe ish-pilotit të Formula 1,
Huan Manuel Fangio. Kjo hapësirë
u krijua në kuadër të përgatitjeve
për Lojërat Olimpike Rinore të vitit
të ardhshëm, që do të mbahen në
Buenos Aires. Policia tha se nuk ki-
shte informata për identitetin e
autorëve. Në janar, monumenti u

pre në gjysmë, nga beli, deri para
se të riparohej dhe të ringrihej nga
qeveria e qytetit ditë më vonë. “Sta-
tuja ishte viktimë e një vandaliz-
mi”, – tha atëherë sekretariati i kul-
turës së qytetit. Statuja u rizbulua
në qershor, pak pasi Argjentina
humbi finalen e “Copa America” në
finalen ndaj Kilit, me penallti, një
humbje që e bëri Leo Messin të

thoshte se po largohej nga ekipi
kombëtar. Futbollisti i Barcelonës
është shumë i dashur në atdheun
e tij. Ylli i Barcelonës ka,
megjithatë, kritikët e tij, veçanëri-
sht ata që kritikojnë performancat
e Messit për Argjentinën, me të
cilën ka humbur tri finale të
mëdha në dy vjet, duke përfshirë
edhe Kupën e Botës 2014.

Leon Goretzka, mesfushori i Shalke 04,
dërgoi një mesazh tek Barcelona dhe pjesa
tjetër e klubeve që janë të interesuar për
nënshkrimin e tij. Goretzka ka folur për të
ardhmen e tij të menjëhershme dhe kur
do të marrë një vendim përfundimtar. Fut-
bollisti në fjalë mund të largohet falas qer-
shorin e ardhshëm, ndaj nga janari mund
të fillojë të negociojë të ardhmen me
ndonjë klub tjetër. Ndryshe, Shalke 04, klu-
bi i tij aktual, i ka bërë atij një ofertë rinovi-
mi deri në vitin 2022, por, për momentin,
nuk e ka pranuar atë. “Unë duhet të studioj
se cili do të jetë hapi im i ardhshëm”, – u

tha Leon Goretzka gazetarëve pas ndeshjes
kundër Kelnit. “Kam një milion gjëra që
duhen marrë në konsideratë. Unë jam një
person shumë i përpiktë në këto vendime.
Kam nevojë për kohë dhe jam duke marrë
në shqyrtim disa skenarë të ndryshëm. Kam
një afat, por, gjithashtu, mund të përparoj
se jemi në fazën përfundimtare. Vendimin
përfundimtar do ta marr janarin e ardh-
shëm”. Kështu ka pohuar Leon Goretzka, i
cili po luan sezonin e tij të pestë me Shalke
04, pas mbërritjes në këtë klub në vitin 2013
nga Bohum. Shalke 04 e sheh atë tani të
humbur.

Vendimin do ta sjell janarin e ardhshëm

Messit “i priten këmbët”

Ky është akti i dytë i
vandalizmit të
vuajtur nga kjo
statujë e inauguruar
më 28 qershor 2016
në bregdetin e jugut
të kryeqytetit të
Argjentinës. 
Herën e parë ndodhi
në janar të këtij viti
dhe pësoi dëme.

Ky imazh realist i skulptorit
Karlos Benavidez do të
transferohet në Drejtorinë e
Monumenteve dhe Veprave të
Artit të qytetit që të rikthehet
si më parë nga e hëna. “Paseo
de las Glorias” është një vend
publik, ku janë ngritur statujat
e sportistëve kryesorë të
Argjentinës, si e basketbollistit
Manu Ginobili, ish-tenistëve
Guillermo Vilas dhe Gabriela
Sabatini, ish-lojtarit të ragbi,
Hugo Porta, ish-lojtarit të
hokejit Luçiana Ajmar,
kampionit të golfit, Roberto De
Viçenco, ish-boksierit Paskual
Perez dhe ish-pilotit të For -
mula 1, Huan Manuel Fangio

Skuadrës së Mançesterit i ne-
vojitet një pikë sonte në për-
balljen me CSKA Moskën

për të përfunduar e para në ta-
belën e Grupit A ose ti shmanget
një disfate të thellë prej 6-0 që
është vështirë për të besuar se
mund të ndodh. Por, edhe rusët
gjithashtu janë në garë për ven-
din e dytë, ku aty “luftojnë” me Ba-
zelin, e cila ka 9-të pikë, kurse son-
te do të takohet me Benfikën si
mysafir. Në rast se Junajted humb

nga CSKA dhe në anën tjetër Baze-
li nuk fiton Benfikën, atëherë
skuadra angleze dhe ajo ruse do të
kalojnë në raundin tjetër. Në anën
tjetër, nëse CSKA dhe Bazeli do të
arrijnë fitore, do të vendos gola-
verazhi mes tyre, kurse Junajtedi
do të kalonte në këtë situatë, për-
veç nëse ata humbin me shtatë
gola. 

Bajern Munihu dhe Paris Sen-
Zhermeni të cilat do të përballen
sonte njëra kundër tjetrës, janë të
dy tashmë në raundin e 16-të. Ajo

që mbetet për të zgjidhur këto dy
skuadra është se cila nga ato do
të zen vendin e parë në Grupin B,
derisa në epërsi janë parisienët të
cilët kanë 15-të pikë, kurse bava-
rezët 12-të. Ndryshe, Bajernit i ne-
vojitet fitore me një diferencë prej
katër golave për të përfunduar në
pozitën e parë. Në ndeshjen tjetër
Seltiku do të pret Anderlehtin në
“luftën” për pozitën e tretë e cila
qon në Liga Evropë. Skuadra sko-
ceze mban pozitën e tretë me 3
pikë kurse skuadra belge nuk ka

fituar asnjë pikë. Ndërkaq, atyre
u nevojitet një fitore me një dife-
rencë prej tre golave për të paraka-
luar ekipin skocez. Skuadra e Çel-
lsit pas fitores në xhiron e kaluar
me 4-0 ndaj Karabakut, siguroi
plasmanin në raundin tjetër.
“Blutë” nga Londra sonte do të pre-
sin skuadrën e Atletiko Madridit,
ku kjo e fundit është në garë për
pozitën e dytë. Ata duhet të mun-
din Çellsin dhe të shpresojnë që
Roma mos të arrin fitore ndaj Ka-
rabakut. Nëse bashkë me Romën

përfundojnë me 9-të pikë, Atletiko
do të jetë skuadra e cila do të vazh-
dojë mëtutje. 

Njëjtë si Çellsi, edhe Barcelona
ka siguruar plasmanin në raundin
tjetër, ndërsa për vendin e dytë do
të luftojnë Juventusi dhe Sportin-
gu. “Zonja e vjetër” ka 8 pikë, një
më shumë se skuadra portugeze.
Kampionët e Italisë sonte do të
jenë mysafir i Olimpiakosit që ka
grumbulluar një pikë deri më tani
dhe do të luajë vetëm për prestigj.
Derisa, do të vazhdojë garat me
një fitore në Athinë ose eventuali-
sht nëse Sportingu nuk arrin fito-
re në “Nou Camp” ndaj Barcelonës.
Ndërkohë, në rast se këto dy skua-
dra përfundojnë me pikë të bara-
bartë, do të jetë Juventusi ajo që
do të plasohet në raundin tjetër,
kurse Sportingu do të mbetet në
pozitën e tretë e cila qonë në Liga
Evropë. 

Të martën dhe të
mërkurën do të
zhvillohen ndeshjet e
xhiros së gjashtë dhe të
fundit në Ligën e
kampionëve, ku edhe
do të mësohen se cilat
skuadra do të plasohen
në ndeshjet
eliminatore. Sonte (e
martë) në program do
të jenë ndeshjet e
Grupit A, B, C dhe D,
derisa nuk do të
mungojnë edhe
ndeshjet derbi

Ançeloti 
refuzon Italinë

Karlo Ançeloti ka zhgënjyer italianët
të cilët do e donin në drejtimin e
kombëtares së tyre pas largimit të Ven-
turës. “Unë te kombëtarja? Jo sepse do të
thoshte të ndryshoja zanat. Unë dua të
stërvit çdo ditë një skuadër klubi”, tha
ish-trajneri i Milanit i ftuar në emi-
sionin “Domenica Sportiva”. “Jam
i nderuar nga fakti që të gjithë
italianët më duan në drejtimin
e kombëtares. Futbolli italian ka pro-
bleme të cilat nuk mund t’i zgjidh vetëm
unë, është çështje e sistemit. Futbollisti
italian, për momentin, nuk është në ni-
velin e atij spanjoll, gjerman apo an-
glez”, deklaroi Ançelotti.

Që prej eliminimit dramatik bren-
da në vendin e tij kanë ndryshuar
shumë gjëra për pesë herë kampionët
e botës. Kualifikimi, në krahasim me ri-
valët e Argjentinës, shkoi pa asnjë pro-
blem. Në Rusi Brazili është sërish një
nga favoritët për titullin kampion. Por
prapëseprapë kanë filluar sërish tela-
shet për amerikano-jugorët. Arsyeja
është vendet ku do të luhen ndeshjet e
fazës së grupeve, të cilat tashmë janë

bërë të njohura pas shortit. “Nuk më
pëlqen kjo gjë. Është një zhgënjim,”
shprehet trajneri Tite për Folha de Sao
Paulo. Diçka që mund të ishte shman-
gur. Kjo për shkak se kanë zgjedhur
hotelin se ku do të qëndrojnë përpara
shortit dhe si pasojë Brazili tani duhet
të udhëtojë plot 7000 km nga ndeshja
në ndeshje, në tre sfidat e fazës së gru-
peve. Diçka që e kishte llogaritur mirë
Gjermania për shembull, që do të
zgjedhë hotelin në varësi të vendeve
ku do të udhëtojë.

LIGA E KAMPIONËVE, XHIROJA E FUNDIT

Ndeshje vendimtare  Bazelin, CSKA,
Romën, Çellsin, Juven e Sportingun 

GRUPI A
BENFIKA – BAZEL
MANÇESTER J. - CSKA M.
GRUPI B
BAJERN M. – PSZH
SELTIK - ANDERLEHT
GRUPI C 
ÇELLSI - ATLETICO M.
ROMA - KARABAG
GRUPI D 
BARCELONA – SPORTING
OLIMPIAKOS - JUVENTUS

Telashe për Brazilin 6 muaj përpara Botërorit

||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

Mauro Ikardi nuk ka fjalë për të përshkruar
momentin që po kalon te Interi, kjo pasi u
bë golashënuesi i dhjetë në histori të klu-
bit zikaltër. Argjentinasi shënoi një gola
në fitoren ndaj Kievos dhe kështu vazh-
doi me paraqitjet e mira. “Nuk kam fjalë
për të përshkruar këtë moment”, shkroi
Ikardi në “Instagram”. “Është një moment
i bukur që tregon punën dhe sakrificën e
madhe gjatë këtyre viteve te Interit. Sot,
është sezoni i pestë në Milano, kam hyrë

në histori të këtij klubi, në listën e 10 gola-
shënuesve më të mirë. Ju faleminderit për
përkrahjen që më jepni çdo ditë”, e
përmbylli argjentinasi postimin. Ikardi
është lojtari i tretë në histori të Interit që
ka shënuar së paku 15 gola në Serie A për
katër sezone radhazi. 
Dy të tjerët janë Giuseppe Meazza (1930-
36) dhe Stefano Nyers (1949-53). Ndërsa,
për Interin ka arritur të futet në top
dhjetëshe.

Ikardi në histori të Interit

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

DASHI 21. mars - 20. prill
Do e dashuroni çmendurisht partnerin tuaj sot dhe do bëni

gjithçka qe ai te ndihet me se miri. Do jeni te bindur se ai është personi
i duhur me te cilin dëshironi te kaloni gjithë jetën. Beqaret duhet te
bëjnë edhe pak me shume durim. Nuk është sot dita me e përshtatsh-
me për te filluar një histori dashurie. Financat do përmirësohen pak nga
pak nëse vazhdoni te tregoheni te matur me shpenzimet.

DEMI 21. prill - 21. maj
Do e dashuroni çmendurisht partnerin tuaj sot dhe do bëni

gjithçka qe ai te ndihet me se miri. Do jeni te bindur se ai është perso-
ni i duhur me te cilin dëshironi te kaloni gjithë jetën. Beqaret duhet te
bëjnë edhe pak me shume durim. Nuk është sot dita me e përshtatsh-
me për te filluar një histori dashurie. Financat do përmirësohen pak nga
pak nëse vazhdoni te tregoheni te matur me shpenzimet.

BINJAKET 22. maj - 21. qershor
Do e dashuroni çmendurisht partnerin tuaj sot dhe do bëni

gjithçka qe ai te ndihet me se miri. Do jeni te bindur se ai është perso-
ni i duhur me te cilin dëshironi te kaloni gjithë jetën. Beqaret duhet te
bëjnë edhe pak me shume durim. Nuk është sot dita me e përshtatsh-
me për te filluar një histori dashurie. Financat do përmirësohen pak nga
pak nëse vazhdoni te tregoheni te matur me shpenzimet.

GAFORRJA 22. qershor - 22. korrik
Dite e favorshme dhe pa asnjë moment tensioni kjo e

sotmja për te dashuruarit. Gjithçka do ece si duhet ne jetën tuaj sen-
timentale kështu qe shfrytëzojeni çdo sekonde. Beqaret do e kenë shu-
me te vështirë te krijojnë një lidhje sepse do përzgjedhin me shume
sesa duhet. Ne planin financiar çdo gjë do shkoje për mrekulli. Nuk do
keni asnjë tronditje edhe pse mund te shpenzoni pak me tepër.

LUANI 23. korrik - 22. gusht
Marsi do ndikoje mjaft ne jetën sentimentale te çifteve dhe

do i shtyje ata te tregoheni me tolerante. Marrëdhënia juaj ka mundë-
si te përmirësohet ndjeshëm dhe mund te merrni vendime për te ardh-
men. Beqaret do kenë dashuri me shikim te pare dhe do fillojnë shpejt
një lidhje pasionante. Për shkak te shpenzimeve te konsiderueshme qe
do kryeni financat do jene delikate.

VIRGJERESHA                  23. gusht - 23. shtator
Nëse jeni ne një lidhje do keni debate te forta sot me

partnerin dhe asgjë nuk do shkoje ashtu si e kishit menduar.
Kokëfortësia është defekti juaj me i madh. Beqaret do përdorin çdo
lloj preteksti për te mos pranuar ftesat qe do iu bëhen. Financat do
jene mjaft problematike, kështu qe merrni sa me shpejt masa duke
folur me specialistet e fushës.

PESHORJA 24. shtator - 23. tetor
Përfitoni nga ambienti i favorshëm yjor gjate kësaj dite

për te bere deklarata te forta dashurie si dhe për te marre vendi-
me te rëndësishme. Partneri do mundohet ne çdo moment t’iu
qëndrojë pranë dhe t’ua beje qejfin. Beqaret do jene ne kërkim te
dashurisë se madhe, por nuk do jene me shume fat. Ne planin fi-
nanciar duhet te shpenzoni aq sa ua mban xhepi jo me tepër.

AKREPI 24. tetor - 22. nëntor
Dite shume e zakonshme kjo e sotmja për ata qe janë ne

një lidhje. Nuk do keni as problemin me te vogël me partnerin
dhe te dy do e respektoni mendimin e tjetrit. Beqareve do iu bëhen
deklarata te forta dashurie. Fillimisht ata do shtangen, por nuk do
rezistojnë dot pa dhënë një përgjigje pozitive. Financat do jene
goxha delikate prandaj bëni shume kujdes me shpenzimet.

SHIGJETARI 23. nëntor - 21. dhjetor
Venusi do jete aleatja juaj ne sektorin dashurisë. Do i ka-

loni menjëherë te gjitha vështirësitë qe keni pasur dhe do ndiheni disi
me te qete. Beqaret do jene me gati se kurrë për te filluar një histori
dashuri dhe mundësitë nuk do iu mungojnë aspak. Financat do vijnë
dalëngadalë duke u përmirësuar. Do arrini te kryeni pa frike shpenzi-
met e nevojshme dhe do hiqni edhe disa para mënjanë.

BRICJAPI 22. dhjetor - 20. janar
Çiftet do kujdesen me shume për lidhjen qe kane dhe do

i kushtojnë me tepër kohe asaj. Miqtë dhe familjaret duhet te ka-
lojnë ne plan te dyte. Beqaret do jene me te hapur ndaj aventurave
dhe do kalojnë një dite te mbushur me surpriza te shumta. Te
ardhurat do vijnë duke u përmirësuar ndjeshëm kështu qe mund te
kryeni disa transaksione me rëndësi.

UJORI 21. janar - 19. shkurt
Dite përgjithësisht e qëndrueshme kjo e sotmja për

ata qe janë ne një lidhje. Do komunikoni dhe do bashkëpunoni
gjithë kohës me atë qe keni ne krah. Beqaret do jene te rrethuar
nga familjaret dhe miqtë dhe nuk do e ndiejnë aspak nevojën e
dikujt tjetër. Ne planin financiar mos i shtyni për nesër rregullimin
e problemeve qe keni sepse mund te jete shume vone.

PESHQIT 20. shkurt - 20. mars
Harmonia do mbizotërojë gjate gjithë kësaj dite ne

jetën tuaj ne çift. Do ia kaloni për mrekulli ne krahët e atij qe da-
shuroni dhe nuk do doni te shkëputeni për asnjë çast nga ai. Dashu-
ritë me shikimi te pare nuk do mungojnë për ata qe janë beqare.
Përgatituni për emocione pa fund. Financat do jene delikate për
shkak te disa shpenzimeve te mëdha qe do kryeni.

PËRKUJTIM

NAHILE AZIRI
1935 – 2007

Edhe pas dhjetë vitesh malli dhe dhembja vazhdo-
jnë, sepse s’mund ta besojmë se Ti nuk je në mesin
tonë. Ngushëllimi i vetëm na mbetet krenaria që
na le për 51 vite, sepse jetove dhe krijove vepra
shembullore. Kujtim na le: bujarinë, dashurinë
dhe moralin e lartë në jetën tënde, duke krijuar dhe
edukuar familje shembullore. 
Me mall të përkujtojnë: bashkëshorti Vehbiu,
djemtë: Sadiku dhe Bashkimi, vajzat: Shasimja
dhe Nevzija, rejat: Nazija dhe Shasimja, dhën-
durët: Hajradini dhe Hamiti, nipat: Burimi,
Shefku, Ariani, Florenti, Iseni dhe Dioni, si dhe
mbesat: Leunora, Lindita, Shadija, Adriana,
Jehona, Florentina, Anjeza, Yllëza, Ellësa, Luna
dhe Liberta nga Kërçova. 



Progresi në fushën e baterive po ndry-
shon vazhdimisht, por rrallë përdoret për
pajisjet mobile. Megjithatë, Samsung ka njof-
tuar tashmë bateritë e reja të bazuara në gra-
fitë që mund të lejojnë që Galaxy S9 tjetër të
arrijë në vetëm 12 minuta. Bateria e re duhet
të zëvendësojë modelet aktuale, litium-jon
në telefona, transportues dhe makina. Tekno-

logjia është e aftë të jetë e qëndrueshme dhe
funksionale në temperatura deri në 60 gradë
Celsius, që do të thotë se duhet të jetë e sigurt
dhe nuk do të bëjë që pajisja të ndizet dhe të
shpërthejë. Nëse Samsung zhvillon me suk-
ses këtë teknologji, kompania do të jetë në
gjendje të jetë furnizuese ose mbajtëse e ba-
terisë për teknologjinë e përmendur.

1082 - Vritet Konti i Barcelonës Ra-

mon Berenguer II.
1456 - Tërmet në Nepal: Vdesim

rreth 35.000 persona.
1496 - Hebrenjtë dëbohen nga Por-

tugalia me urdhrin e Mbretit
Manuel I.

1792 - Xhorxh Uashington rizgjidhet
Kryetar i SHBA-ve.

1911 - Lindi piktori francez Alfred
Manessier.

1944 - Trupat gjermane vjedhin të
gjitha monedhat e argjendta
në Utreht.

1960 - Gana ndërpret marrëdhëniet
diplomatike me Belgjikën.

1972 - Partia e Punës në Australi fi-
ton zgjedhjet parlamentare 

1974 - Bie pullazi në aeroportin e
Teheranit në Iran. Vdesin 17 per-
sona.

1977 - Egjipti ndërpret marrëdhë-
niet diplomatike me Sirinë, Li-
binë, Algjerinë, Irakun dhe Je-
menin.

LIRIA
Shkon një politikan i Kosovës në tre-
gun e punëtorëve të krahut për të
parë gjendjen e tyre dhe pyet një
grup:
- “A jeni të lirë?”
- “Jemi!”
- “Ashtu edhe duhet, për çka kemi
luftu!” - dhe largohet nga tregu!

Ka gjithmonë një rrugë drejt
triumfit, pavarësisht nga pengesa

që hasni.
(Aristotel Onasis)

Kulla Eifel në Paris
zmadhohet çdo
vit me 6-15 centi-
metra, për shkak
të zgjerimit ter-

mik të strukturës
së saj metalike.

Djathi më i çudit-
shëm në botë
përmban krim-
ba që jetojnë në
të, dhe emri i tij
është Casu Mars.

Është e provuar se
përqafimi dhe

mbajtja e duarve
të dikujt që e
doni, redukton

thuajse
menjëherë stresin.

Oslo, qyteti më
i shtrenjtë në
botë për prerje
flokësh
Nëse po planifikoni në udhëtim
për një Pekin, atëherë duhet t’i
preni flokët sa jeni atje, pasi ku-
shton më pak se dhjetë dollarë,
shkruan ‘businessinsider.com’.
Analistët e UBS-së kanë
mbledhur të dhënat në vitin 2015
se sa kushton prerja e flokëve në
qytete të ndryshme të botës. Në
përgjithësi, prerjet e flokëve
ishin më të shtrenjta në qytetet,
ku pagat vendore ishin më të lar-
ta. Çmimet e ulëta janë në qyte-
tet ku pagat janë më të ulëta. Qy-
teti më i shtrenjtë për të prerë
flokët për gra ishte Oslo e Nor-
vegjisë me 95.04 dollarë, pastaj
Cyrih, Zvicër (86.71 dollarë) dhe
Gjenevë, Zvicër (83.97 dollarë).
Vendet më të lira ishin në
Xhakarta, Indonezi ($ 4.63), Ma-
nila, Filipine (6.18), dhe Pekin,
Kinë (9.27). Për meshkujt qyteti
më i shtrenjtë është Oslo e Nor-
vegjisë, (77.72 $), pastaj Ko-
penhagë, Danimarkë (52.55 $),
dhe Cyrih, Zvicër (50.79 dollarë).
Vendet më të lira ishin Xhakarta,
Indonezi (4.50 $), Pekin, Kinë
(5.24 $), dhe Nju Delhi, India
(5.29 $).

Migrena është një nga ato gjëra që
shumë lehtë mund të të shkatërrojë
gjithë ditën tënde. Por kjo metodë
duket se ka funksionuar për shumë per-
sona. Kur përdorni kripë për të qetë-
suar migrenën, sigurohuni që të për-
dorni kripë me cilësi të lartë siç është
kripa e kristalizuar himalajane. Është
kripa më komplete në botë. Përmban
84 minerale, elektrolide dhe element-
një numër që është për t’u marrë në

konsideratë sepse janë
gjithsej 118 element të njohur nga
shkenca. Kripa ndihmon në reduktimin

e dhimbjeve të mi-
grenës, forcon sistemin

imunitar, rrit nive-
let e energjisë, ba-

lancon nivelet e serotinës në
gjak. SI PËRGATITET: Kombinoni 1 gotë
ujë, me lëngun e një limoni të sh-
trydhur dhe nga ½ deri në 1 lugë me
kripë himalajane.

Përdorni kripë për të
ndalur migrenën

Samsung Galaxy S9 mund
të mbushet për 12 minuta

Porsche s’do të bëjë motorë më të vegjël se 2.0-litërsh
Gjiganti gjerman, Porsche, thotë se

nuk do të prodhojë motorë më të vegjël
se 2.0-litërsh. Modelet 718 Boxster dhe
Cayman do të mbesin modelet me mo-
torin më të vogël nga kompania. Njofti-

mi zyrtar nga kompania u prezantua
këtë javë në Los Angeles Auto Show nga
Michael Steiner, anëtar i bordit për Hu-
lumtim dhe Zhvillim. 

Ai theksoi se çdo motor nën 2.0-litra

mund të krijohet, por nuk paraqet ide të
mirë për kompaninë. Sipas kompanisë,
për të krijuar një motor më të vogël
duhet të ketë kombinim hibrid me mo-
torë elektrikë.


